
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
  

ᐅᓪᓗᖅ 27 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1671 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 22, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᒫᓐᓇ 

ᐱᒋᐊᕐᓂᐊᓕᖅᑎᓪᓗᑕ ᒥᔅ ᕿᓕᖅᑎ ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ? 

 

>>ᑐᔅᓯᐊᖅᑐᑦ 

 

ᐅᖃᖅᑎ: ᖁᔭᓇᒦᒃ, ᓈᓚᒃᑐᓪᓗ ᑏᕖᒃᑯᓪᓗ 

ᑕᐅᑐᒃᑐᑦ ᑐᓐᖓᓱᒡᓕᑦ. (ᑐᓵᔨᑎᒍᑦ) ᐅᓐᓄᓴᒃᑯᑦ 

ᐃᓚᒃᑲ ᓄᓇᕗᒻᒥᐅᑕᓕᒫᓪᓗ ᑲᑎᒪᓂᑦᑎᓐᓂᒃ 

ᑕᑯᓐᓇᖅᑐᖅ.  

 

ᐅᖃᖅᑎᐅᑉ ᐅᖃᐅᓯᖓ  

 

ᖁᕕᐊᓇᖅᑐᖅ ᑲᑎᒪᕐᔪᐊᕕᖕᒧᑦ ᐅᑎᕋᑦᑕ 

ᑕᐃᒪᓐᖓᓂᒃ ᑭᖑᓪᓕᖅᐹᒥᒃ ᑲᑎᓚᐅᖅᓯᒪᒐᑦᑕ 

ᓄᕕᐱᕆ 8, 2022-ᖑᑎᓪᓗᒍ.  

 

ᑕᒪᓐᓇ ᑲᑎᒪᕐᔪᐊᕐᓂᖅ ᐱᒋᐊᓚᐅᖏᓐᓂᖓᓂᒃ 

ᐃᓗᖏᖅᓱᖅᖢᖓ ᖁᔭᓐᓇᒦᕈᒪᔭᒃᑲ 

ᖁᕕᐊᓲᑎᒋᔪᒪᔭᒃᑲ ᑏᒻ ᓄᓇᕗᒃᑯᑦ. . .  

 

>>ᐸᑦᑕᑐᖅᑐᑦ 

 

. . . ᑕᐃᒃᑯᐊ ᐱᓐᖑᐊᖃᑕᐅᓚᐅᖅᓯᒪᔪᑦ 2023-ᒥ 

ᐅᑭᐅᒃᑯᑦ ᐱᓐᖑᐊᕕᒡᔪᐊᖅᑎᓪᓗᒋᑦ ᐃᐊᓪᐴᑕᒥ. 

ᑲᑐᔾᔨᖃᑎᒌᑦ ᓄᓇᕗᒻᒥ ᐊᒥᓱᐊᓗᖕᓂᒃ ᐅᓗᖕᓂᒃ 

ᐱᓕᕆᑦᑎᐊᕐᓂᑯᖏᓐᓄᑦ.  

 

ᐊᒻᒪᓗ ᑕᒪᓇ ᑕᐃᒪᐃᓕᖓᔪᖅ ᓄᓇᕗᑦ ᒐᕙᒪᒃᑯᑦ 

2023-24 ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐊᑐᕈᒫᕐᓂᐊᖅᑐᖁᑎᖏᑦ ᐱᔾᔪᑎᒋᓪᓗᒋᑦ. 

 

ᒫᓐᓇᐅᔪᖅ ᓱᑲᖓᓇᖃᑦᑕᕐᓂᐊᖅᑐᖅ 

ᐊᑲᖅᓴᖃᑦᑕᖏᓪᓗᑕᓗ ᑭᓯᐊᓂ ᑭᖑᓂᑦᑎᒍᑦ 

ᑕᐃᒪᓐᖓᓕᒫᖅ ᐅᐱᒌᖃᑎᒌᒋᐊᖃᖅᑐᒍᑦ ᑖᓐᓇ 

ᑲᑎᒪᕐᔪᐊᕐᕕᒃ ᐱᓪᓗᒍ ᐊᒻᒪᓗ ᒪᓕᒐᐃᑦ ᒪᓕᒡᓗᒋᑦ. 

ᑕᐃᒪᐃᓕᐅᕌᖓᑦᑕ ᐅᐱᒋᔭᖃᕐᓂᕐᒥᒃ 

ᓇᓗᓇᐃᖅᑐᒍᑦ ᑕᐃᒃᑯᓄᖓ ᓂᕈᐊᖅᑎᑦᑎᓐᓄᑦ 

ᑕᕝᕙᓃᖃᑎᒋᒐᑦᑎᒍᑦ ᐊᒻᒪᓗ ᐃᒡᓗᑦᑎᓐᓃᑦᑐᑦ. 

 

ᐊᒻᒪᓗ ᓱᓕᓪᓗᖓ ᐅᖃᕈᓐᓇᖅᑐᖓ 

ᐊᖏᖃᑎᒌᖏᓐᓇᐅᔭᔾᔮᖏᑦᑐᒍᑦ. ᐊᖏᖃᑎᒌᖕᓂᖅ 

ᐃᖅᑲᓇᐃᔮᕕᑦ ᐃᓚᒋᖕᒪᒍ. ᑕᐃᒪᐃᒃᑲᓗᐊᖅᑎᓪᓗᒍ 

ᐊᖏᖃᑎᒌᖏᒃᑲᓗᐊᖅᑎᓪᓗᑕ 

ᑕᐃᒪᐃᓕᐅᖃᑦᑕᖅᐳᒍᑦ ᒪᑭᒪᑦᑎᐊᕐᓗᑕ 

ᐃᒃᐱᒋᑦᑎᐊᕐᓗᑎᒃᑯᓪᓗ ᑕᐃᒃᑯᐊ ᓂᕈᐊᖅᑎᕗᑦ. 

ᐅᕙᑦᑎᓐᓂᒃ ᓂᕆᐅᖕᓂᖃᕐᒪᑕ.  

 

ᑲᑎᒪᔨᐅᖃᑎᒃᑲ ᓯᓚ ᐱᔾᔪᑎᒋᓪᓗᒍ 

ᐃᖃᓗᒃᑑᑦᑎᐊᕐᒥ ᐅᓪᓗᒥ ᐃᓄᐃᓐᓇᖅᑐᑦ 

ᑐᓵᔨᖃᔾᔮᖏᑦᑐᒍᑦ ᐅᓪᓗᒥ ᐊᒻᒪᓗ ᖃᐅᒃᐸᑦ. 

 

ᐊᒻᒪᓗ ᓇᓗᓇᐃᖅᓯᔪᓐᓇᕆᕗᖓ ᐃᖃᓗᐃᑦ-

ᑕᓯᓗᖕᒧᑦ ᒪᓕᒐᓕᐅᖅᑎ ᒥᔅᑐ Hᐃᒃᔅ 

ᐅᐸᒃᓯᒪᔾᔮᖏᑦᑐᖅ ᐅᓪᓗᒥ.  

 

ᐊᒻᒪᓗ ᖁᕕᐊᓱᒃᑐᖓ ᑐᓐᖓᓱᒃᑎᑦᑎᔪᓐᓇᕋᒪ ᒪᐃᑯ 

ᐹᓪ, ᑎᑎᕋᖅᑎᐅᑉ ᑎᑎᕋᕐᕕᖓᓃᑦᑐᖅ ᓄᓇᑦᓯᐊᖅ 

ᒪᓕᒐᓕᐅᕐᕕᖓᓐᓂᒃ. ᑖᓐᓇ ᐃᑲᔪᖅᑎᒋᓂᐊᕋᑦᑎᒃᑯᑦ 

8-ᓄᑦ ᑲᑎᒪᕐᔪᐊᕐᓃᑦ ᐅᓪᓗᑦ ᐊᑐᖅᑎᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖅᓱᖅᑑᕐᒥᐅᑕᐅᑎᓪᓗᖓ 

ᐃᓚᐃᔭᖅᓯᒪᒐᑉᑕ ᑕᐃᑲᓂ ᐅᖅᓱᖅᑑᒥ 

ᑲᑎᒪᔨᐅᖃᑦᑕᖅᑐᒥᒃ ᓄᓇᖅᑲᑎᒥᖕᓂᒃ 

ᐃᒃᓯᕙᐅᑕᐅᖃᑦᑕᖅᑐᖅᑕᐅᖅ ᓇᓂᓕᒫᖅ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕘᕐᒥᐅᑕᐃᑦ ᖃᐅᔨᒪᓂᖅᓴᕆᕚ ᐊᑎᖓ ᕆᐅᓪᕝ 

ᖃᔭᓕᒃ ᑯᐊᑐ, ᐃᓄHᐆᐃHᐋᓐᓄᐊᑦᑐᖅ ᐃᓚᖏᑦ 

ᐃᖅᑲᐅᒪᕙᖅᑯᑦ ᑕᒪᕐᒥᒃ. 

 

(ᑐᓵᔨᑎᒍᑦ) ᓇᓗᓇᐃᖅᓯᔪᒪᕗᖓ ᐅᓇ ᐅᖃᐅᓯᒃᓴᖅ 

ᖃᐃᑕᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ.  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᓇᓗᓇᐃᖅᓯᔪᒪᔪᖓ 

ᐊᑐᓕᖁᔭᓕᐅᕈᒪᓪᓗᖓᓗ ᑖᒃᑯᐊ ᒪᓕᒐᓕᐅᖅᑏᑦ 

ᓄᓇᕗᒻᒧᑦ ᑲᔪᓯᑎᑦᑎᖁᓪᓗᒋᑦ ᐅᑯᓂᖓ 

ᒪᓕᒐᒃᓴᓂᒃ ᑐᒡᓕᐊᓂᒃ ᑲᑎᒪᕐᔪᐊᖅᑎᓪᓗᒋᑦ 

ᐱᖓᓲᔪᖅᑐᓂᒃ ᒪᓕᒐᓕᐅᖅᑏᑦ:  

 

• ᒪᓕᒐᒃᓴᖅ 16, ᑮᓇᐅᔭᓄᑦ ᐃᓚᒋᐊᕈᑏᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓈᓴᐅᑎᓕᒃ 1, 

2022-2023;  

 

• ᒪᓕᒐᒃᓴᖅ 17, ᑮᓇᐅᔭᐃᑦ ᐃᓚᒋᐊᕈᑏᑦ 
ᐊᑭᑐᔪᖅᑐᕈᑏᑦ, ᓈᓴᐅᑎᓕᒃ 1, 2023-2024;  

 

• ᒪᓕᒐᒃᓴᖅ 18, ᐃᓚᒋᐊᕈᑏᑦ ᐊᐅᓚᔾᔪᑎᑦ 

ᒪᑭᒪᐅᑎᓪᓗ ᒪᓕᒐᕐᔪᐊᖓᑦ 2023-2024; 
ᐊᒻᒪᓗ 

 

• ᒪᓕᒐᒃᓴᖅ 21, ᑮᓇᐅᔭᐃᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑏᑦ ᓈᓴᐅᑎᓕᒃ 3, 2022-2023. 

 

ᓱᓕᓪᓗᖓ ᐄᕙ ᖃᒪᓂᖅ ᐋᕆᐊᒃ, ᓄᓇᕗᑦ 

ᑲᒥᓴᓇᖓᑦ. 

 

ᒥᓂᔅᑕᐃᑦ ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 131 - 6(2): 

ᖃᐅᔨᒃᑲᐃᓂᖅ ᑮᓇᐅᔭᖅᑐᕈᑎᒃᓴᓄᑦ 

ᐅᓂᒃᑳᖑᓂᐊᖅᑐᒥᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᓐᖓᓱᖁᕙᕋ ᒥᔅᑕ ᑰᒃ 

ᐹᓪ ᒪᓕᒐᓕᐅᕐᕕᖕᒧᑦ. ᓂᕆᐅᑦᑎᐊᖅᐳᖓ 

ᐱᓕᕆᖃᑎᒋᓂᐊᕐᓗᒍ ᒪᓕᒐᓕᐅᕐᕕᖕᒥᒃ.  

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᑎᔩ, ᓂᑯᕕᒃᑐᖓ ᐅᑉᓗᒥ 

ᖃᐅᔨᑎᑉᐸᒌᕈᒪᓪᓗᒋᑦ ᑲᑎᒪᔨᐅᖃᑎᒃᑲ ᑕᕝᕙᓂ 

ᐊᖃᒍ, ᓯᑕᒻᒥᖅᐸᑦ ᕕᕝᕗᐊᕆ 23, 2023-ᒥ 

ᓴᖅᑭᑦᑎᓂᐊᕋᒪ ᑮᓇᐅᔭᖅᑐᕐᓂᕆᔪᒪᔭᑦᑎᓐᓂᒃ 

ᑕᕝᕙᓂ ᐅᑭᐅᖅ 2023-24 ᑖᒃᑯᐊ 

ᑮᓇᐅᔭᖅᑐᕐᓂᕆᔪᒪᔭᖏᑦ ᒐᕙᒪᒃᑯᑦ ᓄᓇᕗᒻᒥ. 

ᑖᓐᓇ ᓇᓗᓇᐃᖅᓯᑦᑎᐊᕐᓂᐊᖅᑐᖅ ᐃᓗᐊᓂ ᓱᓇᓂᒃ 

ᓯᕗᓪᓕᐅᑎᑦᑎᔪᒪᖕᒪᖔᑦᑕ, ᖃᓄᕐᓗ ᓇᒧᓪᓗ 

ᐊᑐᕐᓂᐊᕐᒪᖔᑕ ᑮᓇᐅᔭᐃᑦ ᐊᑐᕐᓂᐊᖅᑐᕗᑦ 

ᐊᑐᕈᒪᔭᕗᓂᓛᒃ ᐅᑭᐅᒥ 2023-24. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 132 - 6(2): ᓄᓇᕗᑦ 

ᐊᑎᓕᐅᖃᑎᖃᖅᐳᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒥᒃ ᓂᐅᕙᓐᓛᓐ ᐊᒻᒪ 

ᓛᐸᑐᐊᕆᒥ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ, 

ᐅᖃᖅᑎᑦᑎᔩ, ᖁᔭᓐᓇᒦᒃ ᑖᓐᓇᑦᑕᐅᖅ 

ᑐᓐᖓᓱᖁᑦᑎᐊᖅᐸᕋ 

ᐃᖅᑲᓇᐃᔭᖃᑎᒋᔪᒪᑦᑎᐊᕐᓂᐊᕆᕙᕋ ᒥᔅᑕ ᐹᓪ 

ᑕᕝᕗᖓ ᐃᓇᖏᑲᐃᓐᓇᕐᓂᐊᖅᑎᓪᓗᒍ. 

 

(ᑐᓵᔨᑎᒍᑦ) ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒥᐅᓪᓗ ᓈᓚᒃᑐᑦ.  

 

ᐅᖃᖅᑏ, ᕕᕝᕗᐊᕆ 8-ᖑᑎᓪᓗᒍ 

ᐊᑎᓕᐅᖃᑎᒋᓚᐅᖅᓯᒪᔭᒃᑲ ᓂᐅᕙᓐᓛᓐ-

ᓛᐳᕆᑐᐊᓗ ᒐᕙᒪᒃᑯᑦ ᑐᑭᓯᐅᒪᖃᑎᒌᖕᓂᕐᒧᑦ.  

 

ᐃᖅᑲᓇᐃᔭᖃᑎᒌᖏᓐᓇᖅᓯᒪᒐᑦᑕ ᑐᓐᖓᕕᒋᓪᓗᒋᑦ 

ᐅᒃᐱᕆᔭᕗᑦ ᐃᓕᖅᑯᓯᑐᖃᖅᐳᑦ ᐊᒻᒪᓗ 

ᐅᑭᐅᖅᑕᖅᑐᒥ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1673 

ᓄᓇᓐᖑᐊᓕᕆᓂᖅ ᐊᒻᒪᓗ ᑕᕆᐅᕐᒥᐅᑎᒍᑦ.  

 

ᒐᕙᒪᐅᓪᓗᑕ ᐊᔾᔨᒌᓐᖏᑦᑑᒐᓗᐊᖅᑎᓪᓗᑕ 

ᐊᔾᔨᒌᖏᓐᓇᕐᓂᒃ ᐱᔭᕐᓂᖏᑦᑐᓂᒃ 

ᐱᑕᖃᖃᑦᑕᖅᑐᒍᑦ. ᑮᓇᐅᔭᓕᕆᓂᖅ, 

ᐃᓅᓯᓕᕆᓂᕐᒧᓪᓗ ᑐᕌᖓᔪᑦ ᐱᓪᓗᒋᑦ 

ᐊᔾᔨᒌᓐᖏᓐᓂᕗᑦ ᐃᓚᓕᐅᑎᓯᒪᓂᕐᓗ 

ᒪᑭᒪᑦᑎᐊᖁᓪᓗᒋᑦ ᓄᓇᕗᑦ. 

 

ᐅᖃᖅᑏ, ᓯᒡᔭᒥᐅᑎᐅᖃᑎᒌᒃᑎᓪᓗᑕ ᒐᕙᒪᒃᑯᑦ 

ᑖᒃᑯᐊ ᐃᖅᑲᓇᐃᔭᖃᑎᒌᖕᓂᐊᖅᑐᑦ 

ᑮᓇᐅᔭᓕᐅᕋᓱᐊᕐᓂᖅ ᐱᓪᓗᒋᑦ, ᓲᕐᓗ 

ᐃᖃᓗᓕᕆᓂᖅ, ᐳᓚᕋᖅᑐᓕᕆᓂᖅ ᐊᒻᒪᓗ 

ᑕᕆᐅᒃᑯᑦ ᑲᑎᓐᖓᖃᑦᑕᕐᓂᖅ ᐃᑭᐊᖅᑭᕕᒡᓗ. 

ᑲᑐᔾᔨᖃᑎᒌᒡᓗᑕ ᐃᖅᑲᓇᐃᔭᖅᑎᕗᑦ 

ᐊᑐᖃᑦᑕᕈᓐᓇᕐᓂᐊᖅᑕᕗᑦ ᐃᓕᓐᓂᐊᕐᓂᓕᕆᓂᒃᑯᑦ 

ᐱᓕᒻᒪᒃᓴᐃᓂᒃᑯᓪᓗ ᑕᐃᒃᑯᓇᓂ ᐅᐸᕋᖕᓂᖏᑦᑐᓂᒃ 

ᓄᓇᑦᑎᓐᓂ. ᐊᒻᒪᓗ ᒪᑯᐊ ᐱᖁᑎᕐᔪᐊᑦ 

ᐱᕈᖅᐸᓪᓕᐊᔾᔪᑎᒋᓂᐊᖅᑕᕗᑦ ᐃᒡᓗᓕᕆᓂᕐᒧᑦ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪᓗ 

ᑲᓇᑕᒥᐅᑕᐅᖃᑎᑦᑎᓐᓄᑦ .  

 

ᒐᕙᒪᒃᑯᑦ ᑲᑐᔾᔨᖃᑎᒌᖕᓂᕐᒥᒃ ᑐᓐᖓᕕᖃᕐᓂᐊᖅᑐᑦ 

ᐊᑐᓕᖅᑎᑦᑎᓂᕐᒧᓪᓗ ᑲᑎᒪᔨᕋᓛᑦ 

ᐃᓚᒋᔭᐅᖃᑕᐅᓂᐊᖅᑐᑎᒃ ᐊᒻᒪᓗ 

ᑲᑐᔾᔨᖃᑎᒌᖕᓂᖅ ᑕᒪᓐᓇ ᑐᓐᖓᕕᒋᓪᓗᑎᒃᑯᑦ. 

 

ᖁᔭᓐᓇᒦᕈᒪᔭᕋ ᐋᓐᑐᕉ ᑎᐅᕆ, ᑖᓐᓇ 

ᐊᑎᓕᐅᖃᑎᒋᓚᐅᖅᓯᒪᒐᒃᑯ ᑲᑐᔾᔨᖃᑎᒌᖕᓂᕐᒧᑦ 

ᐊᖏᕈᑎᓂᒃ ᑲᑎᒪᕐᔪᐊᖅᑎᓪᓗᒋᑦ ᐋᑐᐋᒥ. 

ᐊᑎᓕᐅᖃᑕᐅᓚᐅᖅᑐᖅ ᒥᓂᔅᑕᐅᑉ ᑐᖏᓕᖓ 

ᐹᒥᓚ ᒍᕌᔅ ᐊᒻᒪᓗ ᒥᓂᔅᑕ ᓛᐳᕆᑐᐊᒧᑦ, ᓖᓴ 

ᑕᒥᔅᑐ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ ᖃᓄᐃᓐᓂᖏᓐᓂᒃ, ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 133 - 6(2): ᑲᓇᑕᓕᒫᒥ 

ᐃᖅᑲᐅᒪᔭᐅᓂᖓ ᖃᓄᐃᓕᐅᕈᑕᐅᓂᖓᓗ 

ᐊᕐᓇᐃᑦ ᐋᓐᓂᖅᑐᖅᑕᐅᖃᑦᑕᕐᓂᖏᓐᓄᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᒥᐅᑦ, 

ᑕᒪᔅᓯᓗ ᑐᓐᖓᓱᒋᑦᑎ.  

 

ᐅᖃᖅᑎᑦᑎᔩ, ᐅᓐᓄᓴ ᓇᓗᓇᐃᖅᓯᒍᒪᕗᖓ ᑕᒫᓂ 

ᐃᖃᓗᓐᓂ ᖃᓄᐃᓐᓂᐅᓚᐅᖅᑐᖅ ᑎᓯᐱᕆ 6-

ᖑᑎᓪᓗᒍ, ᐃᓕᓴᕆᔭᐅᓯᒪᔪᖅ ᑖᓐᓇ 

ᐃᖅᑲᐅᒪᔾᔪᑎᐅᔪᖅ ᐊᕐᓇᕐᓄᑦ ᐋᓐᓂᓯᖅᑕᐅᕙᑦᑐᓄᑦ 

ᖃᓄᐃᓕᐅᕐᓂᐅᔪᖅ. ᑎᓯᐱᕆ 6-ᖑᑎᓪᓗᒍ ᑖᓐᓇ 

ᐅᓪᓗᖅ ᖃᐅᔨᒪᔭᕗᑦ ᐃᓕᓴᕆᔭᐅᓯᒪᔪᖅ 14 

ᐊᕐᓇᐃᑦ ᐃᓅᒍᓐᓃᓚᐅᖅᓯᒪᒻᒪᑕ ᒪᓐᑐᕆᐊᒥ 

ᐃᓕᓐᓂᐊᕐᕕᒻᒥ 1989-ᖑᑎᓪᓗᒍ.  

 

ᑖᓐᓇ ᐊᕐᕌᒍᑕᒫᑦ ᖁᓪᓖᑦ ᓄᓇᕘᒥ ᐊᕐᓇᐃᑦ 

ᑲᑎᒪᔨᖏᑦ ᐃᓕᑕᖅᓯᓯᒪᕙᑉᐳᑦ ᓄᓇᕘᒥᐅᑦ ᐊᒻᒪᓗ 

ᐊᕐᓇᐃᑦ ᐋᓐᓂᑎᖅᑕᐅᕙᒃᑐᑦ ᐃᓕᓴᕆᓪᓗᒍ. ᖁᓪᓖᑦ 

ᐊᕐᓇᐃᑦ ᑲᑎᒪᔨᖏᑦ ᐅᓪᓗᕐᒥ ᑖᔅᓱᒥᖓ 

ᐋᖅᑭᔅᓱᐃᓯᒪᕙᑉᐳᑦ ᐅᔾᔨᖅᓱᕆᐊᖃᕐᓂᑦᑎᓐᓂ. ᑕᒫᓂ 

ᐊᕐᕌᒍᒥ ᖁᓪᓕᒃᑯᑦ ᐊᒻᒪᓗ ᐱᓕᕆᖃᑎᒋᔭᕗᑦ 

ᖃᓄᐃᓕᐅᖅᑎᔅᓯᓚᐅᖅᐳᑦ ᒪᕐᕉᓐᓂᒃ 

ᐊᔾᔨᒌᓐᖏᑦᑑᓐᓂ. ᓯᕗᓪᓕᖅᐹᖅ ᑖᓐᓇ ᐃᓄᒃᓱᒃ 

ᐃᓕᓴᕕᒻᒥ ᑲᑎᑎᑦᑎᓚᐅᖅᑐᐃᑦ ᓂᕆᖃᑎᒌᑦᑐᑎᒃ 

ᐊᒻᒪᓗ ᐊᑦᑕᓇᓐᖏᑦᑐᒦᒋᐊᖃᕐᓂᕐᒥᒃ 

ᐃᓕᓐᓂᐊᖅᑎᓄᑦ ᐊᒻᒪᓗ ᐊᐱᖅᑯᑎᔅᓴᓕᓐᓄᑦ 

ᒪᑐᐃᖓᑎᑦᑎᓪᓗᑎᒃ ᖃᐅᔨᒪᒋᐊᖅᑎᑦᑎᒍᓐᓇᕐᓗᑎᒃ 

ᑲᑉᐱᐊᓇᖅᑐᒦᒋᐊᖃᓐᖏᓐᓂᕐᒥᒃ ᐃᓱᒪᒋᐊᕈᓐᓇᓂᕐᒥᒃ 

ᐊᒻᒪᓗ ᐊᔾᔨᒌᒥᒃ ᑕᑯᓐᓇᖅᑕᐅᒋᐊᖃᕐᓂᕐᒥᒃ 

ᐋᓐᓂᑐᖅᑕᐅᖏᓪᓗᑎᒃ. ᑲᑎᒪᔩᑦ ᑖᒃᑯᐊ 

ᐅᑎᕐᕕᐅᓚᐅᖅᐳᑦ ᑐᓴᒃᑲᓂᖅᑐᑎᓪᓗ ᖃᓄᒃᑲᓐᓂᖅ 

ᐃᑲᔫᑎᐅᒍᓐᓇᖅᑐᒥᒃ ᐃᓅᓱᒃᑐᓄᑦ ᐊᒻᒪᓗ 

ᐃᓐᓇᕈᖅᐸᓪᓕᐊᔪᓄᑦ. 

 

ᐅᖃᖅᑎᑦᑎᔩ, ᑲᑎᒪᔩᑦ ᑕᒫᓂ 

ᐊᕐᕌᒍᑕᒫᖅᓯᐅᑎᖏᓐᓂ ᑲᑎᒪᓂᖃᖅᑎᓪᓗᒋᑦ 

ᐱᓱᒃᑎᑦᑎᓚᐅᕆᕗᑦ ᑕᒫᓂ ᐃᖃᓗᓐᓂ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᐅᒪᔭᐅᓪᓗᑎᒃ ᑕᒪᒃᑯᐊ ᐋᓐᓂᑎᖅᑕᐅᕙᒃᑐᑦ 

ᐊᒻᒪᓗ ᐃᓄᐊᖅᑕᐅᓯᒪᔪᑦ. ᑖᓐᓇ 

ᑲᔪᓯᓂᖃᑦᑎᐊᓚᐅᖅᑐᖅ ᑕᒫᓂ ᐊᕐᕌᒍᒥ ᐊᒻᒪᓗ 

ᑲᑎᒪᔩᑦ ᐃᖅᑲᐅᒪᑦᑎᖃᑦᑕᖅᐳᑦ ᑕᒪᔅᓱᒥᖓ 

ᐊᑦᑐᖅᑕᐅᓯᒪᓗᐊᖅᑐᓄᑦ. 

 

ᐃᖅᑲᐃᑎᑦᑎᕗᖓ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 

ᐊᒻᒪ ᐃᓄᓕᕆᔨᒃᑯᑦ ᐊᓪᓚᕝᕕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐊᒻᒪᓗ ᓄᓇᕘᒥ 

ᒪᓕᒐᓕᕆᔨᒃᑯᑦ, ᐸᓖᓯᒃᑯᓪᓗ, ᐸᐅᒃᑑᑏᑦ ᐊᒻᒪᓗ 

ᐃᓅᓱᒃᑐᓕᕆᔩᑦ YWCA ᑲᑐᔾᔨᖃᑎᒌᑉᐸᑲᑦᑕ 

ᑕᒪᔅᓱᒥᖓ ᐅᔾᔨᖅᓱᕆᐊᖃᕐᓂᕐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 134 - 6(2): 

ᐃᓱᒪᓕᕆᓂᕐᒧᑦ ᐱᓕᕆᔾᔪᑎᒃᓴᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ, 

ᐅᓪᓗᑦᑎᐊᖅ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᐅᑯᐊ ᒐᕙᒪᒃᑯᑦ 

ᐊᖏᖅᓯᒪᑦᑎᐊᖅᐳᑦ ᐃᓱᒪᖃᑦᑎᐊᕐᓂᖅ ᑕᒪᓐᓇ 

ᐱᔾᔪᑎᒋᓪᓗᒍ ᓄᓇᕗᓕᒫᒥ. ᑕᒪᒃᑯᐊ ᐃᓱᒪᒃᑯᑦ 

ᐊᑲᐅᓐᖏᓕᐅᕈᑖᖅᑐᓂ ᐊᒃᓱᐊᓗᒃ ᐊᑦᑐᐃᓂᖃᕐᒪᑦ 

ᐃᓅᓯᑦᑎᓐᓄᑦ ᐋᓐᓂᐊᖃᓐᓂᑦᑎᓐᓂᒃ ᑎᒥᒥᖕᓄᓪᓗ 

ᐃᓚᒌᓄᑦ ᓄᓇᓕᖕᓂ. ᐊᓯᔾᔨᖅᓯᓇᓱᒃᐳᒍᑦ 

ᑐᓐᖓᕕᒋᔭᕗᑦ ᓵᓐᖓᔭᕗᑦ ᑐᓐᖓᕕᒋᓪᓗᑎᒃᑯᑦ.  

 

ᑖᓐᓇ ᐋᖅᑭᒍᓐᓇᕐᓂᐊᕋᑦᑎᒃᑯᑦ ᐃᓱᒪᓕᕆᓂᕐᒧᑦ  

ᑐᕌᖓᔪᑦ ᐱᔨᑦᑎᕈᑏᑦ ᐅᓄᖅᓯᒋᐊᖅᑎᑦᑎᓇᓱᒃᑕᕗᑦ 

ᐃᓄᒃᑎᑐᓪᓗ ᐅᖃᕈᓐᓇᖅᑐᑦ ᐃᓅᓯᓕᕆᔩᑦ 

ᐅᓄᒃᑲᓂᖅᑐᓂᒃ ᐃᖅᑲᓇᐃᔭᖅᑎᔅᓴᖅᓯᐅᖅᑐᑕ 

ᐃᓄᐃᓪᓗ ᐃᖅᑲᓇᐃᔭᖅᑎᒋᔭᐅᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐃᑲᔪᖅᑎᒋᓪᓗᑎᒃᑯ ᐃᓄᐃᑦ ᑎᒥᖁᑎᖏᑦ. 

ᑲᑐᔾᔨᖃᑎᒌᖕᓂᒃ ᑖᓐᓇ 

ᑐᓐᖓᕕᒋᓪᓚᕆᒍᓐᓇᕐᓂᐊᖅᑕᕗᑦ.  

 

ᐊᒻᒪᓗ ᐃᓱᒪᓕᕆᓂᖅ ᐱᓪᓗᒍ ᐃᒻᒥᓃᕐᓂᖅ ᑕᒪᓐᓇ 

ᒥᑭᓪᓕᕚᓪᓕᖁᔭᕗᑦ ᓄᓇᕗᒻᒥ. ᑕᐃᒪᐃᓂᐊᕈᑦᑕ 

ᑕᐃᒃᑯᐊ ᐱᔾᔪᑎᖏᑦ ᖃᐅᔨᔭᕆᐊᖃᖅᑕᕗᑦ 

ᐅᓗᕆᐊᓇᕈᑎᖏᓪᓗ. ᑕᐃᒪᓐᓇ ᐱᔾᔪᑎᒋᓪᓗᒍ 

ᓄᓇᕗᒥ ᐅᓄᖅᑐᑦ ᐃᒻᒥᓃᖃᑦᑕᕐᒪᑕ, ᓲᕐᓗ 

ᖁᒃᓴᓪᓚᒃᓯᒪᓂᒃᑯᑦ ᓱᕈᓯᐅᑎᓪᓗᒋᑦ 

ᐱᑦᑎᐊᖃᑦᑕᐅᖃᑦᑕᓐᖏᓐᓂᖏᑦ 

ᐅᕕᓂᖃᑎᒌᓐᖏᓐᓂᕐᒥᒃ ᐱᐅᒋᔭᖃᓐᖏᑦᑐᖅ, 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓪᓗ ᓱᕈᓯᖅᐳᑦ. 

 

ᑕᒪᒃᑯᐊ ᑲᑐᔾᔨᖃᑎᒌᓐᓂᒃᑯᑦ ᐋᖅᑭᒋᐊᕈᓐᓇᖅᑕᕗᑦ 

ᐃᓱᒪᓕᕆᓂᖅ ᐱᔾᔪᑎᒋᓪᓗᑎᒃᑯᑦ. 

 

ᐃᓱᒪᓕᕆᓂᖅ ᐅᖃᐅᓯᕆᓪᓗᒍ ᐱᔭᕐᓂᓐᖏᑦᑐᖅ, 

ᑭᓯᐊᓂ ᑕᒪᓐᓇ ᐅᖃᐅᓯᕇᓐᓇᕆᐊᖃᖅᑕᕗᑦ 

ᒪᑐᐃᖓᑦᑎᐊᕐᓗᑕᓗ ᐅᖃᐅᓯᕆᖃᑦᑕᕐᓗᑎᒃᑯᑦ 

ᑭᓐᖒᒪᔭᕗᑦ ᐱᔾᔪᑎᖏᑦ ᓴᓇᕐᕈᑎᒋᔪᓐᓇᖅᑕᕗᓪᓗ. 

ᖃᐅᔨᒪᓂᐊᖅᐳᓯ ᐊᒃᓱᕈᖅᑐᖃᖅᐸᑦ ᐃᑲᔪᖅᑎᒃᓴᓕᒃ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐃᑲᔪᖅᑑᓪᓗᐊᖅᑐᒍᑦ 

ᖃᓄᐃᑦᑐᒃᑰᕋᓗᐊᕐᓂᕈᑉᑕ.  

 

(ᑐᓵᔨᑎᒎᓕᖅᑐᖅ) ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ 

ᑲᑐᔾᔨᖃᑎᒌᓐᓂᒃᑯᓪᓗ ᐅᓄᖅᑐᓂᒃ ᓴᓇᕐᕈᑎᓂᒃ 

ᐱᑕᓖᑦ, ᐅᖃᓪᓚᓐᓂᒃᑯᑦ ᓲᕐᓗ ᓄᓇᕗᑦ 

ᑲᒪᑦᓯᐊᖅᑐᑦ ᐅᖄᓚᕕᐅᔪᓐᓇᖅᑐᑦ, 

ᐃᓅᓯᓕᕆᔭᐅᓂᖅ, ᐊᑏ ᐊᖑᑏᑦ, ᐊᖑᑎᓄᑦ 

ᑐᕌᖓᔪᑦ ᐊᓯᖏᓪᓗ ᑐᓴᐅᒪᔾᔪᑏᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᐃᓅᓯᕗᑦ ᐃᓴᒃᓯᒪᓂᒃᑯᑦ 

ᐃᑭᐊᖅᑭᕕᒃᑰᖅᑑᑎᑕᖏᑦᑎᒍᑦ inuusiq.com 

ᐅᖄᓚᖃᑦᑕᕆᔅᓯ ᐋᓐᓂᐊᕕᒻᒧᑦ 

ᐃᑲᔪᖅᑕᐅᔭᕆᐊᖃᕈᕕᑦ. 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᔾᔪᑎᓪᓚᕆᐅᕗᖅ 

ᑲᑐᔾᔨᖃᑎᒌᖕᓂᒃᑰᖏᓐᓇᕆᐊᖃᖅᑐᒍᑦ 

ᓂᕆᐅᓐᓂᖃᕐᓂᐊᕈᑦᑕ ᐅᕙᑦᑎᒃᑯᑦ ᓄᓇᓕᑦᑎᒍᓪᓗ 

ᐊᔪᕐᓇᖅᑐᒥᒃ ᐊᖅᑯᓵᖅᓯᒪᒐᓗᐊᖅᑎᓪᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 135 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᒃᑯᑦ 

ᐱᕋᔭᒃᑕᐅᓚᐅᕐᓂᖓ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᐅᑉᓗᒃᑯᑦ, ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑕᒪᑉᓯ.  

 

ᖃᐅᔨᒪᒐᑉᑕ ᖁᓪᓕᒃᑯᑦ ᐱᕋᔭᑕᐅᔪᒻᒪᑕ ᔮᓐᓄᐊᕆ 

15 ᖃᕆᑕᐅᔭᒃᑯᑦ ᐃᑭᐊᖅᑭᕕᖓᑦ. 

ᑕᐃᑲᓂᔅᓴᐃᓐᓇᖅ ᐅᓪᓗᖅ ᖃᐅᔨᑲᐅᑎᒋᓚᐅᖅᑐᑦ 

ᖁᓪᓕᒃᑯᑦ ᖃᓄᐃᑦᑐᖃᕆᐊᖃᕐᓂᖓᓂᒃ 

ᖃᓄᖅᑑᕈᑎᒋᑲᐅᑎᒋᓪᓗᒍ ᓯᐊᒻᒪᓂᐊᓐᖏᒻᒪᑦ. 

ᐅᓪᓗᒥ ᓇᖏᖅᐳᖓ ᖁᔭᓐᓇᒦᕈᒪᒻᒪᕆᑦᓱᒋᑦ 

ᐱᓕᕆᖃᑎᒃᑲ, ᐊᒻᒪᓗ ᒐᕙᒪᑐᖃᒃᑯ ᑕᒪᒃᑯᐊᓗ 

ᖃᕆᑕᐅᔭᕐᓂᑦ ᐱᕋᔭᑕᐅᕙᑦᑐᓄᑦ ᐊᔪᓐᖏᑦᑐᑦ 

ᐃᑲᔪᖅᑐᐃᑦᓯᐊᖏᓐᓇᓚᐅᖅᑐᑦ ᑕᖃᓱᐃᑦᑑᑉᓗᑎᑦ. 

ᑖᒃᑯᐊ ᖃᕆᑕᐅᔭᕐᒨᓕᖓᔪᑦ ᐊᐅᓚᒃᑲᓐᓂᓕᖁᑉᓗᒋᑦ. 

 

ᒫᓐᓇ ᒐᕙᒪᒃᑯᑦ ᐊᒻᒪᓗ ᖃᕆᓴᐅᔭᓕᕆᓂᖅ 

ᐱᓕᕆᔅᓴᐃᓐᓇᖅᐳᑦ ᖁᓪᓕᒃᑯᓪᓗ ᑖᒃᑯᐊ 

ᐅᑎᖅᑎᑕᐅᖁᓪᓗᒋᑦ 

ᓄᑖᓐᖑᕆᐊᖅᑎᑕᐅᒃᑲᓐᓂᖁᑉᓗᒋᑦ 

ᑐᓴᐅᑎᓕᕆᔾᔪᑏᑦ. ᓄᓇᕗᑦ ᒐᕙᒪᒃᑯᑦ 

ᑐᓐᖓᓱᑦᑎᑦᓯᓚᐅᖅᐳᑦ ᓴᓇᓯᒪᔪᓂᒃ ᐱᖁᑎᓂᓪᓗ 

ᐊᔪᓐᖏᓐᓂᕆᔭᒥᓂᓪᓗ ᐃᖅᑲᓇᐃᔭᖅᑎᓂᓪᓗ 

ᐃᑲᔪᖅᑕᐅᖁᑉᓗᒋᑦ 

ᓲᖑᓯᔭᐅᒋᐊᖁᑉᓗᒋᑦ ᓴᐳᔾᔨᒍᑎᐅᕙᑦᑐᑦ 

ᐃᑭᐊᖅᑭᕕᒻᒥᓂᒃ ᖃᕆᑕᐅᔭᕐᒥᓂᒃ 

ᓄᑖᓐᖑᕆᐊᖅᑕᐅᓪᓗᑎᒃ ᑮᓇᐅᔭᓄᑦ 

ᐊᐅᓚᔾᔪᑎᓅᓕᖓᔪᓄᓪᓗ. ᑕᒪᒃᑯᐊ ᐊᑯᓂ ᓱᓕ 

ᐱᕕᖃᕆᐊᖃᓚᖓᒻᒪᑕ ᑭᓯᐊᓂ ᐱᐊᓂᒃᓯᒪᓕᕈᑎᑦ 

ᖁᓪᓕᒃᑯᑦ ᐅᐸᓗᖓᐃᖅᓯᒪᑦᓯᐊᓂᖅᓴᐅᓕᓛᖅᑐᑦ 

ᓴᐳᔾᔨᔪᓐᓇᓂᖅᓴᐅᓕᕐᓗᑎᓪᓗ 

ᑐᓴᐅᑎᓕᕆᔾᔪᑎᒥᓂᒃ. 

 

ᑕᒪᒃᑯᐊ ᐅᓪᓗᖏᑦ ᓄᑖᓐᖑᕆᐊᖅᑕᐅᒐᔭᕐᓂᖓ 

ᖃᐅᔨᓴᖅᑕᐅᓂᖓᓗ ᖃᓄᑎᒌᓂᐊᕐᒪᖔᑦ, 

ᖁᓚᓐᖏᓚᖓ ᖁᓪᓕᒃᑯᑦ ᐃᒃᐱᒋᑦᓯᐊᕐᓗᑎᑦ 

ᐊᑦᓱᕈᒧᖅᓯᒪᑦᑎᓯᐊᕐᓗᑎᑦ ᐱᕚᓪᓕᑎᑦᓯᓂᐊᖅᑐᑦ 

ᐱᔨᑦᓯᕋᐅᑎᒋᕙᑦᑕᒥᓂᒃ ᑭᒃᑯᓕᒫᓄᑦ. 

ᐃᖅᑲᓇᐃᔭᖅᑏᑦ ᐊᒻᒪᓗ ᐊᐅᓚᓂᕆᔭᓕᒫᖓᑕ 

ᖁᓪᓕᒃᑯᑦ. ᖁᕕᐊᓱᒃᐳᖓ ᐃᖅᑲᓇᐃᔭᖅᑎᖁᕿᑎᕗᑦ 

ᐃᑲᔪᖅᑐᖃᑎᒌᑦᓯᓴᐃᓐᓇᕐᒪᑕ ᐊᒻᒪᓗ 

ᐱᓕᕆᑦᓯᐊᑦᓴᐃᓐᓇᖅᑐᑎᑦ ᐸᕐᓇᐅᑎᒋᔭᒥᓂᒃ. 

ᖁᓪᓕᒃᑯᓪᓗ ᐱᐅᓛᓂᒃ ᐱᓇᓲᑎᐅᒍᓐᓇᖅᑐᓂᑦ 

ᐱᓇᓱᒃᑐᑦ ᑐᑭᒧᐊᕈᑎᓕᐅᑦᓴᐃᓐᓇᖅᐳᑦ 

ᖃᓄᖅᑑᕈᑎᖃᖅᑎᓪᓗᒋᑦ ᓄᑖᓂᒃ 

ᑐᓴᐅᑎᓕᕆᔾᔪᑎᓄᑦ.  

 

ᐱᕋᔭᒃᐸᑦᑐᑦ ᖃᕆᑕᐅᔭᕐᓂᑦ ᐱᕋᔭᓐᓂᐅᖕᒪᑦ. 

ᑕᒪᒃᑯᐊ ᖃᕆᑕᐅᔭᒃᑯᑦ ᐅᓄᖅᓯᕙᓪᓕᐊᓯᒪᓕᕐᒪᑕ 

ᐱᕋᔭᒃᐸᑦᑐᑦ ᓄᓇᕐᔪᐊᓕᒫᕐᒥ. ᑕᒪᒃᑯᐊ 

ᓴᓇᒋᐊᖃᓪᓚᑦᑖᖅᑐᑦ ᐊᒻᒪᓗ ᐱᓕᕆᕝᕕᐅᔪᑦ 

ᑐᕌᒐᕆᔭᐅᕙᓕᕐᒪᑕ. ᖁᓪᓕᒃᑯᑦ ᐊᒃᓱᕉᑎᖃᖅᐳᑦ 

ᐱᕕᔾᔪᐊᖅᖢᑎᒃ ᓄᑖᓐᖑᕆᐊᖅᑕᐅᖁᓪᓗᒋᑦ 

ᑐᓴᐅᑎᓕᕆᔾᔪᑎᕗᑦ. ᖁᓪᓕᒃᑯᑦ 

ᑐᑭᒧᐊᑦᑎᓯᑦᓴᐃᓐᓇᕆᕗᑦ 

ᐅᓂᒃᑳᕐᕕᒋᔭᕆᐊᖃᖅᑕᒥᖕᓄᑦ ᕿᒥᕐᕈᓴᐃᓐᓇᖅᖢᑎᒃ 

ᐱᔾᔪᑕᐅᔪᓂᒃ ᖃᓄᕐᓗ ᐱᑎᒋᕙᓚᐅᕐᒪᖔᑦ 

ᐱᕋᔭᑕᐅᒋᐊᕐᓂᖓ. 

 

ᒫᓐᓇ ᑐᑭᓯᔪᓐᓇᓐᖏᑕᐃᓐᓇᕋᑦᑕ ᑐᓴᕋᒃᓴᐃᑦ ᑭᓱᑦ 

ᓇᕝᕚᖅᑕᐅᓐᓂᓐᖏᒃᑲᓗᐊᕐᒪᖔᑖ, ᑐᑭᓯᐅᒪᑦᓯᐊᕐᓗᒍ 

ᑕᒪᓐᓇ ᐱᕋᔭᓐᓂᐅᔪᖅ ᐃᓱᒫᓘᑕᐅᒻᒪᑦ. 

ᐅᐱᒍᓱᑉᐳᖓ ᐱᔨᑦᓯᖅᐸᑦᑕᕗᑦ ᑭᒃᑯᓕᒫᓄᑦ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1676 

ᕿᓄᐃᓵᕈᓐᓇᓚᐅᕐᒪᑕ. ᖁᓪᓕᒃᑯᑦ 

ᐃᖅᑲᓇᐃᔭᖅᑐᖁᑎᖏᑦ ᐅᔾᔨᖅᑐᑦᓴᐃᓐᓇᕐᓂᐊᖅᐳᑦ 

ᐊᐅᓚᖤᕆᔭᖓᑕ ᐃᑯᒻᒪᖅᑯᑎᖃᕐᕕᐅᑉ 

ᑲᔪᓯᑦᓴᐃᓐᓇᖁᑉᓗᒋᑦ.  

 

ᐃᖅᑲᓇᐃᔭᖅᑎᓂᑦ ᓴᐳᔾᔨᒋᐊᕐᓂᖅ 

ᐊᓪᓚᕝᕕᑎᓐᓂᓪᓗ ᐅᑎᖅᑎᓇᓱᑦᓴᐃᓐᓇᖅᐸᕗᑦ 

ᐱᐅᓯᕆᓇᐅᖅᑕᕗᑦ. ᓴᐳᔾᔨᒋᐊᖃᕐᓂᕗᑦ 

ᐱᔨᑦᓯᖅᐸᑦᑕᑎᓐᓂᒃ ᐊᒻᒪᓗ 

ᓄᑖᓐᖑᕆᐊᒃᑲᓐᓂᕈᒪᔭᕗᑦ ᐃᓗᖏᖅᓱᖅᐳᑦ 

ᖁᓪᓕᒃᑯᑦ 

ᓄᑖᓐᖑᕆᐊᖅᑎᑕᐅᑦᓴᐃᓐᓇᕆᐊᖃᕐᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᓯᖅᑐᓕᕆᔨᒃᑯᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 136 - 6(2): ᓄᓇᕗᒥ 

ᐃᓚᒌᑦ - ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ 

ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᐳᖓ 

ᐱᒃᑯᒋᒍᒪᓪᓗᒋᑦ ᑕᒪᕐᒥᑦᓯᐊᖅ ᓄᓇᕗᒻᒥ 

ᐱᓐᖑᐊᖅᑏᑦ, ᐱᓐᖑᐊᖅᑏᑦ ᑲᒪᔨᖏᑦ, 

ᐃᓕᖅᑯᓯᑐᖃᕐᓄᑦ ᖁᓐᖏᐊᖅᑎᑦᓯᔩᑦ, ᒪᒃᑯᑦᑐᑦ 

ᑭᒡᒐᖅᑐᖅᑎᖏᑦ ᐊᒻᒪᓗ ᐱᓐᖑᐊᖅᑏᑦ, 

ᐃᖅᑲᓇᐃᔭᖅᑎᐅᓚᐅᖅᑐᑦ ᐅᑎᓚᐅᖅᑎᓪᓗᒋᑦ 

2023-ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓇᐅᓚᐅᖅᑐᑦ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᑭᒡᒐᖅᑐᐃᑦᓯᐊᓚᐅᖅᐳᓯ ᐊᒻᒪᓗ ᓄᓇᔅᓯᖕᓂᑦ 

ᐅᐱᒋᔭᒻᒪᕆᐅᖃᑕᐅᓯᒪᒐᑦᓯ ᐱᓕᕆᐊᕆᔭᑦᓯᓐᓂᒃ.  

 

ᑖᓐᓇᑦᑕᐅᖅ ᖁᔭᓐᓇᒦᕈᒪᒋᕙᕋ ᓯᕗᓕᖅᑎᕗᑦ 

ᐊᕿᐊᕈᖅ ᑕᐃᑲᓃᖃᑕᐅᔪᓐᓇᓚᐅᕐᒪᑦ ᓄᓇᕗᑦ 

ᐃᓕᒌᑦᑐᓂᒃ ᐃᑲᔪᖅᓱᐃ-ᖁᕕᐊᓱᖃᑎᖃᖅᑎᓪᓗᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᕗᒻᒥ ᐃᓕᒌᑦ 

ᓵᓚᒃᓴᓚᐅᖅᑐᑦ 51-ᓂᒃ ᐅᓗᑖᓚᐅᖅᐳᑦ 

ᓄᓇᕗᒻᒥᐅᑦ 12 

ᒎᓘᓪᓗᑎᒃ. ᐅᐱᓐᓇᒻᒪᕆᑉᐳᑦ ᐊᕐᕌᒍᖃᖅᑐᑦ 19 

ᑐᖔᓂ ᕼᐊᑭᖅᑎᖁᑎᖏᑦ ᓄᓇᕗᑦ 

ᓯᕗᓪᓕᖅᐹᑦᓯᐊᒥᒃ ᒎᓗᑖᕆᐅᓚᐅᒪᕐᑕ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᔪᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, ᑕᐃᕕᑎ ᖁᓪᓚᐅᑦ ᓴᓂᑭᓗᐊᕐᒥᐅᑦ 

ᓯᕗᓕᐅᓚᐅᓄᖅᐳᑦ ᓄᓇᕗᑦ ᐱᓐᖑᐊᖅᑎᖏᓐᓂᒃ 

ᓄᖅᑲᐅᓯᓕᕐᒪᑕ ᐃᑲᔪᓚᐅᖅᑎᓪᓗᒍ ᓄᓇᕗᑦ 

ᐱᓐᖑᐊᖅᑎᖏᖕᓂᒃ ᐱᖓᓱᓂᒃ ᒎᓗᑖᖅᓱᑎᒃ 

ᕚᓐᒪᓐᑕᓐ-ᒥ. 

 

>>ᐸᑦᑕᑐᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᐱᓪᓗᐊᕐᓗᒍ 

ᑕᕝᕙᐅᕗᑏᖅᐸᕋ ᑕᐃᕕᑎ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᖃᖅᑎᑦᓯᔩ, 2023 ᐅᑭᐅᖅᑕᖅᑐᒥ 

ᐱᓐᖑᐊᕐᓂᐅᓚᐅᖅᑐᖅ 

ᐃᖅᑲᐅᒪᔭᐅᖏᓐᓇᕐᓂᐊᖅᐳᖅ ᐊᒻᒪᓗ 

ᐅᐸᐃᓚᐅᖑᔭᐅᓂᐊᖅᓱᓂ 2024 ᐅᑭᐅᖅᑕᖅᑐᒥ 

ᐱᓐᖑᐊᓂᑦᓴᖅ ᑕᐃᑲᓃᓛᕐᒪᑦ ᒫᑦᓱ ᐊᓚᓯᑲᒥ. 

2024-ᒥ ᐱᓐᖑᐊᕐᓂᕐᒥᒃ ᖃᐅᔨᒪᔪᒍᑦ 

ᐃᑲᔪᖅᑐᓪᓚᕆᓐᓂᐊᕋᑦᑎᒍᑦ ᐸᕐᓇᐸᓪᓕᐊᓂᖏᑦ 

ᐱᓐᖑᐊᖅᑎᖁᑎᕗᑦ ᓄᓇᕗᑦ ᐱᓐᖑᐊᖅᑎᖏᑦ. 

 

ᓱᓕ ᖁᔭᓐᓇᒦᒃᑲᓐᓂᖅᐸᒃᑲ ᓄᓇᕗᑦ 

ᐱᓐᖑᐊᖅᑎᖏᑦ. ᐊᑏ, ᐊᒃᓱᑦ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᐱᓐᖑᐊᖅᑎᖁᑎᕗᑦ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 137 - 6(2): 

ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑉ ᐅᓪᓗᖓ 

ᐊᒻᒪ ᓲᖑᓴᒃᑎᑦᑎᑦᑕᐃᓕᒪᓂᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᕐᓇᖅ, ᐅᖃᖅᑏ. 

(ᑐᓴᔨᑎᒎᓕᖅᑐᖅ) ᑲᑎᒪᔨᐅᖃᑎᒃᑲ ᓄᓇᕗᒻᒥᐅᑦ, 

ᐃᖃᓗᒃᑑᑦᓯᐊᕐᒥᐅᓪᓗ ᐊᒻᒪᓗ ᑐᓐᖓᓱᑦᑎᒋᓗᒍ 

ᑖᓐᓇ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᐊᐅᐸᔮᖅᑐᒥᒃ 

ᐅᕕᓂᕈᖅᓯᒪᓂᖅ ᐅᓪᓗᖓ ᑕᒪᒻᓇ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᓄᖅᑲᖅᑎᑦᓯᓇᓱᑦᑎᓪᓗᒋᑦ ᓲᖑᓵᖅᐸᑦᑐᑦ 

ᐃᓕᓐᓂᐊᕐᕕᑦᑎᓐᓂ.  

 

ᒪᑯᐊ ᓲᖑᓵᖅᐸᑦᑐᑦ ᐊᖓᔪᖅᑲᐅᓯᖅᐸᑦᑐᑦ 

ᐊᒃᑐᐃᓂᕐᓗᓪᓚᕆᒍᓐᓇᕐᒪᑕ. ᐱᓕᕆᔭᕆᐊᖃᖅᐳᒍᑦ 

ᑕᐅᑐᑦᓯᐊᕐᓗᑕ ᖃᓄᖅ ᐋᖅᑭᐅᑎᑦᓴᒧᑦ. 

ᐅᔾᔨᕆᔾᔫᒥᒋᐊᕈᓐᓇᕐᓗᑕᓗ ᐊᒻᒪᓗ ᐃᓕᓐᓂᐊᕐᕕᕗᑦ 

ᐊᑐᐃᓐᓇᖃᕐᕕᒋᑦᓯᐊᕐᓗᒋᑦ ᐃᓕᓐᓂᐊᕐᕕᖁᑎᕗᑦ 

ᐃᓕᓐᓂᐊᖅᑎᖁᑎᕗᓪᓗ ᐃᓚᒌᓪᓗ ᑕᒪᒃᑯᐊ 

ᐊᖓᔪᖅᑲᐅᒃᐸᑦᑐᑦ ᐱᓪᓗᒋᑦ ᓲᕐᓗ 

ᑐᐊᕕᕐᓇᖅᑐᖃᖅᑎᓪᓗᒍ ᐊᓐᓇᐃᔨᐅᔪᑦ 

ᑲᑐᔾᔨᖃᑎᒋᓕᓚᐅᕋᑦᑎᒍᑦ 

ᑲᑐᔾᔨᖃᑎᒋᓕᓚᐅᕋᑦᑎᒍᑦ 

ᐃᓕᓐᓂᐊᕈᑎᐅᒍᓐᓇᖅᑐᓂᒃ ᓲᖑᓵᖅᑕᐃᓕᒪᓂᕐᒧᑦ 

ᐃᓕᓴᐃᒍᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ 

ᒪᒃᑯᑦᑐᓄᓪᓗ ᐃᓕᓐᓂᐊᕐᕕᒻᒥ ᑐᓂᔭᐅᓗᑎᓪᓗ 

ᑕᒪᒃᑯᐊ ᐱᔾᔭᐃᔭᖅᓯᒪᒍᑎᐅᒍᓐᓇᖅᑐᑦ 

ᖃᓄᖅᑑᕈᑕᐅᒍᓐᓇᕐᒪᖔᑕ ᐃᓕᓐᓂᐊᕐᕕᓕᒫᑦᑎᓐᓂ. 

ᑕᒪᒃᑯᐊ ᐃᓱᒪᒋᓪᓗᒋᑦ ᐃᓕᑕᕆᓪᓗᒋᓪᓗ 

ᐊᖏᔪᖅᑲᐅᓵᖅᐸᑦᑐᑦ ᖃᓄᕐᓗ 

ᖃᓄᖅᑑᕈᑕᐅᒍᓐᓇᕐᒪᖔᑕᓗ. 

 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐋᖅᑭᑦᓱᐃᕙᓪᓕᐊᒋᕗᑦ 

ᐃᓅᓯᓕᕆᓂᕐᒧᑦ ᐃᒃᐱᒍᓱᒍᓐᓇᑦᓯᐊᓂᕐᒥᒃ 

ᐃᓕᓴᐅᑎᐅᒍᓐᓇᖅᑐᓂᒃ ᐊᒻᒪᓗ ᑕᒪᒃᑯᐊ 

ᐅᖃᐅᓯᖅᑕᕆᔭᐅᒍᓐᓇᖅᑐᓂᒃ ᐃᒃᐱᓐᓂᐊᕆᔭᓄᑦ 

ᐊᖏᔪᖅᑳᓄᑦ ᐊᒻᒪᓗ ᐊᑲᐅᔪᒥᒃ 

ᐃᓚᒌᓐᓂᖃᑦᓯᐊᖁᓪᓗᒍ. ᑕᒪᒃᑯᐊᓗ 

ᐃᒃᐱᒋᑦᓯᐊᕈᓐᓇᕐᓗᒋᑦ ᐊᓯᕗᑦ. 

ᖃᓄᐃᓐᖏᑦᓯᐊᕐᓂᖃᖁᓪᓗᒋᑦ ᐃᓱᒪᓕᕆᓂᒃᑯᑦ 

ᐊᔭᐅᖅᑐᐃᕙᑦᑐᐃᑦ. 

 

ᐅᖃᖅᑎᑦᓯᔩ, ᑭᒃᑯᓕᒫᑦ ᐊᑦᑕᓇᖅᑐᒦᑦᑐᕆᒋᐊᖃᕐᒪᑕ 

ᐊᑦᑕᓇᖅᑐᒦᒋᐊᖃᕋᑎᓪᓗ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᔪᓰᓐᓇᕐᓂᐊᖅᐳᑦ 

ᐊᑦᓱᕉᑎᖃᕐᓗᑎᒃ ᐊᖏᔪᖅᑲᐅᓵᖅᐸᑦᑐᑦ ᐱᓪᓗᒋᑦ. 

ᐃᓚᐅᖃᑦᑕᕈᓐᓇᖅᐳᒍᑦ ᑕᕝᕙ. ᐊᐅᐸᔮᖅᑐᒥᒃ 

ᐅᕕᓂᕈᖅᓯᒪᓂᐅᑉ ᐅᓪᓗᖓᓂᑦ ᐃᓚᐅᓗᑕ. 

ᐃᓅᖃᑎᒌᑦᓯᐊᕐᓂᕐᒧᑦ 

ᐃᖅᑲᐃᒍᑎᒋᕙᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᓐᖓᕕᒋᔭᖏᑦ ᐃᒃᐱᒍᓱᑦᓯᐊᕆᐊᖃᕐᓂᖅ 

ᐃᓅᖃᑎᖃᑦᓯᐊᕆᐊᖃᕐᓂᕐᒥᒃ 

ᐃᒃᐱᒍᓱᑦᓯᐊᕆᐊᖃᕐᓂᕐᒥᒃ ᐊᓯᑦᑎᓐᓂᒃ, ᐊᒻᒪᓗ 

ᑐᓐᖓᓇᑦᓯᐊᖁᑉᓗᒋᑦ ᐃᓕᓐᓂᐊᖅᑎᖁᑎᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃ 

ᐅᖃᐅᓯᑦᓴᖏᑦ. ᒥᓂᔅᑕ ᐃᓄᓕᕆᓂᕐᒧᑦ, ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 138 - 6(2): ᓄᓇᕗᑦ 

3000 ᐱᓕᒻᒪᒃᓴᕐᓂᕐᒧᑦ ᐊᖏᕈᑎ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓄᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᑦ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᖕᓂ ᐊᒻᒪ ᓄᓇᕘᒥ 

ᐃᓐᓇᐃᑦ ᐃᓕᓐᓂᐊᕐᕕᖓᓂᒃ. ᐱᓕᕆᖃᑎᖃᖅᑐᑦ 

ᑖᒃᑯᐊ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑲᒻᐸᓂᖓᑕ 

ᐱᕙᓪᓕᐊᑎᑦᑎᔩᑦ ᑎᒥᖓᓂᒃ ᓴᓇᕙᓪᓕᐊᓂᕐᒥᒃ 

ᐊᒻᒪ ᐃᓕᓐᓂᐊᑎᑦᑎᕙᓪᓕᐊᓂᕐᒥᒃ ᓄᓇᕗᑦ 3000 

ᐸᕐᓈᕆᔭᐅᕙᓪᓕᐊᔪᒧᑦ. 

 

ᓄᓇᕗᑦ 3000 ᑖᓐᓇ ᐃᓕᓐᓂᐊᕈᑎᐅᓗᓂ ᐊᒻᒪᓗ 

ᐱᕈᖅᓴᐃᓂᐅᓗᓂ ᓄᓇᕘᒥᐅᓄᑦ ᓄᓇᓕᓐᓄᑦ. 

ᐊᖏᖃᑎᒌᒍᑕᐅᔪᖅ ᐊᑎᓕᐅᖅᑕᐅᓯᒪᔪᖅ 

ᐊᑎᓕᐅᖅᑕᐅᓯᒪᓕᖅᑐᖅ ᐃᓕᓐᓂᐊᕐᓂᕐᒧᑦ 

ᑐᕌᖓᔪᖅ ᑲᑐᔾᔨᖃᑎᒌᓪᓗᑎᑦ ᐱᓕᕆᖃᑎᒌᓐᓂᕐᒧᑦ.  

 

ᑖᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕐᒧᑦ 

ᕿᔪᓕᐅᕐᓂᒧᓪᓗ ᓄᓇᓕᓐᓂ 

ᖃᓄᖅᑑᕈᑎᖃᕋᓱᓐᓂᐊᖅᐳᑦ ᐅᐱᕐᖔᖅ ᑕᒫᓂ. 

ᑖᒃᑯᐊ 80-ᓂᒃ ᓄᓇᕗᒻᒥᐅᑕᕐᓂᖅ ᐃᓄᖕᓂᒃ 

ᐃᓕᓐᓂᐊᖅᑎᑦᑎᓇᓱᐊᕐᓂᕐᒧᑦ 2023-2024 

ᐊᕐᕌᒍᖓᓂ. ᑖᓐᓇ ᐊᖏᖃᑎᒌᒍᑕᐅᔪᖅ ᐊᔅᓱᐊᓗᒃ 

ᐃᓕᓐᓂᐊᑎᑦᑎᓂᕐᒧᑦ ᐱᕚᓪᓕᑎᑦᑎᓐᖑᓱᒻᒪᑦ 

ᐃᓕᓴᕕᐅᑉ ᐃᓗᐊᓂ, ᐃᖅᑲᓇᐃᔭᕐᓂᕐᒥᓪᓗ ᐊᒻᒪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ 

ᐱᕈᖅᐸᓪᓕᐊᑎᑦᑎᓇᓱᐊᕐᓂᕐᒥᒃ ᑕᒪᔅᓱᒥᖓ 

ᐃᖅᑲᓇᐃᔮᖑᔪᓂᒃ ᓄᓇᕘᒧᑦ 

ᖃᓄᖅᑑᕈᑎᔅᓴᑲᓐᓂᕐᓂᒃ ᓄᓇᕗᒻᒥ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1678 

ᐅᖃᖅᑎᑦᑎᔩ, ᐊᐱᕆᕗᖓ ᐱᔭᕇᕈᒪᓪᓗᒍ 

ᐅᖃᐅᓯᕆᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖏᖅᑕᐅᔪᒪᖕᒪᑦ 

ᐱᐊᓂᑦᓯᒍᓐᓇᖁᓪᓗᒍ ᓂᐅᒃᑳᕆᔭᒥᓂᒃ 

ᒥᓂᔅᑕᐅᓪᓗᓂ. ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ, 

ᑲᔪᓯᑐᐃᓐᓇᕆᑦ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᑖᓐᓇ ᐃᓕᓐᓂᐊᕐᓂᐅᔪᖅ ᐱᓪᓚᕆᐅᕗᖅ 

ᐱᓗᐊᖅᑐᒥᒃ ᑕᒫᓂ ᑲᑐᔾᔨᓗᑕ ᐸᕐᓈᕆᔭᑦᑎᓐᓂ 

ᐃᓚᓕᐅᑎᓯᒪᖕᒪᑦ ᓄᓇᕗᑦ 3000 

ᐃᓕᓐᓂᐊᑎᑦᑎᓂᖅ ᐊᒻᒪᓗ ᒪᑭᑉᐸᓪᓕᐊᑎᑦᑎᓂᖅ 

ᖃᓄᖅᑑᕈᑎᔅᓴᒃᑲᓐᓂᕐᓂᑦ ᐃᓕᓐᓂᐊᕐᓂᕐᒧᑦ ᓄᓇᓖᑦ 

ᐃᓗᐊᓂ. ᐊᒻᒪᓗ, ᐃᓕᓐᓂᐊᑎᑦᑎᓂᖅ 

ᐱᕈᖅᐸᓪᓕᐊᑎᑦᑎᓂᖅ ᐃᖅᑲᓇᐃᔭᕐᓂᕐᒧᑦ 

ᑐᕌᖓᔪᓂᒃ ᐊᒻᒪᓗ ᓄᓇᕗᒻᒥᐅᓄᑦ 

ᒪᑭᒪᔾᔪᑎᔅᓴᒃᑲᓐᓂᕐᓂᒃ ᖃᓄᖅᑑᕈᑎᔅᓴᑲᓐᓂᕐᒧᑦ. 

 

ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᕈᑎ 

ᐊᖏᖃᑎᒌᒍᑕᐅᓯᒪᔪᖅ ᑕᑯᔅᓴᐅᑎᑦᑎᕗᖅ ᒐᕙᒪᒃᑯᑦ 

ᐱᓕᕆᐊᕆᕙᑦᑕᖓᓂᒃ ᒪᑭᒪᑎᑦᑎᓇᓱᐊᕐᓂᕐᒥᒃ 

ᓄᓇᕗᒻᒥᐅᓄᑦ ᐊᒻᒪᓗ ᖃᓄᖅᑑᕈᑎᔅᓴᒃᑲᓐᓂᕐᓂᒃ 

ᒪᑭᒪᑎᑦᑎᓇᓱᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᑦ ᑲᑎᒪᔾᔪᑎᑦᓴᓂᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᔭᐃᒥᓯ ᐃᑦᑐᓗᒃ ᐅᐱᒋᔭᐅᓂᖓ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᓇᖏᖅᓯᕗᖓ ᐅᑉᓗᒥ 

ᐃᓕᑕᕆᓯᔪᒪᓪᓗᖓ ᐊᒻᒪᓗ ᑲᔪᓰᓐᓇᔾᔮᓐᖏᓐᓇᒪ 

ᐃᓕᑕᖅᓯᓐᖏᑐᐊᕈᒪ ᐃᓄᖕᒥᒃ. ᐱᓗᐊᖅᑐᒥᒃ 

ᓄᓇᕗᒻᒥᐅᑦ ᖃᐅᔨᒪᑦᓯᐊᕐᒪᑕ ᔭᐃᒥᓯ 

ᐃᑦᑐᓗᒻᒥᒃ ᓄᖅᑲᔪᒻᒪᑦ ᐊᕐᕌᓂ. ᐊᕐᕌᒍᒐᓴᕐᔪᐊᓄᑦ 

ᓂᕈᐊᖅᑕᐅᓯᒪᖃᑦᑕᓚᐅᖅᓱᓂ. 

 

ᐅᖃᖅᑎᑦᓯᔩ, ᒫᓐᓇ ᐅᑉᓗᒥ ᖃᐅᔨᒪᒍᓇᖅᓯᓯᕗᒍᑦ 

ᐃᓅᓯᑦᑎᓐᓂ ᐅᐱᓐᓇᖅᐳᑦ, ᐃᑦᑐᓗᒃ ᑖᓐᓇ 

ᐊᖓᒋᒐᑉᑯ. ᐊᐅᓪᓚᑲᑕᒃᑎᓪᓗᒍ ᑕᑯᓐᓇᖅᓯᒪᓪᓗᒍ 

ᐃᑦᑐᓗᒃ. ᐊᖑᓇᓱᖃᑎᒋᖃᑦᑕᖅᓯᒪᒻᒥᒐᑉᑯ. 

ᐊᑦᓱᐊᓗᒃ ᐅᐱᓐᓇᖃᑦᑕᖅᓯᒪᖕᒪᑦ ᐅᕙᒻᓄᑦ 

ᐃᑲᔪᖃᑦᑕᖅᓯᒪᓂᖓ. ᓄᓇᕗᒻᒥᐅᓂᑦ ᓄᑦᑕᓕᕌᖓᒥ 

ᓄᓇᒧᑦ ᐅᕝᕙᓗ ᑲᑎᒪᔭᖅᑐᓕᕌᖓᒥ.  

 

ᐅᕙᒻᓄᑦ ᐅᐱᓐᓇᓪᓚᕆᖃᑦᑕᖅᓯᒪᖕᒪᑦ. ᑕᕝᕘᓇ 

ᐃᒃᐱᒋᕙᕋ ᐅᕙᓃᓚᕿᕗᖓ ᑕᑯᓐᓇᖅᓯᒪᒐᑉᑯ 

ᐃᑦᑐᓗᑉ ᐃᓅᓯᖓᓂᒃ. ᐊᒻᒪ ᑕᒪᒃᑯᐊ ᐃᓄᐃᑦ 

ᐃᑦᑐᓗᑦᑎᑐᑦ ᑕᒫᓃᓚᕿᕗᒍᑦ ᑕᑯᔪᒪᓚᐅᕐᒪᑦ 

ᐃᓄᐃᑦ ᐊᐅᓚᑦᓯᔪᓐᓇᓕᕐᓗᑎᑦ ᓄᓇᒥᖕᓂᒃ ᐊᒻᒪ 

ᐊᕐᕌᒍᒐᓴᓐᓄᑦ ᐊᑦᓱᕉᑎᒋᓯᒪᒻᒪᒍ. 

 

ᐅᖃᖅᑎᑦᓯᔩ, ᑕᒫᓃᒃᑲᒪ ᐊᑦᓱᐊᓗᒃ ᐅᐱᓐᓇᖅᑐᖅ 

ᔭᐃᒥᓯ ᐱᓪᓗᒍ ᐊᕐᕌᓂ ᓄᖅᑲᔪᒻᒪᑦ. ᐊᖓᒋᓪᓗᒍᓗ 

ᐊᒻᒪ ᐅᐱᓐᓇᖅᑐᖅ ᐃᓕᑕᕆᒋᐊᒥᒃ ᐱᐅᓛᒥᒃ 

ᓯᕗᒧᖁᒥᓇᑦᓯᐊᓚᖓᕗᖅ ᓄᖅᑲᖅᓯᒪᓕᖅᑎᓪᓗᒍ. 

ᑖᓐᓇᑑᓐᖏᑦᑐᖅ, ᐅᖃᖅᑎᑦᓯᔩ, ᔭᐃᒥᓯ ᐃᑦᑐᓗᒃ 

ᐅᒥᐊᖁᑎᖃᕐᒪᑦ ᓇᑦᑎᓕᒻᒥᒃ ᐊᑎᓕᖕᒥᒃ, 

ᐅᐱᓐᓇᓪᓚᕆᑉᐳᖅ ᐃᓚᐅᕕᒋᖃᑦᑕᖅᓯᒪᒐᒃᑯ.  

 

ᐱᐅᓛᒥᒃ ᑕᑯᒍᒪᕗᖓ ᐃᑦᑐᓗᖕᒥᒃ ᐊᒻᒪᓗ 

ᓄᓇᓕᐊᖃᑦᑕᕐᓂᐊᓕᕋᕕᑦ 

ᑲᔾᔭᐅᓴᖃᑦᑕᖁᓂᐊᖅᐸᒋᑦ. ᓄᓇᕗᑦ ᑲᔾᔮᓇᖅᑑᖕᒪᑦ. 

ᐃᕝᕕᑦ ᑕᕝᕙᐅᓂᕐᓄᑦ ᑕᒫᓃᓚᕿᕗᒍᑦ ᐊᐅᓚᓕᖅᓱᑕ 

ᓄᓇᑦᑎᓐᓂ. ᐊᓕᐊᓇᐃᑦ! ᑕᐅᑐᑦᑖᒍᑦ ᐅᓪᓗᒥ 

ᓱᓕᔫᓕᕐᒪᑦ. 

 

ᐅᖃᖅᑎᑦᓯᔩ, ᐃᓱᒪᓇᖅᐳᖅ ᐃᑦᑐᓗᒃ ᐅᕙᓐᓄᑦ 

ᐅᐱᓐᓇᑦᓴᐃᓐᓇᕐᒪᑦ. ᑖᓐᓇ ᐃᓱᒪᒋᓪᓗᒍ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑎᑦᓴᐃᓐᓇᕈᒪᕗᖓ ᑖᔅᓱᒪᓐᖓᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᓐᓇᖓᓄᑦ-ᐃᓪᓗᓕᒑᕐᔪᖕᒧᓪᓗ, ᒥᔅᑕ ᓴᒻᒧᖅᑐᖅ.  

ᑲᑎᑎᑕᐅᓂᖏᓐᓄᑦ 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᓄᓕᐊᒥᓄᑦ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ 

ᑲᖏᖅᖠᓂᕐᒥᐅᑦ ᐃᒡᓗᓕᒑᕐᔪᖕᒥᐅᑦ.  

 

ᐃᒃᐸᒃᓴᓵᑯᓘᓚᐅᕐᒪᑦ ᓄᓕᐊᕋᓗ ᑲᑎᑎᑕᐅᕕᒃᐳᑦ 

ᓇᒡᓕᐅᑎᓚᐅᕐᒪᑦ ᐱᖃᑎᒋᓂᖅ ᐊᔪᓚᐅᕋᑉᑯ. 

ᑕᒪᐅᓐᖓᐅᔭᕆᐊᖃᓚᐅᕋᒪ. 

ᖁᕕᐊᓱᖃᑎᒋᔪᒪᑐᐃᓐᓇᖅᖢᒍ ᓄᓕᐊᕋ, 

ᓄᓕᐊᕋᐅᓚᐅᓐᖏᑉᐸᑦ 

ᑕᒫᓃᑦᑐᓐᓇᕋᔭᖅᑰᓐᖏᒃᑲᓗᐊᕋᒪ. ᖁᔭᓐᓇᒦᒃ, 

ᓄᓕᐊᒃ, ᓇᒡᓕᒋᕙᒋᑦ (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ ᒥᔅᑕ 

ᒪᓕᑭ. 

ᐅᐱᒋᔭᐅᓂᖏᑦ ᑲᑎᒪᔨᖅᑖᓵᖑᔪᑦ ᓴᓪᓖᑦ 

ᐃᒡᓗᓕᕆᔨᒃᑯᖏᓐᓄᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᖅᑐᒃᑲᓗ ᓴᓪᓕᕐᒥᐅᑦ 

ᓇᐅᔮᕐᒥᐅᑦ.  

 

ᐅᖃᖅᑎᑦᑎᔩ, ᐅᓗᒥ ᓇᖏᖅᓯᔾᔪᑎᖃᕈᒪᔪᖓ 

ᓇᓗᓇᐃᖅᓯᔪᒪᓪᓗᖓ ᓂᕈᐊᖅᑕᐅᓚᐅᖅᑐᓂᒃ 

ᑎᒃᑯᐊᖅᑕᐅᓚᐅᖅᑐᓂᒃ ᓄᓇᓕᓐᓂ ᑕᐃᑲᓂ ᓴᓪᓕᕐᒥ 

ᐃᒡᓗᓕᕆᔨᐊᓛᒃᑯᓐᓄᑦ ᑲᑎᒪᔨᓐᖑᓚᐅᖅᑐᑦ ᑖᒃᑯᐊ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑎᒃᑯᐊᖅᑕᐅᖃᑦᑕᕐᒪᑕ ᑲᑎᒪᔨᓐᖑᖅᑐᐃᑦ. 

 

ᐅᖃᖅᑎᑦᑎᔩ, ᑖᒃᑯᐊ ᓄᑖᖑᔪᑦ ᑲᑎᒪᔨᐅᓂᐊᖅᑐᑦ 

ᐃᒡᓗᓕᕆᔨᐊᓛᒃᑯᓐᓄᑦ:  

 

• ᕼᐊᓇ ᐊᖑᑎᐊᓗᒃ 

• ᐄᒪᓕ ᐃᑦᑐᖅ 

• ᒨᓂᑲ ᐃᒥᖅᑕᐅᑦ 

• ᑭᓪᓛᐱᒃ ᓈᑯᓛᒃ 

• ᔮᓂ ᓂᖏᐅᖓᓐ 

• ᑕᐃᓇ ᐅᑦᑐᑭ  

• ᓗᐊᕆ ᑕᐲ 

 

ᐅᖃᖅᑎᑦᑎᔩ, ᑖᒃᑯᐊ ᐱᔭᕐᓂᓐᖏᑦᑐᒥᑦᑕᐅᖅ 

ᐱᓕᕆᐊᖃᖃᑦᑕᕐᒪᑕ. ᑲᑎᒪᔨᐅᓪᓗᓂ 

ᐱᔭᕐᓂᓐᖏᑦᑐᐃᓐᓇᕐᓂᒃ 

ᐱᓕᕆᓐᓇᖃᑦᑕᓐᖏᑦᑎᓪᓗᒍ. ᑖᒃᑯᐊ 

ᐊᔭᐅᖅᑐᑦᑎᐊᖅᐸᒃᑲ 

ᐃᑲᔪᖅᑐᖅᑕᐅᑦᑎᐊᒃᑲᓐᓂᖁᓪᓗᒋᓪᓗ 

ᐃᓄᖁᑎᑦᑎᓐᓂᒃ ᑭᒡᒐᖅᑐᕐᓂᐊᕐᓂᖏᓐᓄᑦ 

ᓄᓇᓕᖕᒥᓂᒃ. ᐊᔪᕐᓇᓐᖏᑦᑑᒻᒥᖕᒪᑦ 

ᐃᒡᓗᓕᕆᔨᐊᓛᒥᒃ ᑲᑎᒪᔨᐅᓪᓗᓂ. 

 

ᐅᖃᖅᑎᑦᑎᔩ, ᑖᒃᑯᐊ ᐅᐱᒋᑦᑎᐊᖅᐸᒃᑲ ᐊᑏᑦ 

ᓯᕗᒧᑦ ᑐᓂᓯᔪᓐᓇᓚᐅᕐᒪᑕ ᑖᒃᑯᓄᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᐱᓕᕆᖃᑎᒋᔪᒪᑦᓯᐊᕈᒪᓂᐊᖅᐸᒃᑲ ᑕᐃᑲᓂ 

ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓ, 

ᒥᔅᑕ ᓚᐃᑦᓯᑑᓐ. 

ᐊᐅᐸᔮᖅᑐᒥᒃ ᐅᕕᓂᕈᖅᓯᒪᓐᓇᐅᑉ ᐅᓪᓗᖓ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᔅᓴᕈᒪᒐᒃᑯ ᒪᓕᒐᓕᐅᖅᑎᐅᖃᑎᒐ 

ᐃᓕᓴᖅᓯᑎᓪᓗᒍ ᐊᐅᐸᕈᔪᒃᑐᓂᒃ 

ᐅᕕᓂᕈᔅᓯᒪᓐᓇᐅᑎᓪᓗᒍ.  

 

ᐱᖓᔅᓯᐅᔪᔪᒥ ᐊᕐᕌᓂ 

ᑲᓇᑕᓕᒫᒥ ᐱᒋᐊᓚᐅᖅᓯᒪᒻᒪᑦ ᐊᐅᐸᕈᔪᒃᑐᒥᒃ 

ᐅᕕᓂᕈᔅᓯᒪᓐᓇᖅ.  

 

ᑖᓐᓇ ᐅᓪᓗᖅ ᐃᖅᑲᐃᑎᑦᑎᕗᖅ ᓲᖑᓵᖃᑦᑕᖅᑐᐃᑦ 

ᐊᒃᑐᐃᑯᒻᒪᓐᓂᐊᓗᒋᖃᑦᑕᖅᓯᒪᖃᑦᑕᖅᑕᖏᓐᓂᒃ 

ᐃᓕᓴᕕᑦᑎᓐᓂ ᓇᐅᒃᑯᑐᐃᓐᓇᕐᓗ. 

ᐃᑲᔪᖅᓯᕆᐊᖃᖅᓯᒪᖃᑦᑕᕋᑦᑎᒍᑦ ᒪᒃᑯᒃᑐᖁᑎᕗᑦ 

ᕿᑐᕐᖓᕗᓪᓗ ᒪᓕᔅᓱᐊᕋᔅᓴᑦᑎᐊᕙᒻᒥᒃ 

ᐃᓅᓯᖃᖁᓪᓗᒋᑦ. ᐱᒻᒪᕆᐊᓘᒻᒪᑦ ᑕᒪᒃᑯᐊ 

ᐊᒃᑐᖅᑕᐅᖃᑦᑕᖅᑐᐃᑦ ᓲᖑᓵᕐᓂᒃᑯᑦ ᐃᓄᑑᓐᖏᒻᒪᑕ 

ᐃᑲᔪᖅᑎᒃᓴᖃᕐᖓᑕ ᖃᐅᔨᒪᒋᐊᓖᑦ.  

 

ᐃᑲᔪᕐᕕᔅᓴᓖᓐᓇᐅᔪᒍᑦ ᓲᖑᓵᖃᑦᑕᖅᑐᓄᑦ 

ᓄᖅᑲᑎᑦᑎᓇᓱᓪᓗᑕ ᑕᑯᒐᐃᒍᑦᑕ 

ᑕᐃᒪᐃᓕᐅᖅᑐᖓ. 

 

ᐅᓪᓗᒥ ᖁᕕᐊᓱᑦᑐᖓ ᐅᖃᖅᑏ, ᐃᓚᐅᖃᑕᐅᓕᕋᒪ 

ᐊᐅᐸᕈᔪᒃᑐᓂᑦ ᐅᕕᓂᕈᖅᓯᒪᑎᓪᓗᑕ 

ᓂᑯᕕᔾᔪᑎᖃᖃᑦᑕᕐᓗᑕ ᓲᖑᓵᕐᓂᐅᖃᑦᑕᖅᑐᓂᒃ 

ᐊᖏᕐᕋᑦᑎᓐᓂᓪᓗ, ᓄᓇᑦᑎᓐᓂ ᓇᒥᑐᐃᓐᓇᖅ. 

ᑲᑐᔾᔨᓗᑕ ᑐᓴᖅᑕᐅᑎᑦᑎᓪᓚᕆᒍᓐᓇᖅᑐᒍᑦ ᑕᒪᓐᓇ 

ᑲᑉᐱᐊᓵᕆᖃᑦᑕᕐᓂᖅ ᐊᑑᑎᖃᖏᒻᒪᑦ ᐃᓂᖃᖏᒻᒪᑦ 

ᓄᓇᑦᑎᓐᓂ ᓄᓇᕘᒥᓗ.  

 

ᐊᒻᒪᓗᑦᑕᐅᖅ ᑕᐃᒃᑯᐊᓕᒫᕌᓗᐃᑦ 

ᐋᓐᓂᖅᑕᐅᓯᒪᔪᐃᑦ ᓱᕈᓰᑦ ᐊᖑᑏᑦ ᐊᕐᓇᐃᑦ 

ᐃᒃᐱᖕᓇᐃᖃᑦᑕᖅᓯᒪᔪᐃᑦ ᓲᖑᓴᕐᓂᒃᑯᑦ 

ᐃᖅᑲᐃᑎᒋᐊᖅᐸᔅᓯ ᓴᓐᖐᓐᓇᕋᓱᒋᔅᓯ 

ᑲᑉᐱᐊᑦᑕᐃᒐᓱᖃᑦᑕᕆᔅᓯ 

ᓴᐱᓕᖅᑕᐃᓕᑦᑎᐊᖃᑦᑕᕐᓗᓯᓗ ᓇᓪᓕᒋᔭᐅᒐᔅᓯ, 

ᐅᓪᓗᒥᑐᐊᖑᖏᑦᑐᖅ, ᖃᐅᑕᒫᑦ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ 

ᖃᕝᕕᒃ. 

ᐅᐱᒋᔭᐅᓂᖓ ᓘᑲᓯ ᐊᕋᒍᑕᐃᓐᓇᖅ 2022 

ᐅᑭᐅᖅᑕᖅᑐᒥ ᖃᐅᔨᓴᖅᑐᓕᕆᓂᕐᒧᑦ 

ᐃᓕᑕᕆᔭᐅᔾᔪᑎᑖᕐᓂᖓᓄᑦ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑳ. 

ᐅᓐᓄᓴᒃᑰᖅᐸᒃᑲᑦᑕᐅᖅ ᓂᕈᐊᖅᑎᒋᓯᒪᔭᒃᑲ 

ᑕᓯᐅᔭᕐᔪᐊᕐᒥ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒋᔪᒪᓐᓗᒍ 

ᓂᕈᐊᖅᑎᒋᓯᒪᔭᕋ ᓘᑲᓯ ᐊᕋᒍᑕᐃᓐᓇᖅ 

ᓴᓂᑭᓗᐊᕐᒥᐅᑕᖅ. ᑐᓂᔭᐅᓚᐅᕐᒪᑦ ᐅᑭᐅᖅᑕᖅᑐᖅ 

ᖃᐅᔨᒪᔭᐅᓂᖓ ᑲᓇᑕᒥ 2022-ᒥ ᐅᑭᐅᖅᑕᖅᑐᒥ 

ᖃᐅᔨᓴᖅᑎᓄᑦ ᐱᔾᔪᓯᐊᖑᓲᒥᒃ 

ᓯᕗᒻᒧᐊᒃᑎᑦᑎᓂᖓᓄᑦ ᐃᓄᐃᑦ 

ᖃᐅᔨᓴᕐᓂᕆᔭᖏᓐᓂᒃ.  

 

ᐅᖃᖅᑏ, ᑖᓐᓇ ᐅᑭᐅᖅᑕᖅᑐᒥ ᑲᓇᑕᒥ 

ᖃᐅᔨᓴᖅᑎᐅᔪᓂᓛᒃ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᖃᑦᑕᕐᒪᑦ, ᖃᐅᔨᒪᔭᐅᔪᓂᒃ ᑳᓇᑕᐅᑉ 

ᐅᑭᐅᖅᑕᖅᑐᖓᓂᒃ ᓯᐊᒻᒪᐃᒋᐊᕋᓱᒃᑐᑎᒃ 

ᐊᒻᒪᑦᑕᐅᖅ ᐱᕙᓐᓕᐊᑎᒐᒃᓴᐅᔪᓂᒃ ᕿᓂᖅᑐᑎᒃ, 

ᐊᕙᑎᒥᓪᓗ ᐸᐸᑦᑎᔨᐅᑎᑦᑎᐊᕋᓱᒃᑐᑎᒃ 

ᐃᓅᓯᖃᑦᑎᐊᖁᔨᓪᓗᑎᒃ ᑳᓇᑕᒥᐅᑕᓕᒫᓂᒃ. 

 

ᐅᖃᖅᑏ, ᑖᓐᓇ ᐊᕋᒍᑕᐃᓐᓇᖅ, ᑐᓂᓯᔭᐅᓚᕐᖓᑦ 

2022- ᖑᑎᓪᓗᒍ ᐅᑭᐅᖅᑕᖅᑐᒥ ᖃᐅᔨᓴᖅᑎᓄᑦ 

ᐱᔾᔪᓯᐊᕐᒥᒃ ᐊᒻᒪᓗᓪᓗᑦᑕᐅᖅ ᐅᔭᒥᒃᑕᐅᓪᓗᓂᓗ 

$10,000-ᑖᖅᑎᑕᐅᓪᓗᓂᓗ ᑲᑎᒪᑎᓪᓗᒋᑦ ᑎᓯᐱᕆ 

8, 2022-ᖑᑎᓪᓗᒍ.  

 

ᐅᖃᖅᑏ, ᐊᕐᕌᒍᓂ 30-ᓪᓗᐊᖅᑐᓂᒃ, ᐊᕋᒍᑕᐃᓐᓇᖅ 

ᖃᓄᕈᓘᔮᓗᒃ ᐃᑲᔪᕐᓂᖃᖅᓯᒪᖕᒪᑦ, ᖃᓄᕈᓘᔮᓗᒃ 

ᐱᓕᕆᑎᓪᓗᒋᑦ ᖃᐅᔨᓴᕐᓃᑦ ᑕᓯᐅᔭᕐᔪᐊᕐᒥᒃ. ᑖᓐᓇ 

ᑎᑎᕋᖃᑦᑕᖅᓯᒪᔪᖅ ᐃᓄᐃᑦ ᐊᕙᑎᖓᓐᓂᒃ 

ᖃᐅᔨᒪᔭᖏᓐᓂᒃ ᖃᐅᔨᓴᓪᓚᕆᑦᑐᐊᓗᖕᓄᓪᓗ 

ᐱᖃᑕᐅᖃᑦᑕᖅᓯᒪᓪᓗᓂ. ᐊᕙᑎᖓᑦᑕ ᑕᓯᐅᔭᕐᔪᐊᑉ 

ᐊᓯᔾᔨᐸᓐᓕᐊᓂᖓᓂᒃ ᖃᐅᔨᓴᖅᑐᑎᒃ, ᑖᓐᓇᑦᑕᐅᖅ 

ᓴᓂᑭᓗᐊᕐᒥᐅᓂᒃ ᓂᓪᓕᐊᒍᔾᔨᖃᑦᑕᓲᖅ 

ᓴᓂᑭᓗᐊᕐᒥᐅᑦ ᓯᕗᓪᓕᐅᖁᔭᖏᓐᓂᒃ 

ᐱᖃᑕᐅᑎᑦᑎᕙᑦᑐᑎᒃ ᖃᐅᔨᓴᕐᓂᖏᓐᓂᒃ, 

ᐱᖃᑕᐅᑎᑦᑎᕙᑦᑐᑎᒃ ᖃᐅᔨᓴᕐᓂᖏᓐᓄᑦ 

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1681 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᐃᓕᓴᕆᒋᐊᖓ ᓘᑲᓯ 

ᐊᕋᒍᑕᐃᓐᓇᖅ, 

ᐃᓕᐅᖅᑲᐃᖃᑕᐅᑦᑎᐊᖅᓯᒪᔪᐊᓘᖕᒪᑦ ᐃᓄᐃᑦ 

ᖃᐅᔨᓴᕐᓂᖏᓐᓄᑦ ᐊᒻᒪᓗ ᐊᕙᑎᒥ 

ᐸᐸᑦᑎᔨᐅᓂᕐᒧᑦ.ᑕᐃᒫᒃ ᐱᒻᒪᕆᐊᓗᐃᑦ 

ᐱᓕᕆᓯᒪᔭᖏᑦ ᐃᑲᔪᖅᑎᖃᕐᓂᐊᕐᖓᑕ ᐃᓄᖕᓄᑦ 

ᓂᕐᔪᑎᓂᒡᓗ ᑕᐅᕗᖔᓗᒃ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐅᐱᒍᓱᖃᑎᒋᔪᒪᕙᒃᑲ ᓘᑲᓯ ᐊᕋᒍᑕᐃᓐᓇᕐᒥᒃ, 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᖓ ᑐᓄᓂᐅᑉ’ ᒥᔅ 

ᓄᑕᕋᖅ. 

ᐃᑲᔪᖅᑐᖅᑕᐅᓂᖓ 

ᐃᓐᓇᒃᑯᕕᖃᕆᐊᖃᕐᓂᖓᓄᑦ ᒥᑦᑎᒪᑕᓕᒻᒥ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᒥᑦᑎᒪᑕᓕᖕᒥᐅᑦ 

ᐅᓪᓗᒃᑰᖅᐸᒃᑲ, ᓄᓇᕘᒥᐅᓪᓗ.  

 

ᐅᖃᖅᑎᑦᑎᔩ ᐅᓪᓗᒥ ᓇᖏᖅᐳᖓ, ᓇᖏᖅᓯᕗᖓ 

ᑭᒡᒐᖅᑐᖅᑕᒃᑲ ᒥᑦᑎᒪᑕᓕᖕᒥᐅᑦ, ᐃᓐᓇᖏᓪᓗ 

ᐱᔾᔪᑎᒋᓪᓗᒋᑦ ᐃᓐᓇᒃᑯᕕᒃᑖᕆᐊᖃᕐᓂᑦᑎᓐᓂᒃ 

ᓄᓇᑦᑎᓐᓂ.  

 

ᐅᖃᖅᑎᑦᑎᔩ, ᐃᓐᓇᐅᔪᑦ ᐱᔪᒪᓯᒪᖕᒪᑕ 

ᐃᓐᓇᒃᑯᕕᖕᒥᑦ ᐃᓂᖃᕈᒪᓪᓗᑎᒃ ᐊᒻᒪᓗ ᓄᓇᓕᖕᓂᒃ 

ᐃᓚᒥᓃᓪᓗᑎᒃ ᐊᐅᓐᓚᖃᑦᑕᖏᓪᓗᑎᒃ 

ᑲᒪᒋᔭᐅᓗᑎᒃ ᐊᖏᕐᕋᒥᖕᓂᒃ ᐊᒻᒪ ᐃᓚᒥᓃᓪᓗᑎᒃ, 

ᒪᒥᐊᓇᖅ.  

 

(ᑐᓵᔨᑎᒍᑦ) ᐅᖃᖅᑏ, ᒥᑦᑎᒪᑕᓕᖑᓇ 

ᖁᑦᑎᓂᖅᐹᖑᖃᑕᐅᔪᖅ ᓄᓇᓕᖕᓂᒃ ᓄᓇᕘᒥ 

ᑖᕙᓂ ᐃᓚᖃᐅᕋᓗᐊᖅᑐᑎᒃ ᐊᐅᓱᐃᑦᑐᒥ, 

ᖃᐅᓱᐃᑦᑐᒥ ᑲᖏᖅᑐᒑᐱᒻᒥᓗ ᖃᓂᒌᕕᔾᔪᐊᕌᓘᒻᒪᑕ 

ᓱᓕ, ᐱᖁᑎᕐᔪᐊᑖᒃᑲᓐᓂᕆᐊᖃᓪᓚᕆᑦᑐᒍᑦ 

ᖁᑦᑎᑦᑐᒥ, ᑕᐃᒃᑯᐊ 

ᓄᓇᓖᑦ ᐃᑲᔪᖅᑕᐅᒍᓐᓇᓂᐊᕐᖓᑕ, ᒥᑦᑎᒪᑕᓕᒃ 

ᐱᖃᑕᐅᓗᓂ. 

 

ᐅᖃᖅᑏ, ᐃᓐᓇᑐᖃᐃᑦ ᓇᓗᓇᐃᖅᓯᓯᒪᖕᒪᑕ, 

ᖁᑦᑎᒃᑐᒥᑦᑕᐅᖅ ᐃᓐᓇᒃᑯᕕᒃ 

ᐊᖏᓪᓕᒋᐊᖅᑕᐅᖁᔭᐅᒐᓗᐊᖅ ᐊᒥᓲᓂᖅᓴᓂᒃ 

ᓯᓂᒡᕕᖃᓕᕐᓗᓂ, ᐃᓛᓐᓂᒃᑯᑦ ᐃᓐᓇᑐᖃᐃᑦ 

ᓇᒻᒥᓂᖅ ᐊᖏᕐᕋᒥᓂᒃ ᐊᑦᑕᓇᖅᑐᒦᓕᓲᖑᖕᒪᑕ. 

ᑕᐃᒪᐃᑦᑐᖅᑕᖃᖅᑲᑦ ᑕᐃᒪ 

ᑲᑎᕝᕕᐅᖃᑦᑕᕈᓐᓇᕋᔭᕐᒥᖕᒪᑦ ᐳᓚᐅᑎᕕᐅᓗᓂ 

ᐃᓐᓇᑐᖃᕐᓄᑦ ᐱᓇᓱᐊᕈᓯᐅᑉ ᐃᓗᐊᓂ.  

 

ᐅᖃᖅᑏ ᐊᒥᓱᑲᓪᓚᐃᑦ ᐃᓐᓇᑐᖃᖁᑎᕗᑦ 

ᐊᖏᕐᕋᕈᒪᓪᓚᕆᓕᕋᓗᐊᕐᖓᑕ ᐅᖓᓯᒃᑐᐊᓗᖕᒧᓪᓗ 

ᐊᐅᓪᓚᖅᑎᑕᐅᖃᑦᑕᕈᒪᓇᑎᒃ 

ᐊᐅᓪᓚᖅᓯᒪᑎᑕᐅᖃᑦᑕᕈᒪᓇᑎᒃ. ᐃᓚᖏᓪᓗᑦᑕᐅᖅ 

ᑕᐃᒫᔅᓴᐃᓐᓇᖅ ᖃᓂᓐᓂᖅᓴᐅᖁᔨᔫᒐᓗᐊᑦ.  

 

ᑐᑭᓯᓯᒪᒐᒪ ᑖᒃᑯᐊ ᒐᕙᒪᓕᕆᔨᒃᑯᑦ ᐱᓕᕆᕕᖓᑦ 

ᐱᓕᕆᐊᖃᖃᑦᑕᖅᓯᒪᒐᓗᐊᕐᖓᑦ 

ᖃᐅᔨᓴᖅᑎᑎᓪᓗᑎᒃ ᐃᓐᓇᑐᖃᕐᓄᑦ 

ᑐᑭᒧᐊᒍᑎᔅᓴᐅᒐᔭᖅᑐᓂᑦ ᓄᓇᕘᒧᑦ. 

ᖃᐅᔨᒋᐊᖃᑦᑕᕐᖓᑕᒎᖅ ᐃᓐᓇᑐᖃᕐᓂᒃ ᓄᓇᕘᒥ 

ᖃᓄᖅ ᐃᓱᒪᖃᕐᕕᐅᖕᒪᖔᑦ. ᒥᑦᑎᒪᑕᓕᖕᒥᐅᓄᑦ 

ᑖᓐᓇ ᐅᖃᐅᓯᐅᓯᒪᔪᖅ 

ᐃᓱᒪᒃᓴᖅᓯᐅᑦᑎᐊᖁᔭᕋᓗᐊᕋ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᒃᑲᓐᓂᕈᒪᒐᓗᐊᖅᒍᖓ 

ᐱᔭᕇᕈᒪᓪᓗᖓ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒍᒪᔫᒐᓗᐊᖅ 

ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᖏᓐᓂᒃ 

ᐋᒃᑳᖅᑕᐅᕚ? ᐱᑕᖃᖏᒻᒪᑦ. ᑲᔪᓯᒋᐊᑐᐃᓐᓇᕆᑦ ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᑎᑎᕋᖅᓯᒪᔪᖓ ᓄᓇᕗᑦ 

ᑐᖓᕕᒃ ᑎᒥᖁᑎᖓᓄᑦ ᑐᒃᓯᕋᖅᑐᖓ 

ᐃᑲᔪᖅᓯᖅᑕᐅᒍᒪᓪᓗᖓ. ᐊᒻᒪ ᓄᓇᕘ ᒐᕙᒪᖓ 

ᐅᖃᐅᑎᕙᕋ ᐱᓕᕆᖁᓪᓗᒍ ᑖᓐᓇ ᐃᓱᒪᒋᔭᐅᔪᖅ 

ᐃᓐᓇᒃᑯᕕᒃ ᒥᑦᑎᒪᑕᓕᖕᒥ ᖁᑦᑎᒃᑐᒥ 

ᓴᖅᑭᑦᑕᐅᓪᓚᕆᖁᓪᓗᒍ ᐃᓐᓇᑐᖃᕗᑦ ᐱᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖅᑯᒻᒥᐅᑦ ᒪᓕᒐᓕᐅᖅᑎᖓᑦ ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 178 - 6(2): 

ᖁᕕᐊᓲᑎᒋᔭᐅᓂᖏᑦ ᐅᑭᐅᖅᑕᖅᑐᒥ 

ᐅᑭᐅᒃᑯᑦ ᐱᓐᖑᐊᕕᔾᔪᐊᓚᐅᖅᑐᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᖅᑐᖓ ᐃᓕᓴᖅᓯᒍᒪᓪᓗᖓᑦᑕᐅᖅ 

ᓄᓇᖅᑲᑎᑦᑎᓐᓂ ᐅᐱᒍᓱᓪᓚᕆᒃᓯᒪᒐᒪ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖃᖅᑎᓪᓗᒋᑦ, 

ᓄᓇᑦᑎᓐᓂᓐᖔᖅᑐᖃᕆᐅᑦᑎᐊᓚᐅᕐᒪᑦ 

ᑭᒡᒐᑐᖅᑕᒃᑲᐃᓛᒃ.  

 

ᑖᔅᓱᒥᖓ ᐅᐱᒍᓲᑎᑲᖅᑐᖓ ᓇᖏᖅᓯᔾᔪᑎᖃᕋᒪ, 

ᑖᓐᓇ ᑏᓇ ᑰᓂᓘᓯ ᖁᓪᓗᐊᓕᒃ ᐊᕐᓇᓂᒃ 

ᐹᑦᒪᓐᑕᓐᖃᑕᐅᓯᒪᓚᐅᖅᑐᖅ ᓂᕕᐊᖅᓯᐊᑯᓗᒃ 

ᐳᕌᓐᔅ-ᑖᓚᐅᖅᑐᓂ.  

 

ᑕᐃᑲᓂᓗ ᓄᓇᑦᑎᓐᓄᑦ ᐊᒃᓱᕐᔪᐊᕌᓗᒃ 

ᑐᓐᖓᓱᒃᑎᑕᐅᓚᐅᕐᒪᑦ ᐊᐅᓪᓚᕐᓂᐅᓴᓪᓗᐊᓚᐅᕋᒪ 

ᑕᐃᑲᓃᑦᑐᖓ ᐃᒫ ᐃᒐᓛᖓ ᑎᑭᑦᑎᓪᓗᒍ ᑖᓐᓇ 

ᖃᖓᑕᓲᒃᑯᕕᑦ ᑕᑕᑦᑎᐊᓚᐅᖅᑐᖅ ᒪᑐᔭᐅᓯᒪᔪᖅ 

ᑕᑯᔪᓐᓇᖏᒻᒪᕆᑦᑐᒍ ᐃᓯᐊᒻᒪᑕ ᑭᓯᐊᓂ 

ᑕᑯᔪᓐᓇᖅᑐᒍ, ᒪᒃᑯᑦᑐᐃᑦ ᒪᒃᑯᒃᑑᖃᑎᖏᑦ 

ᐱᓐᖑᐊᖅᑎᐅᖃᑎᖏᓪᓗ, ᐃᓚᖏᓐᓄᓪᓗ 

ᐱᖃᓐᓇᕆᔭᖏᓪᓗ ᑐᓐᖓᓱᒃᑎᑦᑎᑎᓪᓗᑎᒃ 

ᐅᕙᒍᒐᓴᒃ ᑕᒪᔅᓱᒥᖓ ᐅᐱᒍᓱᒃᓯᒪᒐᒪ 

ᓯᕗᓪᓕᖅᐹᖅᑕᖃᓚᐅᕐᒪᑦ ᑕᑉᕙᓂ ᑭᒡᒐᑐᖅᑕᓐᓂᒃ 

ᕿᑭᖅᑕᕐᔪᐊᒥ. 

 

ᐊᒻᒪᓗ ᑎᑭᒃᑲᒥ 

ᖃᖓᑕᓲᒃᑯᕕᖕᒥ ᐱᓕᕆᔪᒐᑦᑕ ᐸᕐᓇᑦᑐᑕ 

ᒪᐃᔪᖓᓂᓪᓗ Hᐋᒪᓚᒃᑯᓐᓂ ᑐᓐᖓᓱᑦᑎᑦᑎᓂᕐᒥᒃ 

ᐅᐱᑦᑎᐊᕈᒪᓪᓗᑎᒍ ᑕᐃᒪᐃᓕᖓᔪᒐᑦᑕ. 

ᐃᑭᑦᑐᓕᕆᔨᒃᑯ ᓄᓇᓯᐅᑎᖓ ᐃᓚᐅᑦᑎᐊᖅᑐᓂ 

ᐃᑭᒪᓪᓗᑎᒃ ᐃᖏᕐᕋᔭᑦᑐᑎᒃ ᐊᒻᒪ ᑭᖑᓂᐊᒍᑦ 

ᓂᕆᖃᑎᒌᑦᑐᑎᒃ ᑐᓐᖓᓱᒃᑎᑕᐅᓪᓗᑎᒃ ᓄᓇᓕᓐᓂ 

ᑕᐃᒪᐃᔪᒻᒪᑕ.  

 

ᐅᐱᒋᑦᑎᐊᖅᑲᒋᑦ ᑏᓇ ᖁᓪᓗᐊᓕᒃ, ᐊᔅᓱᐊᓗᒃ 

ᑲᔪᓯᓂᕆᓯᒪᔭᐃᑦ ᐊᑦᑐᐃᓯᒪᒻᒪᑦ ᒪᒃᑯᒃᑑᖃᑎᓐᓂᒃ, 

ᐊᑏ ᐱᓕᕆᒋᐊᓪᓚᒃᑲᓐᓂᖃᑕᐅᒋᑦ ᑲᒪᔅᓱᒥᖓ 

ᐱᓐᖑᐊᕕᔾᔪᐊᕐᓇᕐᒧᑦ ᐃᓚᐅᒐᓱᐊᕐᓂᕐᒥᒃ ᐊᒻᒪ 

ᒪᒃᑯᒃᑐᑯᓗᐃᑦ ᑭᒡᒐᑐᖅᑕᓐᓂᒃ ᐊᒻᒪ 

ᓇᒥᑐᐃᓐᓇᐅᒐᓗᐊᖅ ᐊᑏ, ᐃᓚᐅᖃᑦᑕᕆᔅᓯ 

ᓴᖅᑮᔪᖃᖅᑎᓪᓗᒍ ᐊᔪᐃᓐᓇᕐᓗᓯᓗ ᐱᓐᖓᐊᕐᓂᕐᒥᒃ 

ᐃᖃᐃᓕᓴᕐᓂᕐᒥᒃ 

ᐱᒻᒪᕆᐅᑎᑦᑏᓐᓇᑐᐃᓐᓇᕆᐊᑐᐃᓐᓇᕆᔅᓯ.  

 

ᐊᓱ ᐅᕙᓃᑦᑐᒍᑦ ᐊᔅᓱᕈᖃᑦᑕᕐᓂᐊᖅᑯᒍᑦ 

ᐱᓐᖑᐊᕕᔅᓴᐅᖃᑦᑕᕐᓂᐊᖅᑐᓂᒃ, ᐱᐅᔪᓂᒃ 

ᐱᖃᖁᓪᓗᒋᑦ ᓂᓪᓕᐊᒍᑎᒋᒃᑲᓐᓂᖃᑦᑕᕐᓂᐊᕈᑦᑎᒍ, 

ᐊᑐᑦᑎᐊᖃᑦᑕᕆᔅᓯ ᐅᖃᐅᓯᖃᕈᒪᓪᓗᖓ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᕐᓗᖅᑑᑉ ᒪᓕᒐᓕᐅᖅᑎᖓᑦ, ᒥᔅᑐ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 179 - 6(2): 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ 

ᑭᒡᒐᖅᑐᖅᑕᖏᓐᓄᑦ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒃᑯ ᒪᓕᒐᓕᐅᖅᑎᐅᖃᑎᒃᑲ, ᓄᓇᕘᒥᐅᓪᓗ 

ᖁᕐᓗᕐᑑᒥᐅᓪᓗ.  

 

ᐅᓪᓗᒥ ᐅᖃᖅᑳᕈᒪᔪᖓ ᐸᓂᒐ. 

(ᑐᓵᔨᑎᒎᕈᓐᓃᖅᑐᖅ) ᐸᓂᒐ ᖁᔭᒋᔪᒪᔭᕋ ᐃᒡᓕᒃᑭᑦ 

ᒥᖅᓱᖅᐸᖕᒪᑦ ᑲᓕᑯᕐᒥᒃ, 

ᑖᒃᑯᐊᓗ ᓇᓗᓇᐃᕈᒪᔭᒃᑲ.  

 

ᐃᓚᑕᖅᓴᐅᔪᒪᑉᓗᒋᑦ 60-ᓂᒃ ᐅᑭᐅᓂᒃ ᑲᑎᒪᕙᖕᒪᑕ 

ᓵᓕ ᐊᒻᒪ ᔭᐃᓐ ᐃᓇᕐᓂᖅ Hᐋᐱ 60th ᐋᓂᕘᓱᕆ-

ᖅᑲᒃᑲ, ᖁᕕᐊᓱᖁᓪᓗᒋᑦ, ᖁᐊᓇᖅᑯᑎ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᑏᑦ ᐅᖃᐅᓯᖏᑦ. 

ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 180 - 6(2): 

ᕿᕐᓂᖅᑕᐃᑦ ᐊᑐᖅᓯᒪᔭᖏᓄᑦ ᑕᖅᑭᖓ 

(ᐳᕉᔅᑐ)  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᖃᑦᑎᐊᕆᔅᓯ ᓄᓇᕘᕐᒥᐅᑕᐃᑦ ᐊᒻᒪ 

ᑐᓐᖓᓱᒋᔅᓯ ᐅᑎᖅᑐᑯᓘᒻᒥᒐᑦᑕ ᐃᖃᓗᓐᓄᑦ.  

 

ᐅᖃᖅᑏ, ᕕᕝᕗᐊᕆ ᕿᕐᓂᖅᑐᓄᑦ ᑕᖅᑭᒋᔭᐅᒻᒪᒡᒎᖅ 

ᕖᕝᕗᐊᕆᐅᓕᕋᐃᒻᒪᑦ ᑲᓇᑕᒥᐅᑕᓕᒫᑦ 

ᐱᖃᑕᐅᖃᑦᑕᕐᖓᑕ ᕿᕐᓂᖅᑐᐃᑦ ᐊᑐᖅᓯᒪᔭᖏᓐᓂᒃ 

ᐃᓕᓴᕆᓪᓗᑎᒃ, ᑲᓇᑕᒥᐅᑕᐅᓂᖏᓐᓂᒃ 

ᓄᓇᖃᖃᑕᐅᓂᖏᓐᓂᒡᓗ.  

 

2023-ᒥᑦ ᐅᖃᖅᑕᐅᓯᒪᔪᖅ ᐅᓕᒃᑳᒃᓴᕆᒐᑦᑎᒍ. 

ᑕᕝᕙ ᑖᓐᓇ ᐃᓕᓴᕆᔭᐅᔾᔪᑎᒋᓂᐊᖅᑕᖓ, 

ᑭᒃᑯᑐᐃᓐᓇᑦᑎᐊᑦ ᑕᐃᒪ ᐅᖃᖃᑎᖃᖃᑦᑕᕈᓐᓇᖅᑯᑦ 

ᐃᓕᒃᑲᓐᓂᕈᒪᒍᔅᓯ ᕿᕐᓂᖅᑐᐃᑦ ᐊᑐᖅᓯᒪᔭᖏᓐᓂᒃ 

ᑳᓇᑕᒥ, ᐅᓂᒃᑳᒃᓴᖏᓪᓗᑦᑕᐅᖅ ᑐᓴᕈᒪᓗᓯᐅᒃ 

ᐊᑐᖅᓯᒪᔭᖏᑦ ᓵᓚᖃᖃᑦᑕᖅᓯᒪᓂᖏᓪᓗ. 

 

ᐅᖃᖅᑏ, ᐅᖅᑰᔪᒥᐅᑕᐃᑦ ᑎᒥᖁᑎᖓᑦ, 

ᕿᕐᓂᖅᑕᐃᓪᓗ ᑎᒥᖁᑎᖓ ᓄᓇᕘᒥ ᐊᒥᓱᓂᒃ 

ᓱᑎᒃᑭᓂᐅᓴᒻᒪᑕ ᐸᕐᓇᓯᒪᔭᒥᓂᒃ ᕿᕐᓂᖅᑕᐃᑦ 

ᐊᑐᖅᓯᒪᔭᖏᓐᓂᒃ ᐃᓕᐅᖅᑲᐃᖃᑕᐅᓯᒪᓂᖏᓐᓂᒡᓗ 

ᐃᓅᓯᑦᑎᓐᓄᑦ ᓄᓇᕘᒥ.  

 

ᐅᖃᖅᑏ, ᓄᓇᕘᒥᐅᑕᓕᒫᑦᑎᐊᑦ ᐱᖃᑕᐅᖁᕙᒃᑲ 

ᐃᓕᒃᑲᓐᓂᖁᓪᓗᒋᑦ ᓄᓇᖅᑲᑎᒋᔭᑦᑎᓐᓂᑦᑕᐅᖅ, 

ᑕᐃᒃᑯᐊᑦᑕᐅᖅ ᐃᓕᐅᖅᑲᐃᖃᑕᐅᖏᓐᓇᕐᖓᑕ 

ᓄᓇᕗᑦᒥ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓂᒋᐊᓄᑦ ᕿᑭᖅᑖᓗᑉ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 181 - 6(2): 

ᒪᒃᑯᒃᑐᑦ ᑭᒡᒐᖅᑐᐃᔨᐅᖃᑕᐅᓚᖅᑐᑦ 

ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑎᓪᓗᒋᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᕐᓂᕐᒥ ᐱᓐᖑᐊᖅᑎᓂᒃ 

ᓂᕈᐊᖅᑕᐅᓯᒪᕕᓐᓃᑦᑐᖃᓚᐅᖏᑦᑑᒐᓗᐊᖅ, 

ᐅᐱᒍᓱᒍᒪᔪᖓ ᐅᑯᓇᓐᖓ ᐱᖓᓱᓂᒃ ᒪᒃᑯᒃᑐᓂᒃ 

ᑭᒡᒐᖅᑐᐃᔨᐅᖃᑕᐅᓚᐅᕐᒪᑕ.  

 

ᑖᑯᐊ ᐱᖓᓱᑦ ᑭᓐᖓᕐᒥᐅᑕᑦ ᒪᓄ ᐊᓲᓇ, ᐋᓐᑎ 

ᓵᒋᐊᖅᑐᖅ, ᐊᒻᒪᓗ ᑲᑦᓱᐊ ᓴᐃᓚ. ᑖᒃᑯᐊ ᐊᒻᒪᓗ 

ᐊᓯᖏᑦ ᓄᓇᕘᒥᓐᖔᖅᓯᒪᓪᓗᑎᒃ ᒪᒃᑯᒃᑐᑦ 

ᑭᒡᒐᖅᑐᐃᔨᐅᖃᑕᐅᓚᐅᕐᒪᑕ ᓄᓇᕗᑦ ᒥᒃᓵᓄᑦ 

ᐅᓂᒃᑳᕈᓐᓇᖅᓯᒪᓪᓗᑎᒃ. ᑭᓯᐊᓂᑦᑕᐅᖅ 

ᐱᓐᖑᐊᕕᔾᔪᐊᕐᓇᐃᑦ ᐅᑭᐅᖅᑕᖅᑐᒥ ᐊᒻᒪᓗ 

ᐊᓯᖏᑦ.  

 

ᑮᓇᐅᔾᔭᒃᓴᖏᑦᑐᓄᑦ ᐱᓕᕆᕙᒃᑐᓄᑦ ᑖᒃᑯᐊᑦᑕᐅᖅ 

ᐱᓕᕆᖃᑕᐅᖃᑦᑕᕈᓐᓇᓚᐅᕐᒪᑕ 

ᑲᔪᓯᑦᓯᐊᕈᓐᓇᖁᓪᓗᒋᑦ ᐱᓐᖑᐊᕕᒡᔪᐊᓐᓇᐅᔪᑦ. 

ᑖᒃᑯᐊ ᐅᐱᒋᔪᒪᓪᓚᕆᐊᓗᒃᑲᒃᑭᑦ ᑮᓇᐅᔾᔭᒃᓴᕋᑎᒃ 

ᐱᓕᕆᔪᒪᒻᒪᑕ ᐊᒻᒪᓗ ᓲᕐᓗ ᐅᖃᖅᑏ, ᐃᒻᒥᓂᒃ 

ᑕᐅᑐᑦᑑᔮᓚᐅᕋᒪ ᒪᒃᑯᒃᓱᖓ, 

ᒪᒃᑯᓚᐅᖅᒪᒐᓗᐊᕐᒥᒪᑦᑕᐅᖅ ᖃᖓᐅᑎᓪᓗᒍᒃᑭᐊᖅ 

ᑮᓇᐅᔾᔭᒃᓴᖏᖦᖢᖓ ᐱᓕᕆᖃᑦᑕᓚᐅᖅᓯᒪᒐᒪ 

ᐊᓯᖏᓐᓂᒃ ᑭᓯᐊᓂ ᑕᒪᒃᑯᐊ ᒪᒃᑯᒃᑐᐃᑦ 

ᑲᔪᖏᖅᓴᕈᒪᓪᓗᒋᑦ ᑕᒪᒃᑯᓇᓐᖓ 

ᐱᔭᒃᓴᑦᑎᐊᕙᐅᖃᑦᑕᕐᒪᑕ ᐱᓕᒻᒪᒃᓴᓂᕐᒥᒃ ᐊᒻᒪᓗ 

ᐱᐅᔪᓂᒃ ᓴᖅᑮᒍᑎᒋᔭᐅᖃᑦᑕᕐᒪᑕ ᐱᓕᕆᓂᒃᑯᑦ 

ᐊᐅᓪᓚᖃᑦᑕᕐᓂᒃᑯᓘᓐᓃᑦ ᐱᓐᖑᐊᕐᓂᒃᑯᓘᓐᓃᑦ 

ᐱᖃᓐᓇᕆᔭᖅᑖᕐᓇᕐᒪᑦ ᐊᒻᒪᓗ ᐊᓯᖏᓐᓂᒃ 

ᓄᓇᓕᖕᓂ.  

 

ᖁᕕᐊᓲᑎᖃᕐᓇᖃᑦᑕᖅᑎᓪᓗᒍ ᑖᒃᑯᐊ 

ᐊᐱᒋᔪᒪᓗᐊᓐᖑᐊᖅᓱᒋᑦ ᐊᒻᒪᓗ ᐊᓯᖏᑦᑕᐅᖅ 

ᑲᔪᖏᖅᓴᕈᒪᓪᓗᒋᑦ ᑭᒻᒥᕈᕐᒥ ᑭᓐᖓᕐᓂᓗ 

ᐅᑭᐅᖑᓛᖅᑐᒧᑦ ᐊᑏ ᐱᒋᐊᓪᓚᒃᑲᓐᓂᕆᔅᓯ ᐊᒻᒪᓗ 

ᑕᒪᒃᑯᐊ ᐱᓐᖑᐊᕕᔾᔪᐊᕐᓇᐅᔪᑦ ᐊᓯᖏᓪᓗ 

ᑲᔪᓯᑦᓯᐊᖁᓪᓗᒋᑦ. 

 

ᐅᖃᖅᑏ, ᓄᖅᑲᓚᐅᖅᑎᓐᓇᒍ ᑲᒪᒋᖃᓯᐅᑎᒻᒥᔭᖓ 

ᐃᓕᓴᐃᔨ ᒥᑦᓱᓪ ᒪᒃᑖᓄᑦ-ᑕᐅᖅ 

ᐊᐅᓪᓚᖃᑕᐅᓚᐅᕐᒪᑦ ᑖᒃᑯᓇᓐᖓ ᐃᓚᒋᔭᖃᖅᓱᑎᒃ 

ᖁᔭᓐᓇᒦᕈᒪᑦᓯᐊᕆᕙᕋᑦᑕᐅᖅ ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒥᐅᓄᑦ, ᒥᔅᑐ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 182 - 6(2): 

ᐃᒃᐱᐊᕐᔪᒻᒥᐅᑦ ᐃᓚᐅᓚᐅᖅᑐᑦ 

ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑎᓪᓗᒋᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᒋᐊᓚᐅᖏᓐᓂᓐᓂ 

ᐸᓂᓐᓂᒃ ᓇᓪᓕᐅᓐᓂᖅᓯᐅᑦᑎᐊᖁᔨᕗᖓ, ᑰᑦ 

ᐃᓄᐸᓛᖅ ᐊᕿᐊᕈᕐᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥᑦᑕᐅᖅ ᓂᑯᕕᒍᒪᒐᒪ 

ᑖᒃᑯᐊ ᐱᓐᖑᐊᕆᐊᖅᑐᓚᐅᖅᑐᐃᑦ 

ᐃᒃᐱᐊᕐᔪᖕᒥᐅᑕᐃᑦ ᐅᐱᒋᔭᕐᔪᐊᕌᓗᒋᓚᐅᕋᒃᑭᑦ 

ᑖᒃᑯᐊ ᐊᓪᓚᐃᑦ ᐱᓐᖑᐊᕈᓯᖏᓐᓂᒃ 

ᐊᔪᕈᓐᓃᑦᑎᐊᖅᓯᒪᖕᒪᑕ ᐊᒥᓲᓪᓗᑎᓪᓗ ᐊᑏᑦ 

ᐅᖃᖅᑕᐅᓐᓇᕆᓇᓱᖕᓂᐊᖅᓱᒋᑦ. 

 

ᑖᓐᓇ ᓯᕗᓪᓕᖅᐹᖑᓪᓗᓂ ᒎᓗᑖᓚᐅᖅᑐᖅ 

ᓄᓇᕘᒧᑦ ᑖᓐᓇ ᐅᐱᒋᕐᔪᐊᖅᑕᕋ ᓗᐃᑦ ᕗᐃᓕ, 

ᑎᓴᒪᓂᒃ ᐅᔭᒥᓯᒪᓪᓗᓂ ᑎᑭᓕᓚᐅᕐᒪᑦ ᖁᖓᓯᖓ 

ᑕᖃᓯᒪᕈᔪᒻᒪᕆᔅᓱᓂ ᐅᐱᒋᑦᑎᐊᖅᑕᕋ ᐊᓪᓚᐃᑦ 

ᐃᓐᖑᐊᕈᓯᖏᓐᓂᒃ ᐱᓐᖑᐊᖅᑐᑯᓗᐊᐲᑦ.  

 

ᑖᒃᑯᐊ ᐊᖏᔪᖅᑳᕆᔭᐅᔫᒃ ᑖᒪᔅ ᓖᕙᐃ ᐊᒻᒪᓗ 

ᕌᒃᓵᓐ ᕕᓕ ᖁᔭᓐᓇᒦᑦᑎᐊᖅᐹᒃᑲᒃ ᓯᐅᕈᓪ ᑎᓕ, 

ᕼᐅᕋᐃᔭᓐ ᕕᓕ, ᐃᓚᐃᓐ ᑑᕐᖓᖅ, ᓗᐊᓇ ᑲᓪᓗᒃ, 

ᓖᕙᐃ ᓈᑕᓇᐃ, ᓚᐃᓄᓪ ᕕᓕ, ᓄᐊ ᖃᐅᓐᓇᖅ, 

ᓘᒐᓐ ᕕᓕ, ᕋᐃᓕ ᐆᔪᑯᓗᒃ, ᑳᓕᓐ ᑎᓕ, ᐋᑕᒥ 

ᒪᒃᐸᓗᒃ, ᓗᐊᕆᔮᓐ ᐊᑭᑯᓗᒃ, ᒍᓗᐊᕆᔭ 

ᐊᕐᓇᐅᔪᒪᔪᖅ, ᐊᒻᒪᓗ ᑲᐃᑦᓕᓐ ᐊᑭᑦᑎᖅ.  

 

ᑖᒃᑯᐊ ᐊᓪᓚᐃᑦ ᐱᓐᖑᐊᕈᓯᖓᓂᒃ 

ᐱᓐᖑᐊᕆᐊᖅᑐᖅᓱᒃᑐᑎᒃ ᐅᔭᒥᑦᑕᐅᒐᓗᐊᖅᓱᑎᒃ 

ᐊᒥᓲᓛᖑᖅᑰᓚᐅᖅᓱᑎᒃ ᑕᕝᕙᓂ ᓄᓇᕘᒥ ᐱᔪᐃᑦ 

ᐅᔭᒥᑕᐅᑎᓪᓗᒋᑦ. 

 

ᐊᒻᒪᓗ ᒪᕐᕉᒃ ᐃᓄᐃᑦ ᐱᓐᖑᐊᕈᓯᖓᓐᓄᑦ 

ᐱᓐᖑᐊᕆᐊᖅᑐᓚᐅᕐᒥᔫᒃ ᐃᓕᓴᕆᔪᒪᒻᒥᔮᒃᑲᒃ 

ᐊᐃᑕᓐ ᖃᐅᓐᓂᖅ ᐊᒻᒪᓗ ᑖᓇᕙᓐ ᖃᐅᓐᓂᖅ. 

ᐊᒻᒪᓗ ᒪᒥᐊᓇᖅ ᐳᐃᒍᐃᒐᓴᒃᑲᒪ, ᑖᓐᓇ ᔪᐊᐃ 

ᐊᑕᒍᒃᑖᓗᒃ ᐱᖃᑕᐅᓚᐅᖅᓱᓂ.  

 

ᑕᐃᒃᑯᐊ ᐅᐱᒋᔭᐅᑦᑎᐊᓚᐅᕐᒥᖕᒪᑦ ᓄᓇᓕᖕᓅᕐᒪᑕ 

ᐱᓐᖑᐊᕐᕕᒃ ᑕᑕᑦᑎᐊᖅᓱᓂ ᐅᐱᒋᔭᐅᓪᓗᑎᒃ 

ᐃᓕᓴᕆᔭᐅᓪᓗᑎᓪᓗ ᕼᐊᒻᓚᒃᑯᓐᓄᑦ 

ᐊᓕᐊᓇᐃᒋᔭᐅᑦᑎᐊᓚᐅᕐᒪᑕ.  

 

ᑲᔪᖏᑦᑎᐊᖁᓪᓗᒋᑦᑕᐅᖅ ᑖᒃᑯᐊ ᓄᓇᓕᓐᓂ 

ᑭᒡᒐᖅᑐᖅᑕᒃᑲ ᐊᐅᓱᐃᑦᑐᕐᒥᓪᓗ ᖃᐅᓱᐃᑦᑐᕐᒥᓪᓗ, 

2024 ᑕᕝᕙᑦᑎᐊᑯᓘᓕᕐᒥᖕᒪᑦ. ᐊᑏ 

ᐱᒋᐊᕋᓱᑦᑎᐊᕐᓂᐊᖅᐳᓯ ᒪᒃᑯᒃᑐᖁᑎᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 183 - 6(2): 

ᐋᒃᑭᒃ ᕗᕆᔅ ᓂᕿᓂᒃ ᑐᓂᐅᖅᑲᐃᓂᖏᑦ 

(ᖁᐊᓴ)  

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᒡᓗᓕᖕᒥᐅᑦ ᓄᓇᕗᒻᒥᐅᑦ 

ᑕᕝᕙᐅᕗᓯ.  

 

ᓇᖏᖅᓯᒐᒪ ᖁᔭᓕᖃᑎᖃᕈᒪᓪᓗᖓ ᑖᒃᑯᓂᖓ 

ᐅᑭᐅᖅᑕᖅᑐᒥ ᓂᕿᑖᕆᔭᐅᓲᑦ. ᑖᒃᑯᐊ 

ᐅᑭᐅᖅᑕᖅᑐᒥ ᓂᕿᑖᕆᔭᐅᓲᑦ-ᒃᑯᑦ ᒫᓐᓇᓵᖅ 

ᑐᓂᐅᖅᑲᐃᓵᕐᓂᖏᖕᓄᑦ ᓂᕆᔭᒃᓴᓂᒃ 

ᓄᓇᕗᒻᒥᐅᑕᕐᓄᑦ. ᑖᒃᑯᐊ ᓂᕿᑦ 3000-

ᖏᖕᓃᓵᕐᒪᑕ ᑐᓂᐅᖅᑲᖅᑕᐅᔪᑦ ᐃᒡᓗᓄᑦ 

ᓂᕆᔭᒃᓴᓂᒃ ᐃᑲᔫᑕᐅᓪᓗᑎᒃ ᖁᔭᓕᖃᑎᒋᔪᒪᕙᒃᑲ 

ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 184 - 6(2): 

ᐸᓐᓂᖅᑑᕐᒥᐅᑦ ᐃᓚᐅᓚᐅᖅᑐᑦ 

ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑎᓪᓗᒋᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴ ᐃᓕᓴᖅᓯᖃᑕᐅᔪᒪᒻᒥᒐᒪ 

ᐸᓐᓂᖅᑑᕐᒥᐅᑕᐃᑦ ᐃᓅᓱᑦᑐᑯᓗᐃᑦ 

ᐱᓐᖑᐊᕆᐊᖅᑐᓯᒪᓚᐅᖅᑐᑦ.  

 

ᑖᒃᑯᐊ ᑕᐃᒍᒪᒻᒥᒐᒃᑭᑦᑕᐅᖅ ᑎᐅᕋᓐᔅ ᓛᓴᓐ, 

ᒎᓗᑖᓚᐅᖅᑐᖅ ᐅᑭᐅᓕᓐᓄᑦ 19 ᐊᑖᓄᑦ ᕚᓐᒪᓐᑕᓐ 

ᑕᐱᖃᖅᑐᓂ. ᐊᒻᒪᑦᑕᐅᖅ ᒫᑕ ᔪᐊᐃ ᖃᖅᑲᓯᖅ 

ᓯᐅᓪᕗᑖᓚᐅᕆᓪᓗᓂ ᐅᑭᐅᓕᓐᓄᑦ 19 ᐊᕐᓇᐃᑦ 

ᑕᐱᕇᑦᑐᑎᒃ ᕚᓐᒪᓐᑕᓐ-ᒧᑦ. ᐊᐃᕆᔅ ᓴᐅᓪᓗᐊᐱᒃ 

ᕗᕌᓐᔅ-ᑖᓚᐅᕐᒥᔪᖅ ᑖᓐᓇ ᐅᑭᐅᓕᓐᓄᑦ 16 

ᐊᕐᓇᓗᑲᐃᑦ ᑕᐱᕇᑦᑐᑎᑦ ᑕᐃᒫᑦᑕᐅᖅ ᕚᓐᒪᓐᑕᓐ-

ᒧᑦ.  

 

ᑖᓐᓇᑦᑕᐅᖅ ᐊᔅᓱᐊᓗᒃ ᐅᐱᒋᓚᐅᕐᒥᒐᒃᑯ ᔫᓇ 

ᑰᓂᓘᓯ ᐱᖓᓱᓂᑦ ᐅᔭᒥᑦᑖᓚᐅᖅᑐᖅ ᒪᕐᕉᓐᓂᒃ 

ᒎᓘᓐᓂᒃ ᐱᓪᓗᓂ ᐹᓂᕐᒧᑦ, ᖃᓄᑐᐃᓐᓇᒥᐊᖅ 

ᐹᓪᓗᓂ ᐊᒻᒪ ᐃᓄᐃᑦ ᐹᓪᓗᓂ ᓵᓚᖃᖃᑕᐅᒋᓪᓗᓂ. 

ᕗᕌᓐᔅ-ᑖᑦᑕᕆᕗᖅ ᐃᓕᒌᑦᑐᑎᑦ ᐹᓪᓗᑎᑦ.  

 

ᑖᓐᓇᑦᑕᐅᖅ ᓇᐃᑦ ᑎᐊᓚ ᕗᕌᓐᔅ-ᑖᓚᐅᕐᒥᔪᖅ 

ᐅᑭᐅᓕᓐᓄᑦ 16 ᐊᑖᓄᑦ ᐊᖑᑎᓂᒃ 

ᕼᐊᑭᖃᑕᐅᓚᐅᖅᑐᖅ. ᑖᒃᑯᐊᑦᑕᐅᖅ 

ᐱᓐᖑᐊᕆᐊᖅᑐᖃᑕᐅᓯᒪᓚᐅᖅᑐᐃᑦ ᑕᐃᒍᒪᒻᒥᒐᒃᑭᑦ 

ᔪᐊᑕᓐ ᒫᒃᒧᕐ, ᑖᓐᓇ ᐅᑭᐅᓕᑯᓗᒃ 11-ᓂᒃ 

ᐱᓐᖑᐊᖃᑕᐅᓚᐅᖅᑐᖅ ᐅᑭᐅᓕᓐᓄᑦ 19 

ᕼᐊᑭᕐᓂᕐᒧᑦ ᐊᕐᓇᓄᑦ ᐊᒻᒪᓗ ᔭᓃᓐ ᓇᑲᓱᒃ. 

ᑖᒃᑯᐊᑦᑕᐅᖅ ᓵᒥᐅᓪ ᓄᑭᕈᐊᖅ, ᕕᐊᓐᔭᒪᓐ 

ᐊᓕᕙᖅᑕᖅ, ᐱᓐᖑᐊᖃᑕᐅᓚᐅᕐᒥᔪᖅᑕᐅᖅ ᑖᓐᓇ 

ᐃᐅᕋᓐ ᐋᑯᓗᔾᔪᒃ.  

 

ᑖᒃᑯᐊ ᐊᔅᓱᐊᓗᒃ ᐃᑲᔪᖅᑐᖅᑕᐅᓯᒪᓚᐅᕐᖓᑕ 

ᐱᓐᖑᐊᕆᐊᖅᑐᖅᓯᒪᑎᓪᓗᒋᑦ ᕕᐅᕋᑦ ᒪᐃᓴᓐᒧᑦ. 

ᑖᓐᓇ ᐃᓕᓴᐃᔨᐅᖃᑕᐅᔪᖅ ᐸᓐᓂᖅᑑᒥ.  

 

ᑖᒃᑯᐊᑦᑕᐅᖅ ᑕᐃᒫᔅᓴᐃᓐᓇᖅ ᐸᓐᓂᖅᑑᒥ 

ᐃᓕᓴᕆᔭᐅᓂᖃᓚᐅᕐᖓᑕ ᐃᖏᕐᕋᓂᖃᖅᑐᑎᒃ 

ᖃᑦᑎᕆᔨᒃᑯᑦ ᓄᓇᓯᐅᑎᖓ ᓯᕗᒃᑲᑕᖅᑐᑎᒃ. 

ᓄᓇᓖᑦ ᐊᔅᓱᐊᓗᒃ ᐅᐱᒍᓱᑦᑐᑎᒃ 

ᓴᖅᑭᔮᖅᑎᑦᑎᓚᐅᕐᖓᑕ ᐊᒻᒪᓗ ᑏᑐᖅᑎᑦᑎᓂᒃᑯᑦ 

ᑳᐱᖃᑎᒌᓐᓂᒃᑯᑦ ᑲᑎᑲᐃᓐᓇᓚᐅᕐᒥᒐᑦᑕ 

ᐃᓕᓴᕆᔪᒪᓪᓗᒋᑦ ᑖᒃᑯᐊ ᐃᓅᓱᑦᑐᑯᓗᐃᑦ.  

 

ᑕᐃᑲᐃᓐᓇᖃᒃᑲ ᐅᐱᒋᔪᒪᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, 

ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 185 - 6(2): 

ᐃᖃᓗᒃᑑᑦᑎᐊᕐᒥᐅᑦ ᐃᓚᐅᓚᐅᖅᑐᑦ 

ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑎᓪᓗᒋᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ, ᐃᓘᓐᓇᓯ ᑕᐃᒃᑯᐊ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓚᒃᑐᑦ ᐊᓕᐊᓇᐃᑦ ᑕᒫᓃᖃᑕᐅᖕᒪᑕ ᓈᓚᖕᒪᑕ 

ᐅᓪᓗᒥ.  

 

ᖁᔭᓐᓇᒦᕈᒪᓪᓗᒋᑦ ᐃᓕᓴᕆᔪᒪᓪᓗᒋᑦ ᑕᐃᒃᑯᐊ 

ᐱᓐᖑᐊᕆᐊᖅᑐᖃᑦᑕᓚᐅᖅᑐᑦ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑎᓪᓗᒋᑦ ᖁᕕᐊᓱᒃᑎᐊᓚᐅᕐᒪᑕ 

ᑕᐃᑲᓂ ᐱᓐᖑᐊᕆᐊᖅᑐᖅᓯᒪᑎᓪᓗᒋᑦ. 

ᓄᓇᕗᒻᒥᐅᓕᒫᑦᑎᐊᑦ ᖁᕕᐊᓱᒃᑎᐊᓚᐅᖅᑐᑦ 

ᐃᓚᐅᓪᓗᑎᒡᓗ ᑖᒃᑯᓂᖓ. 

 

ᐅᖃᖅᑏ, ᒫᓐᓇ ᐃᓕᓴᖅᓯᔪᒪᔪᖓ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔫᐊᕆᐊᖅᑐᖃᑕᐅᓚᐅᖅᑐᑦ 

ᑭᒡᒐᖅᑐᐃᓪᓗᑎᑦ ᐃᖃᓗᒃᑑᑦᓯᐊᕐᒥ 

ᐊᓕᐊᓇᐃᒍᓱᓚᐅᖅᑐᑦ ᐱᓐᖑᐊᕕᒡᔪᐊᖃᑕᐅᓪᓗᑎᒃ 

ᖃᐅᔨᒪᓪᓗᖓ ᓄᓇᕗᒻᒥᐅᓕᒫᑦ 

ᖁᕕᐊᓱᓚᐅᖅᑐᑎᓪᓗ ᐱᓐᖑᐊᕕᒡᔪᐊᖅᖢᑎᒃ.  

 

ᐅᖃᖅᑏ ᐃᓕᓴᕆᔪᒪᓪᓗᒋᑦ ᑭᐊᓇ ᐊᖅᐱᒃ, ᔫᓯᐱ 

ᑎᒦᑐᕆᒃ, ᑭᐊᓇ ᑭᑉᐸᑯᕼᐊᒃ, ᕇᒐᓐ ᐃᕕᑕᓕᒐᖅ, 

ᑯᕆᔅᑎᓐ ᒪᑲᓚᒻ, ᑕᐃᕕᑎ ᒪᒃᓴᒑᖅ, ᓕᐊᒃᔅ 

ᑭᓕᓐᑲᓐᕘᒡ, ᐊᐃᔅᓕᓐ ᐅᒥᕈᐃᑦᑐᖅ, ᐊᒻᒪᓗ ᑎᐊᓇ 

ᑕᐃᓗ. ᐊᒻᒪᓗᑦᑕᐅᖅ ᐱᓐᖑᐊᖅᑏᑦ ᑲᒪᔨᖏᑦ ᒑᕙᓐ 

ᒍᕇᓐᓕ, ᔮᒃ ᑯᕋᐃᓐᔭ ᑯᕉᒃᔅ, ᐊᒻᒪᓗ ᑯᕆᔅ ᑯᕉᒃᔅ. 

ᐊᒻᒪᓗ ᓄᓇᕗᒻᒥ ᒪᒃᑯᑦᑐᓂᒃ ᑭᒡᒐᖅᑐᐃᔨ ᓯᐊᓇ 

ᐊᐃᑦᑕᐅᖅ.  

 

ᐅᖃᖅᑏ, ᐃᖃᓗᒃᑑᑦᓯᐊᕐᒥ ᑎᓴᒪᓂᒃ ᐅᓗᓂᒃ 

ᐊᖏᕐᕋᐅᔾᔨᓚᐅᖅᑐᑦ. ᐃᓕᓴᖅᓯᔪᒪᓪᓗᖓ ᓕᐊᓇ 

ᐊᖅᐱᒃ ᐱᖓᔪᒋᔭᐅᓚᐅᕐᒪᑦ ᑲᓐᓄᔭᒥᒃ 

ᐅᓗᑖᓚᐅᖅᑐᖅ ᐊᒻᒪᓗ ᑭᐊᓇ ᐃᒃᐸᑯᕼᐊᒃ ᓯᐅᓪᕗᕐ-

ᑖᓚᐅᖅᑐᖅ ᐊᒻᒪᓗᑦᑕᐅᖅ ᐱᖃᑖᖅ 

ᑲᓐᓄᔭᖅᑖᓚᐅᖅᑐᖅ ᐹᓂᕐᒧᑦ.  

 

ᑲᔪᓯᑦᑎᐊᕐᓂᐊᖅᐳᓯ ᐱᓐᖑᐊᖃᑦᑕᖅᑎᓪᓗᓯ. 

ᐃᓚᑦᑎᐊᖃᑦᑕᕆᔅᓯᓗ ᑕᒪᒃᑯᓇᓂ 

ᖁᕕᐊᓇᖅᑐᐊᓗᖕᓂᒃ. ᓂᕆᐅᑦᑎᐊᖅᐳᖓᓗ ᐊᕐᕌᒍ 

ᐱᓐᖑᐊᕕᒡᔪᐊᓛᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 186 - 6(2): 

ᐅᐱᒋᔭᐅᓂᖓ ᐊᑯᑕᖅ ᐹᑐᕆ-ᐅᐃᓕᐊᒻᓴᓐ 

(ᐊᕿᐊᕈᖅ, ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ, ᓂᐊᖁᓐᖒᖅ, ᐃᓛᒃ 

ᐃᖃᓗᓐᓂ ᓂᐊᖁᓐᖒᕐᒥᐅᑦ ᑭᒡᒐᖅᑐᖅᑕᒃᑲ ᓈᓚᒃᑐᑦ 

ᐊᒻᒪ ᑕᕝᕙᓃᑦᑐᑯᓗᐃᑦ ᑐᓐᖓᓱᒃᑎᐊᕆᑦᑎ.  

 

ᐅᖃᖅᑎᑦᑎᔩ, ᑖᒃᑯᐊ ᓂᐱᒐ ᓱᓕ ᐅᑎᓐᖏᐊᕐᔪᖕᒪᑦ 

ᐃᕆᐊᓛᖃᑦᑕᖅᑐᒥᓂᑯᓗᐊᐱᒃ ᑖᒃᑯᐊ 

ᐅᖃᐅᓯᕆᔭᐅᔪᓄᑦ 

ᐱᓐᖑᐊᖅᑐᕕᔾᔪᐊᓃᖃᑕᐅᔪᓐᓇᓚᐅᕋᒪ. ᐃᒫᓪᓚᑦᑖᖅ 

ᖁᔭᓕᕐᔪᐊᖅᓯᒪᒐᒪ ᐊᒥᓱᕐᔪᐊᑦ ᒪᒃᑯᒃᑐᕗᑦ 

ᓯᕗᓂᒃᓴᑦᑎᐊᖃᖅᑐᑦ ᐃᒃᐱᓐᓂᕐᓇᖅᐳᑦ. 

ᐱᓗᐊᓐᖑᐊᖅᑐᒥ ᖁᔭᓐᓇᒦᕈᒪᑦᑎᐊᕋᒃᑭᑦ ᑖᒃᑯᐊ 

ᐃᓕᓴᐃᔨᒋᔭᐅᖃᑦᑕᓚᐅᖅᑐᑦ ᐱᓐᖑᐊᖅᑏᑦ 

ᑲᒪᔨᖏᑦ.  

 

ᐅᖃᖅᑎᑦᑎᔩ, ᑖᓐᓇ 

ᐱᒋᐊᕈᑎᑐᐃᓐᓇᐸᓘᖅᑰᔨᓚᐅᕐᒪᑦ ᒫᓐᓇᐅᔪᖅ 

ᖃᓪᓗᓈᑦ ᓄᓇᖓᓄᑦ ᐳᕆᓐᔅ ᐃᐊᑦᕗᑦ ᐊᐃᓚᓐᒧᑦ 

ᑲᔪᓯᓕᕐᒥᒻᒪᑕ ᑲᓇᑕᒥ ᐱᓐᖑᐊᕕᔾᔪᐊᖅᑐᓄᑦ ᑖᒃᑯᐊ 

ᐱᓐᖑᐊᓚᐅᖅᑐᑯᓗᐃᑦ. 

ᑭᒡᒐᖅᑐᐃᑦᑎᐊᓪᓚᑦᑖᖅᖢᑎᒃ, ᐅᓇ 

ᑭᒡᒐᖅᑐᖅᑕᑯᓗᒐ ᐊᔅᓱᐊᓗᒃ ᐃᒫᓪᓚᑦᑖᖅ 

ᐅᐱᒋᓪᓚᑦᑖᖅᓯᒪᒐᒃᑯ ᐃᓕᓴᕆᑦᑎᐊᕈᒪᒐᒃᑯ ᐊᑯᑕᖅ 

ᕕᓕᐊᒻᓴᓐ-ᕚᑐᕆ. ᑕᐅᑐᖃᑕᐅᒍᓐᓇᓚᐅᕋᒃᑯ 

ᓱᒃᑲᔪᒻᒪᕆᐊᓗᒃ! ᓯᐊᕐᕆᔮᖅᑎᓪᓗᒍᐃᓛᒃ 

ᐊᖑᒻᒪᑦᑎᒍᓐᓇᖃᑦᑕᓚᐅᓐᖏᒻᒪᕆᑦᑕᕋ 

ᑕᐅᑐᒐᓱᖦᖢᒍ ᓱᒃᑲᓗᐊᒧᑦ.  

 

ᐆᑦᑑᑎᒋᓪᓗᒍ ᑲᓇᑕᒥ ᐱᓐᖑᐊᕕᔾᔪᐊᖅᑐᓄᑦ 

ᓴᐃᒻᒪᑎᒥᒃ ᑎᒍᒥᐊᖅᑎᐅᓪᓗᓂ ᑐᓂᔭᐅᓚᐅᕐᒪᑦ 

ᑭᒡᒐᖅᑐᐃᓪᓗᓂ ᓄᓇᕗᒻᒥ ᐅᐱᒋᑦᑎᐊᖅᖢᒍ. ᑖᓐᓇ 

ᓂᓪᓕᕈᒪᕋᑖᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᑦ ᐅᐊᖕᓇᖓᓄᑦ, ᒪᓕᒐᓕᐅᖅᑎ ᒥᔅᑕ ᒪᐃᓐ. 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᕐᕕᖓᓂ ᐃᑲᔪᖅᑎᑖᓵᖓ ᑎᑭᕋᕐᔪᐊᒥ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᓂᑯᕕᑦᑐᖓ ᑎᑭᕋᕐᔪᐊᕐᒥᐅᑦ 

ᑐᓴᖅᑎᑦᓱᐊᖅᓱᒋᑦ ᓄᑖᒥᒃ ᐱᓕᕆᖃᓕᕋᒪ 

ᑎᑎᕋᕐᕕᒻᓂᒃ ᑎᑭᕋᕐᔪᐊᕐᒥᒃ ᔨᐊᓂ ᐃᓄᐊᐱᒃ 

ᐱᓕᕆᔨᐅᓚᐅᕐᓂᐊ’ᒪᑦ ᑐᓐᖓᓱᑦᑎᑦᓯᐊᖅᖢᒍ 

ᑕᐅᑯᖓ ᑎᑎᕋᕐᕕᑦᑎᓐᓄᑦ ᐊᒻᒪᓗ 

ᐱᓕᕆᔨᐅᓪᓗᐊᕐᒪᑦ ᐊᖏᖅᓯᒪᖕᒪᑦ ᑕᕝᕘᓇ 

ᒪ’ᓈᖅᖢᒍ.  

 

ᐱᓕᕆᓚᐅᖅᓯᒪᔪᖅ ᐱᓕᕆᔨᐅᓚᐅᖅᓯᒪᔪᖅ ᓲᓯ 

ᕿᑎᖅᖠᖅ ᒪ’ᓈᖅᖢᒍ ᐅᑭᐅᖅ ᐊᑕᐅᓯᖅ 

ᐱᓕᕆᓚᐅᕐᒪᑦ ᑕᐃᑲᓂ ᑎᑎᕋᕐᕕᒻᓂᑦ ᑎᑭᕋᕐᔪᐊᕐᒥ.  

 

ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᖅ. ᐱᕕᖃᓕᕈᒪ 

ᑎᑭᑦᑐᒫᕆᕗᖓ ᓄᓇᑉᓯᖕᓄᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓂᕋᒪ. 

ᑎᓴᒪᖓᑦ ᑲᑎᒪᔾᔪᑎᑦᑎᓐᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ, ᒥᔅᑕ ᕙᓪ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 210 - 

6(2): ᑕᒪᐃᓐᓅᖓᔪᖅ ᐊᑭᓕᐅᑎᒃᓴᓄᑦ 

ᐅᒃᑑᑎᖃᓐᓂᒻᒧᑦ ᐊᐅᓚᓂᕆᓲᖓ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 234 - 

6(2): ᐃᒡᓗᓕᒑᔾᔪᒻᒥ ᐃᓐᓇᓐᓄᑦ 

ᐃᓕᓐᓂᐊᕝᕕᒋᔭᖓᑕ ᐃᒡᓗᖁᑖ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 260 - 

6(2): ᐃᒡᓗᖃᕐᕕᒻᒧᑦ ᑖᒃᓰᔭᐃᓂᕐᒧᑦ ᐊᑭᖏᑦ 

(ᑎᑎᕋᖅᑎ) 

ᕙᓪ (ᑐᓵᔨᑎᒍᑦ): ᐅᑯᐊ ᓴᖅᑭᓂᐊᖅᑕᒃᑲ, 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᑦ 2022-ᒥ 

ᑲᑎᒪᑎᓪᓗᒋᑦ ᐅᑭᐊᒃᓵᒥ 210 - 6(2), 234 - 

6(2), ᐊᒻᒪᓗ ᓈᓴᐅᑎᖓ 260 - 6(2). ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑕᓪᓕᒪᖓᑦ 

ᑲᑎᒪᔾᔪᑎᒃᓴᑦᑎᓐᓂ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐃᓕᑕᖅᓯᔪᒪᒐᒪ ᑭᒡᒐᖅᑐᖅᑕᓐᓃᓐᖔᖅᑐᖅ ᑕᐃᑲᓂ 

ᓴᓪᓕᕐᒥ, ᐊᓐᔨᓚ ᒋᕕᓐᔅ ᑕᕝᕙᓂ ᐃᒡᓗᒃᓯᖕᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ, 

ᒪᓕᒐᓕᐅᖅᑎ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᔭᕋ 

ᑕᒫᓃᑦᑐᖅ ᐹᓪ ᐋᕈᓛᖅ ᖁᐊᓴ. ᓄᓕᐊᖓᓗ 

ᐃᓕᓴᐱ ᖁᐊᓴ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᔅᓯᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᖁᑦᑎᑦᑐᕐᒧᑦ. ᒥᔅᑕ ᑕᐃᕕᑎ 

ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑭᒡᒐᖅᑐᖅᑐᑯᓘᓚᐅᖅᑑᒃ ᐅᕙᓐᓂᒃ, ᒫᓐᓇ ᑕᒫᓂ 

ᓅᒃᓯᒪᓕᕐᒪᑦ. ᐅᐱᒋᑦᓯᐊᖅᑐᒍᓗ ᑕᒪᐅᖓ 

ᐃᖅᑲᓇᐃᔭᕆᐊᖅᓯᒪᔪᐊᓐᓅᒻᒪᑦ. ᑖᓐᓇ ᐅᑯᐊᑯᓗᒃᐳᑦ 

ᑭᐅᕋ ᐆᔪᑯᓗᒃ ᐃᓕᓴᕆᔪᒪᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᓐᖓᓱᒃᑎᑦᑐᒪᕚᒃᑲᒃ ᐹᓪ ᖁᐊᓴᒃᑯᒃ, 

ᐃᓕᓴᐱ ᖁᐊᓴᒃᑯᒃ. ᐊᒻᒪ ᐃᒪᓐᓇᐃᓕᔪᒪᓪᓗᖓ, 

ᐃᓂᒋᓚᐅᖅᑕᐃᑦ ᐃᓂᒋᓕᕋᒃᑯ ᑕᒡᕙᓃᖦᖤᖅᐳᖓ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᖕᒥᔪᖓ ᐱᖃᑎᐊᓗᒐ, ᐃᕐᓂᕋ, ᑎᐅᕋᓐ 

ᒥᔅᑕ ᖂᑭᐊᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐃᖃᓗᐃᑦ-ᓂᐊᖁᓐᖒᒧᑦ ᒪᓕᒐᓕᐅᖅᑎ ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ 

ᓇᖏᖅᓯᔪᒪᖕᒥᔪᖓ ᐃᓕᓴᖅᓯᔪᒪᓪᓗᖓ ᑕᐃᒃᑯᐊ 

ᐊᒃᓱᐊᓗᒃ ᐃᑲᔪᖅᓯᒪᔪᑦ ᑕᒫᓂᓗ 

ᐃᒃᓯᕚᖃᑕᐅᖃᑦᑕᖅᓯᒪᓪᓗᑎᑦ. ᖁᕕᐊᓱᒃᑐᖓ 

ᐃᓕᓴᕆᔪᓐᓇᕋᒃᑯ ᐹᑦ ᐊᕐᓇᒃᑲᖅ. ᑕᕝᕙᓃᖃᑕᐅᔪᖅ 

ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐊᒻᒪ ᒥᔅᑕ ᖁᐊᓴ ᐊᒻᒪᓗ ᐃᓕᓴᐱ 

ᖁᐊᓴ ᑕᕝᕙᓃᖃᑕᐅᖕᒥᔫᒃ. (ᑐᓵᔨᑎᒎᕈᓐᓂᖅᑐᖅ) 

ᑖᒃᑯᐊ 

ᐃᓕᓴᕆᔭᐅᒌᖅᑑᒐᓗᐊᒃ ᑭᒡᒐᖅᑐᖅᖢᒋᑦ 

ᑐᓐᖓᓱᖁᑦᑎᐊᖅᐸᒃᑲ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ 

ᐃᒡᓗᖁᑎᔅᓯᓐᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐃᖃᓗᐃᑦ-ᓯᓈᓄᑦ ᒪᓕᒐᓕᐅᖅᑎ, ᒥᔅ ᕗᕉᔅᑐᕐ. 

 

ᕗᕉᔅᑐᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᒪᖕᒥᔪᖓ ᓄᓇᓕᐸᐅᔭᓄᑦ ᒪᓕᒐᓕᐅᖅᑎ, 

ᒥᔅᑕ ᐹᓪ ᖁᐊᓴ, ᐊᒻᒪᓗ ᐃᓕᓴᐱ. ᐊᒻᒪᓗ, 

ᒥᓂᔅᑕᕕᓂᕋ ᐸᑎᑯᓗᒃ. ᐹᑦ ᐊᕐᓇᒃᑲᖅ. ᖁᔭᓐᓇᒦᒃ, 

ᑕᒫᓃᑦᑐᓐᓇᕋᕕᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᔅᓯ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᑐᓐᖓᓱᒃᑎᑕᐃᓐᓇᕆᕙᒃᑲ 

ᑕᒫᓃᑦᑐᑦ. ᐱᓗᐊᕐᓗᒍ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓅᖓᔮᔪᑦ.  

 

ᕕᕕᐊᓐ ᐳᕌᓐ, ᑎᑎᕋᖅᑎᒋᔭᐅᔪᖅ.  

 

>>ᐸᑦᑕᑐᖅᑐᑦ 

 

ᑳᓚ ᐆᔪᑯᓗᒃ, ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑲᒪᔨ.  

 

>>ᐸᑦᑕᑐᖅᑐᑦ 

 

ᐋᓐᔨᓚ ᒋᕕᓐᔅ, ᑐᑭᒧᐊᑦᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐊᒫᓐ ᒫᖅᓴᓐ, ᑮᓇᐅᔭᓕᕆᔨ.  

 

>>ᐸᑦᑕᑐᖅᑐᑦ 

ᐊᒻᒪᓗ ᐹᑦ ᐊᕐᓇᒃᑲᖅ ᐊᖓᔪᖅᑳᕆᔭᐅᔪᖅ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ 

ᑐᓐᖓᓱᒋᔅᓯ. ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈᓄᑦ 

ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 267 - 6(2): ᐃᒥᓕᕆᓂᕐᒧᑦ 

ᐱᖁᑎᕐᔪᐊᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖑᔪᒪᖅᑲᐅᒐᓗᐊᖅᑐᖓ 

ᐅᓗᕆᐊᓇᕈᔪᑦᑐᕈᓘᒻᒪᑦ. 

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᐊᐱᔪᒪᔪᖓ.  

 

ᐃᖅᑲᐅᒪᔪᒃᓴᐅᕗᖅ, ᓯᕗᓪᓕᖅᐹᑦᑎᐊᖅ ᑖᓐᓇ 

ᐊᐱᖅᑯᑎᒋᓚᐅᖅᓯᒪᔭᕋ, ᐱᔾᔪᑎᓕᒃ ᐃᒪᓕᕆᓂᖅ, 

ᐃᒪᖅ ᒪᑯᐊ ᓱᓪᓗᑯᑖᑦ. ᑕᐃᔅᓱᒪᓂ 

ᐅᖃᓚᐅᖅᓯᒪᔪᖓ, ᑕᒪᒃᑯᐊ 

ᐱᓕᕆᐊᕆᔭᐅᔭᕆᐊᖃᓪᓚᕆᑦᑐᑦ ᐃᖃᓗᐃᑦ 

ᓱᓪᓗᑯᑖᖏᑦ ᐱᐅᖏᑦᑐᓪᓚᕆᐅᓕᕐᒪᑕ.  

 

ᐊᒻᒪᓗ ᒪᕐᕉᒃ ᐱᓇᓱᐊᕈᓯᐅᓕᖅᑐᑦ 

ᐊᒃᓱᕈᖅᓯᒪᑦᑎᐊᕋᑦᑕ ᐃᖃᓗᒻᒥᐅᑎᒍᑦ. ᑕᐃᒃᑯᐊᓗ 

ᑕᐃᒪᖓᓂᒃ ᐃᓚᖏᑦ ᐃᒪᖃᓐᖏᑦᑐᑦ.  

 

ᐊᒻᒪᓗ ᐅᖃᖅᑏ, ᖁᔭᓐᓇᒦᕈᒪᒋᓪᓗᒋᑦ ᑕᐃᒃᑯᐊ 

ᓄᓇᓕᐸᐅᔭᒃᑯᓐᓄᑦ ᐃᖅᑲᓇᐃᔭᖅᑏᑦ, ᑳᓐᑐᕌᖅᑎᒡᓗ 

ᐃᑲᕐᕋᕋᓵᓗᖕᓄᑦ ᐃᖅᑲᓇᐃᔭᖅᓯᒪᖕᒪᑕ ᑕᐃᒪᓐᓇ 

ᐊᑲᐅᖏᑦᑐᒦᑎᒡᓗᑕ, ᑭᓯᐊᓂᑦᑕᐅᖅ 

ᑕᐃᒪᐃᒃᑲᓗᐊᖅᑎᒡᓗᒍ ᐱᑐᖃᐅᓗᐊᓕᖅᑐᑦ 

ᓱᓪᓗᑯᑖᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, 

ᖃᓄᐃᓕᐅᕐᓂᐊᕐᒪᖔᑦ ᐱᓕᕆᕕᐊ ᒫᓐᓇ 

ᐃᒪᖃᓐᖏᑦᑑᖃᑦᑕᑎᓪᓗᑕ ᒪᑯᐊᓗ ᑭᓈᓗᖃᕐᕖᑦ 

ᐃᒡᓗᓄᑦ ᐅᑎᖅᑕᕋᐅᔭᖃᑦᑕᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, ᐱᓕᕆᕕᑉᐳᑦ, 

ᐃᖅᑲᓇᐃᔭᖅᑎᕗᓪᓗ, ᑐᓴᐅᒪᔾᔪᑎᓕᕆᔨᒃᑯᓪᓗ 

ᒪᕐᕉᓐᓄᑦ ᐱᓇᓱᐊᕈᓰᕐᓄᑦ ᓇᑉᐸᖓᓄᓪᓗ 

ᐅᖃᒡᓚᖃᑎᒌᖏᓐᓇᕐᒪᑕ ᑕᒪᒃᑯᐊ ᐱᔾᔪᑎᒋᒡᓗᒋᑦ 

ᓱᓪᓗᑯᑖᑦ.  

 

ᐊᒻᒪᓗ ᖁᔭᓐᓇᒦᖅᖢᒋᑦ ᐱᕕᖃᕐᓂᓐᓂ, 

ᖁᔭᓐᓇᒦᕈᒪᔭᒃᑲ ᓄᓇᓕᐸᐅᔭᒃᑯᓐᓄᑦ 

ᐃᖅᑲᓇᐃᔭᖅᑏ, ᐊᒻᒪᓗ ᑳᓐᑐᕌᖅᑏᑦ. 

ᐱᔭᕐᓂᖏᑦᑐᒦᒻᒪᑕ ᒫᓐᓇ, ᓂᒡᓚᓱᒡᓚᕆᑦᑎᒡᓗᒍᓗ, 

ᑕᐃᒪᓐᓇ ᓂᒡᓚᓱᐊᓗᑦᑎᒡᓗᒍ ᓯᓚᒥ 

ᐃᖅᑲᓇᐃᔭᖃᑦᑕᕆᐊᖃᕐᒪᑕ.  

 

ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖃᑎᒋᓯᒪᓕᖅᑕᕗᑦ 

ᐱᓕᕆᖃᑎᒋᓯᒪᒡᓗᑎᒃᑯᓪᓗ. ᒪᑯᐊᓗ ᐃᒦᑦ 

ᐴᖅᓯᒪᔪᑦ ᑕᒪᒃᑯᐊ ᐊᔾᔭᖅᑐᖅᑕᐅᖃᑦᑕᖅᑐᑦ 

ᐃᒪᖃᖏᑦᑐᓄᑦ, ᑕᐃᒃᑯᐊᓗ ᑕᒪᒃᑯᓄᖓ 

ᐱᔨᑦᑎᖅᑕᐅᓐᖏᑦᑐᑦ, ᐅᖃᖅᑏ. ᐊᒻᒪᓗ 

ᓄᓇᓕᐸᐅᔭᒃᑯᑦ ᐅᖃᓪᓚᖃᑎᒋᓪᓗᒋᑦ 

ᐃᑲᔪᖅᑕᐅᒃᑲᓐᓂᕈᒪᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᐴᕉᔅᑐ, ᓯᕗᓪᓕᖅᐹᖅ 

ᐊᐱᖅᑯᑦ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑕᐃᒪᓐᓇ 

ᑭᐅᖕᒪᑦ. ᐃᒪᓕᕆᓂᖅ ᐅᖃᐅᓯᕆᓪᓗᒍ, ᐅᐱᕐᖔᓂᑦ 

ᑕᒪᓐᓇ ᓂᓪᓕᐅᑎᒌᓐᓇᖅᓯᒪᒐᒃᑯ. ᐊᒻᒪᓗ 

ᓄᓇᓕᐸᐅᔭᒃᑯᑦ ᖁᔭᒋᔪᒪᓪᓗᒋᑦ $214 ᒥᓕᐊᓂᒃ 

ᐱᔪᓐᓇᖅᓯᓚᐅᕐᒪᑕ ᒐᕙᒪᑐᖃᒃᑯᓐᓂᒃ 

ᐃᑲᔫᖅᓲᑎᒋᐅᓪᓗᑎᓪᓗ ᑖᒃᑯᐊ ᓄᓇᓕᐸᐅᔭᒃᑯᓐᓄᑦ. 

 

ᐊᐅᓚᑦᑎᓪᓚᕆᖏᒃᑲᓗᐊᖅᑎᓪᓗᒋᑦ 

ᓄᓇᓕᐸᐅᔭᒃᑯᓐᓂᒃ ᐃᑲᔪᖅᓯᒪᔪᑦ ᐊᒻᒪᓗ 

ᒫᓐᓇᕈᓘᓚᐅᖅᑐᖅ ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ, ᖃᓄᐃᓕᖓᓕᕐᒪᖔᑦ 

ᓄᓇᓕᐸᐅᔭᒃᑯᑦ ᐃᑲᔪᖅᑕᐅᓂᖏᑦ ᑕᒪᓐᓇ 

ᐃᒥᓕᕆᓂᖅ ᐱᔾᔪᑎᓪᒡᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᑕᒪᒃᑯᐊ 

ᐊᑐᖅᑕᕗᑦ ᐊᒻᒪᓗ ᓱᓪᓗᑯᑖᑦ, ᐊᑭᑐᔪᖅᑐᕈᑎᔅᓴᓂᒃ 

ᓴᓂᕐᕙᐃᓯᒪᔪᒍᑦ ᐃᖃᓗᓐᓄᑦ ᐊᑐᖅᑐᒃᓴᓂᒃ 

ᐊᓯᖏᓐᓄᓪᓗ.  

 

ᐊᒻᒪᓗ ᑖᒃᑯᐊ ᓄᓇᓕᐸᐅᔭᐃᑦ ᑲᓇᑕᐅᑉ 

ᒐᕙᒪᒃᑯᓐᓂᒃ ᑮᓇᐅᔭᖅᑖᕈᓐᓇᖅᓯᓯᒪᔪᑦ ᐊᒻᒪᓗ 

ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᖅᓯᒪᒻᒥᔪᒍᑦ 

ᒪᑭᒪᐃᓐᓇᖁᓪᓗᒋᑦ, ᐃᓛᒃ ᐃᒪᖃᑦᑎᐊᖁᓪᓗᒋᑦ 

ᐃᖃᓗᒻᒥᐅᑕᐃᑦ ᑕᒪᒃᑯᐊᓗ ᓱᓪᓗᑯᑖᖏᑦ, 

ᐃᓄᒋᐊᑦᓯᕙᓪᓕᐊᑎᓪᓗᑕ. ᑕᒪᓐᓇ ᐱᓕᕆᐊᕆᔭᕗᑦ 

ᐊᐅᓚᑕᐅᔪᑦ ᓄᓇᓕᐸᐅᔭᒃᑯᓐᓄᑦ, ᐊᒻᒪᓗ 

ᐊᐱᖅᑯᑎᔅᓴᖃᕐᓂᕈᔅᓯ ᑕᐃᒃᑯᓄᖓᖔᖅ 

ᐊᐱᖅᓱᖃᑦᑕᕈᔅᓯ ᐱᐅᓂᖅᓴᐅᓂᐊᖅᑐᖅ, 

ᐃᑲᔪᖅᑎᒋᔭᐅᑐᐃᓐᓇᕋᑦᑕ. 

 

ᓄᓇᓕᐸᐅᔭᒃᑯᑦ, ᑳᓐᑐᕌᖅᑎᒡᓗ ᑕᐃᒃᑯᐊ ᒫᓐᓇ 

ᐱᓕᕆᐊᖃᖅᐸᒡᓕᐊᔪᑦ ᐊᕐᕌᒍᒐᓴᖕᓄᑦ ᐊᑐᖅᑐᔅᓴᐃᑦ 

ᖃᓄᐃᓕᖓᓂᐊᕐᒪᖔᑦ. ᐊᑯᓂ 

ᐱᓕᕆᐊᕆᔭᐅᓂᐊᖅᑑᒐᓗᐊᖅ ᑭᓯᐊᓂ 

ᐱᓕᕆᐊᕆᓗᒍ ᑭᓯᐊᓂᐅᓂᐊᖅᑐᖅ 

ᐋᖅᑭᐸᒡᓕᐊᓂᐊᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖃᐅᔨᒪᔪᖅ ᑖᒃᑯᐊ ᐱᓕᕆᕕᖏᑕ ᐸᕐᓇᐅᑎᖏᑦ 

ᓯᕗᓪᓕᐅᔾᔨᓯᒪᖕᒪᑕ 2022-2023 ᐊᕐᕌᒍᐊᓂᒃ 

ᐃᖅᑲᓇᐃᔭᖃᑎᖃᕐᓂᐊᑐᒡᒎᖅ ᐊᓯᖏᓐᓂᒃ 

ᑎᒥᐅᔪᓂᒃ ᐃᒥᓕᕆᓂᕐᒧᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᓐᓂᒃ ᐋᖅᑭᑦᓱᖃᑎᒋᓗᒋᑦ.  

 

ᐱᓇᓱᐊᕈᓯᓂᒃ. . . ᑖᓐᓇᖃᐃ ᒥᓂᔅᑕᕆᔭᔪᖅ, 

ᓇᓗᓇᐃᖅᓯᔪᓐᓇᖅᐳᖅ ᐅᕙᑦᑎᓐᓄᑦ ᑕᐃᒃᑯᐊ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᖁᓪᓗᒋᑦ ᐃᓱᓕᑦᑎᑕᐅᖏᓂᑦᑎᒍᑦ 

ᐅᑭᐅᖅᓯᐅᒻᒥᒃ ᑲᑎᒪᕐᔪᐊᕐᓂᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᑦᑐᖓ, 

ᐃᒪᐃᓕᖓᓂᐊᖅᑐᖓ-ᓚᒍᓐᓇᖏᑦᑐᖓ ᒫᓐᓇ. 

ᑭᓯᐊᓂ ᑖᒃᑯᐊ ᐸᕐᓇᐅᑏᑦ ᓯᕗᓪᓕᖅᐹᖅᓯᐅᑎᖏᑦ 

ᐱᔭᕇᖅᓯᒪᓕᖅᑐᑦ. ᐊᒻᒪᓗ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᑦ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 

ᐃᓱᓕᓚᐅᖅᑎᓐᓇᒍ ᐱᔭᕇᖕᓂᐊᖅᑕᕗᑦ. ᐱᔭᕇᖅᐸᑦ 

ᑖᒃᑯᐊ ᐱᓕᕆᕕᑦᑎᓐᓄᑦ ᓴᖅᑭᑕᐅᓛᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑐ ᖃᐃᕐᓂᖅ. 

ᐊᐱᖅᑯᑦ 268 - 6(2): ᐸᐃᕆᕕᒃᓴᖅ ᓴᓂᕋᔭᖕᒥ 

(ᖃᐃᕐᓂᖅ) 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑖᓐᓇ ᑐᕌᖅᑎᑦᑐᒪᔭᕋ ᓴᓂᕋᔭᖕᒥ ᐸᐃᕆᕕᒃ ᐱᓪᓗᒍ.  

 

ᑐᑭᓯᐅᒪᓂᕋ ᒪᓕᒃᖢᒍ, ᓴᓂᕋᔭᕐᒥᐅᑦ ᒫᓐᓇ 

ᓚᐃᓴᖃᖅᑐᒥᒃ ᐸᐃᕆᕕᖃᓐᖏᒻᒪᑕ.  

 

2022-23-ᒥ ᐊᒻᒪᓗ ᐸᐃᕆᕕᑦᓴᖅᑕᖃᖏᒻᒪᑦ 

ᓄᓇᑦᑎᓐᓂ, ᐱᓗᐊᕐᓗᒋᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᐅᕙᑦᑎᓐᓄᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐃᑲᔪᕐᓂᐊᕐᒪᖔᖏᑦ 

ᓴᓂᕋᔭᖕᒥᐅᑕᓂᒃ ᒪᑐᐃᖅᓯᖁᓪᓗᒋᑦ ᓚᐃᓴᖃᖅᑐᒥᒃ 

ᐸᐃᕆᕕᖕᒥᒃ ᑕᐃᑲᓂ ᓴᓂᕋᔭᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᒐᖕᓂ. ᐸᐃᕆᕕᒃ ᐱᔾᔪᑎᒋᓪᓗᒍ 

ᓴᓂᕋᔭᖕᓂ, ᖃᐅᔨᒪᔪᖓ ᓄᓇᓖᑦ ᐊᑕᐅᓯᐅᖏᑦᑐᑦ 

ᐃᓕᓐᓂᐊᖅᑐᓕᕆᔨᒃᑯᑎᒍᑦ ᐃᖅᑲᓇᐃᔭᖃᑎᒋᔭᐅᔪᑦ 

ᒪᑭᑦᑎᖁᓪᓗᒋᑦ ᐸᐃᕆᕕᖕᓂ, ᐱᓗᐊᕐᓗᒋᑦ ᑕᐃᒃᑯᐊ 

ᒫᓐᓇ ᐸᐃᕆᕕᖃᖏᑦᑐᑦ, ᐃᒡᓗᖁᑎᖃᖏᑦᑐᓪᓗ. 

ᐃᖅᑲᓇᐃᔭᖅᑎᖃᖅᑐᒍᑦ ᕼᐊᒻᓚᒃᑯᓐᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᓂᒃ, 

ᑮᓇᐅᔭᓕᐅᕋᓱᓐᖏᑦᑐᓂᒡᓗ ᓴᖅᑭᑦᑎᖁᓪᓗᒋᑦ 

ᐸᐃᕆᕕᓐᓂ.  

 

ᓴᓂᕋᔭᒻᒥ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ, 

ᐸᐃᕆᕕᑦᑕᖃᖏᑦᑐᖅ 

ᐃᒡᓗᑕᖃᖏᑦᑐᕐᓗ. ᒫᓐᓇ ᐅᖃᓪᓚᖃᑎᒋᓂᐊᖅᑕᕗᑦ 

ᕼᐊᒻᓚᒃᑯᑦ, ᐅᖃᒡᓚᖃᑎᒋᓯᒪᓪᓗᑎᒃᑯᓪᓗ. 

ᓂᕆᐅᓐᓂᖃᖅᐳᒍᑦ ᐃᑲᔪᕐᓂᐊᕐᓂᑦᑎᓐᓂᒃ 

ᓴᓂᕋᔭᒻᒥᐅᑕᓂᒃ ᐸᐃᕆᕕᑦᑖᕈᓐᓇᓂᐊᕐᒪᑕ. 

ᐱᔭᕐᓂᖏᑦᑐᖅ, ᐊᐳᖅᑕᐅᑏᑦ 

ᑕᒪᒃᑯᐊᖑᒐᓗᐊᖅᑎᓪᓗᒍ ᐸᐃᕆᕖᑦ ᐱᔾᔪᑎᒋᓪᓗᒋᑦ. 

ᑭᓯᐊᓂ ᐃᑲᔪᖅᓱᕈᒪᐃᓐᓇᖅᑐᒍᑦ ᑕᐃᒪᖓᓂᑦ 

ᐸᐃᕆᕕᑦᑖᕈᒪᔪᖃᕌᖓᑦ ᓄᓇᓕᖕᓂ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ, ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᑮᓇᐅᔭᖁᑎᖏᓐᓂᑦ 

ᐊᑐᐃᓐᓇᕈᐃᖃᑦᑕᖅᑐᑦ. ᐊᕐᕌᓂ ᑲᓇᑕᓕᒫᒦᒃᑯᐊ 

ᐊᖏᕈᑎᓕᐅᓚᐅᖅᓯᒪᒻᒪᑕ $1-ᒥᓕᐊᓐᓂᒃ 

ᐱᔪᓐᓇᖅᖢᑕ ᐊᑐᖅᑕᐅᔪᒃᓴᒫᓂᒃ ᐸᐃᕆᕕᖕᓄᑦ. 

ᑕᒪᓐᓇ ᐃᑲᔪᖅᓲᑎᒋᔭᐅᓯᒪᓪᓚᕆᑦᑐᑦ ᓄᓇᑦᑎᓐᓄᑦ 

ᒪᒃᑯᓂᖅᐹᖁᑎᖁᓗᑦᑎᓐᓄᓪᓗ.  

 

ᐸᐃᕆᕕᓕᕆᓂᖅ ᐱᔾᔪᑎᒋᓪᓗᒍ, ᐄ, 

ᐅᖃᒡᓚᖃᑎᒋᔪᒪᑦᑎᐊᖅᑕᒋᑦ ᒪᓕᒐᓕᐅᖅᑎᐅᔪᑎᑦ. 

ᖃᓄᐃᓕᐅᕐᓂᕆᓂᐊᖅᑕᕗᑦ ᑕᒪᒃᑯᐊ 

ᐅᖃᓯᕆᓂᐊᕐᓗᑎᒃᑯᑦ ᑕᒪᒃᑯᓂᖓ ᐱᓯᒪᓕᕈᒪ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 

ᕼᐊᒻᓚᒃᑯᓐᓂᒎᖅ ᐃᖅᑲᓇᐃᔭᖃᑎᖃᕐᒪᑦ.  

 

ᐊᒻᒪᓗ ᖃᐅᔨᒪᔪᒃᓴᐅᒐᕕᑦ ᓅᕙᐃᕙ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦ ᐃᒡᓗᓕᒻᒧᐊᓚᐅᖅᓯᒪᖕᒪᑕ 

$10 ᐅᓪᓗᖅ ᐊᑕᐅᓯᖅ ᐊᑭᓖᖃᑦᑕᕐᓗᑎᒃ 

ᐸᐃᕆᕕᓐᓂᒎᖅ ᑕᐃᒪᓐᓇ ᐋᖅᑭᔅᓯᓯᒪᒻᒪᑕ, 

ᓯᕗᓪᓕᖅᐹᑦᑎᐊᖑᓪᓗᑎᒡᓗ ᑕᐃᒃᑯᐊ ᐱᓚᐅᖅᖢᑎᒃ 

ᐃᒡᓗᓕᖕᒥᐅᑕᑦ. 

ᑕᐃᒪᓐᓇ ᐸᐃᕆᕕᓕᕆᓂᖅ ᐱᔾᔪᑎᒋᓪᓗᒍ 

ᐃᒡᓗᓯᐊᕐᓗᑕ ᒪᑐᐃᕐᓗᒍᓗ 

ᑕᐃᒪᓐᓇᐅᑐᐃᓐᓇᐅᖏᒻᒪᑦ. ᐃᒡᓗᑖᓚᐅᕐᓗᑕ 

ᑭᓯᐊᓂ ᐊᑦᑕᓇᖏᑦᑎᐊᕐᓗᓂᓗ, 

ᐅᓗᕆᐊᓇᖏᓪᓗᓂᓗ, ᐃᖅᑲᓇᐃᔭᖅᑎᔅᓴᖏᒡᓗ 

ᐃᓕᓐᓂᐊᖅᑎᑕᐅᓗᑎᒃ ᑕᐃᒪᓐᓇᐅᔭᕆᐊᖃᓲᖑᒻᒪᑦ, 

ᐃᓕᓴᕆᐅᖅᓴᓂᕐᒧᓪᓗ ᐃᓕᓐᓂᐊᕐᓗᑎᒃ. ᐊᒻᒪ 

ᐃᒡᓗᒥᒃ ᐱᑐᐃᓐᓇᕐᓇᖏᒻᒪᑦ ᐊᓯᖏᑦᑕᐅᖅ 

ᑕᒪᒃᑯᐊᖑᒻᒪᑕ. 

 

ᐱᓕᕆᕕᓯ ᖃᓄᖅ ᐃᖅᑲᓇᐃᔭᖃᑎᖃᖅᐸᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᓕᕆᕕᖏᓐᓂᒃ? ᐊᒻᒪᓗ 

ᐃᖅᑲᓇᐃᔭᖃᑎᖃᖅᐸ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᑲᑎᒪᔨᖏᓐᓂᑦ ᓴᓂᕋᔭᒻᒥᐅᑦ 

ᐃᓕᓐᓂᐊᖅᑎᑦᑎᔪᓐᓇᕐᓂᐊᕐᒪᑕ ᐃᓕᓴᕆᐅᖅᓴᓂᕐᒥᒃ 

ᐸᐃᕆᕕᖕᓂ ᐃᖅᑲᓇᐃᔭᖅᑐᓴᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᕐᕉᖅᑰᖅᑐᓂᒃ 

ᐊᐱᖅᑯᑎᖃᖅᑰᕋᑖᕐᒪᑦ, ᐊᐱᖅᑯᑎᐊᓂᒃ 

ᒪᓕᒐᓕᐅᖅᑎᐅᑉ. ᑭᐅᒐᓱᓐᓂᐊᕋᓗᐊᖅᐸᒃᑲ, ᑖᓐᓇ 

ᓯᕗᓪᓕᖅ, ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᖅᐸᒻᒪᖔᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑎᒃᑯᓐᓂᒃ. 

 

ᐅᖃᖅᑎᑦᑎᔩ, ᑕᕝᕙ ᐊᑭᑐᔫᑎᓄᑦ 

ᑮᓇᐅᔭᖃᖅᑎᑦᓯᓂᖅ. ᐅᕙᒍᑦ 

ᐸᐱᕆᕕᓕᐅᕈᓐᓇᖏᓐᓇᑦᑕ ᐃᑲᔪᖅᑐᐃᒐᓗᐊᖅᓱᑕ. 

ᐊᓯᖏᑦᑕᐅᖅ ᐅᖃᕋᓗᐊᕐᒥᔭᕗᑦ ᒪᑯᓄᖓ 

ᐊᑭᑐᔫᑎᓄᑦ ᐊᑐᕈᓐᓇᖅᑐᓂᒃ ᐃᒡᓗᓂᒃ ᐃᓛᓐᓂᒃᑯᑦ 

ᐃᒡᓗᑖᖅᑎᑦᓯᑎᑕᐅᓲᖑᒻᒥᒻᒪᑕ ᑕᒪᒃᑯᐊ 

ᑮᓇᐅᔭᓕᐅᕋᓱᑦᑎᐅᖏᑦᑐᑦ, $1-ᑐᐃᓐᓇᒧᓪᓘᓐᓃᑦ 

ᐸᐃᕆᕕᑦᓴᓐᓄᑦ, ᑕᒪᒃᑯᐊᓗ ᐊᓯᖏᑦ ᐸᐃᕆᕖᑦ 

ᐱᓪᓗᒋᑦ. 

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᓕᕆᖃᑎᖃᖅᐸᑦᑐᒍᑦ 

ᐱᔨᑦᓯᖅᑎᒃᑯᓐᓂᑦ 

ᑖᒃᑯᐊ ᐸᐃᕆᕖᑦ ᑕᒪᒃᑯᐊ 

ᖃᐅᔨᓴᖅᑕᐅᒋᐊᖃᕐᓂᖏᑦ ᐊᒻᒪᓗ ᖃᒥᑎᕆᔨᒃᑯᑦ 

ᐊᖏᔪᖅᑳᖓᓂᒃ ᑕᒪᒃᑯᐊᓗ ᐊᑦᑕᓇᖅᑑᖁᓇᒋᑦ 

ᐃᓅᓱᑦᑐᑯᓗᓐᓄᑦ ᑕᐃᑲᓂ ᐸᐃᕆᕕᒻᒦᐸᑦᑐᓄᑦ. 

 

ᐊᐱᖅᑯᑎᐊᓄᑦ ᐊᐃᑉᐹᓄᑦ, ᐃᒻᒪᖄ 

ᐊᐱᖅᑯᑎᒋᒃᑲᓐᓂᕈᓐᓇᕋᔭᖅᐸᐅᒃ, 

ᐃᖅᑲᐅᒪᑦᑎᐊᖏᓐᓇᒪ ᑭᑐᓪᓚᑦᑖᒥᒃ 

ᐊᐱᖅᑯᑎᖃᕋᑖᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᑦᓯᐊᕋᔭᕈᒪ, ᑕᐃᒪᓕ ᐅᖃᖅᑎᑦᓯᔩ.  

 

ᓄᓇᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᑕ ᐊᑖᒍᑦ 

17-ᒥ ᓈᓴᐅᑎᒥ ᑕᒪᒃᑯᐊ:  

 

“(a)  ᐃᓕᓐᓂᐊᓵᓕᕈᑎᐅᕙᑦᑐᓄᑦ ᓄᑕᖅᑲᓄᑦ. 

ᐅᖃᕐᓗᖓ, ᑕᒪᒃᑯᐊ 

ᐊᑐᐃᓐᓇᖃᖅᑎᑦᓯᓂᐊᖅᐳᑦ 

ᐃᓕᓴᐅᑎᐅᒍᓐᓇᖅᑐᓂᒃ 

ᐃᑲᔪᖅᑐᐃᒍᑕᐅᓂᐊᖅᑐᓂᒃ ᐃᓄᐃᑦ 

ᐅᖃᐅᓯᖓᓂᒃ ᐃᓄᐃᓪᓗ ᐃᓕᖅᑯᓯᖓᓂᒃ.  

(b)  ᐊᒻᒪᓗ ᐅᖃᖅᓱᒋᑦ ᑕᒪᒃᑯᐊ 

ᐊᓯᖏᓐᓂᑦᑕᐅᖅ ᓄᑕᖅᑲᓄᑦ 

ᐸᐃᕆᔪᓕᕆᓂᕐᒧᑦ ᐋᖅᑮᓗᑎᒃ.  

 

ᑕᒪᒃᑯᐊ ᐊᓯᖏᓐᓂᒃ ᐊᖏᕈᑎᓕᐅᖃᑦᑕᕐᓃᑦ, 

ᓲᕐᓗᖃᐃ ᕼᐊᒻᓚᒃᑯᓐᓂᑦ.  

ᒥᓂᔅᑐ ᑐᓴᖅᑎᑦᓯᔪᓐᓇᖅᐸᑕ ᑕᕝᕙ 

ᐊᖏᕈᑎᓕᐅᖅᓯᒪᒻᒪᖔᑦ ᖃᑦᑎᓂᒃ ᐊᓯᑦᑎᓐᓂᑦ 

ᑕᒪᒃᑯᐊ ᐃᓕᓐᓂᐊᓵᓕᕈᑎᐅᒍᓐᓇᖅᑐᓂᒃ ᐸᐃᕆᕕᓂ 

ᓄᓇᓕᑦᑎᓐᓂ ᐊᒻᒪᓗ ᐱᓗᐊᖅᑐᒥᖃᐃ ᓴᓂᓕᕋᔭᒃ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑐ, ᒥᔅ ᒍᕌᔅ.  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎᑦᓯᔨ. ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. 

ᑖᒃᑯᐊ ᐃᓗᓕᖅᑐᑲᓪᓚᒻᒪᑕ ᑐᓴᕋᒃᓴᐃᑦ 

ᑭᓐᖑᖅᑕᖏᑦ ᒪᓕᒐᓕᐅᖅᑎᐅᑉ. 

ᐃᓕᓐᓂᐊᑦᑐᓕᕆᔨᒻᒪᕆᒃᑯᑦ 

ᐃᑲᔪᖅᑐᐃᖃᑦᑕᖅᓯᒪᕗᒍᑦ. 2022-2023ᒥ ᐱᖓᓱᑦ 

ᐋᓐᓂᐊᖅᑐᓕᕆᔨᑦ ᓄᓇᓕᓐᓂ ᑕᒪᒃᑯᐊ 

ᐃᓕᓐᓂᐊᓵᓕᒍᑎᐅᒍᓐᓇᖅᑐᑦ ᓇᐅᔮᓂ, 

ᓴᓂᑭᓗᐊᕐᒥ, ᐃᒡᓗᓕᖕᒥᓗ ᑖᒃᑯᐊ ᓄᓇᓖᑦ ᑕᕝᕙ 

ᐃᑲᔪᖅᑐᖅᓯᒪᔭᕗᑦ. ᐊᒻᒪ 19ᖑᓪᓗᑎᒃ ᐊᓯᖏᑦᑎᓐᓂ 

ᐃᓕᓐᓂᐊᓵᓕᕈᑎᐅᒍᓐᓇᖅᑐᓂᒃ ᖃᐅᔨᓴᖅᓯᒪᔭᕗᑦ 

ᑮᓇᐅᔭᖃᖅᑎᓐᓂᐊᕋᑦᑎᒍᑦ.  

 

ᐃᓕᓐᓂᐊᖅᑐᓕᕆᒻᒪᕆᒃᑯᑦ ᑕᕝᕙ 

ᐃᑲᔪᖅᑐᐃᖃᑦᑕᖅᑐᑦ ᐃᓕᓐᓂᐊᓵᓕᕈᑎᐅᕙᑦᑐᓂᒃ 

ᐸᐃᕆᔪᓕᕆᓂᕐᒧᓪᓗ ᐃᓕᓐᓂᐊᖅᑐᓕᕆᔩᓪᓗ 

ᑲᑎᒪᔨᖏᑦ ᐱᓕᕆᖃᑎᒋᓪᓗᒋᑦ. $1,000,000ᓂᒡᓗ 

ᐊᑐᐃᓐᓇᖃᖅᑎᑦᓯᕙᑦᑐᒍᑦ ᐊᕐᕌᒍᑕᒫᑦ 

ᐃᓕᓪᓂᐊᖅᑐᓕᕆᔨᓄᑦ ᐊᑐᖅᑕᐅᔪᓐᓇᓂᐊᖅᑐᒥᒃ 

ᐱᕚᓪᓕᕈᑎᐅᓂᐊᖅᑐᒥᒃ ᐃᓄᒃᑎᑐᑦ 

ᐃᓕᓴᐃᑎᐅᕙᒃᑐᒥᒃ ᐊᒻᒪᓗ 

ᐃᓕᑕᕆᔭᐅᑦᑎᐊᖁᓪᓗᒍ ᐃᓄᐃᑦ ᐃᓕᖅᑯᓯᖓᑦ 

ᐃᓕᓐᓂᐊᓵᓕᕈᑎᐅᕙᑦᑐᑎᒍᑦ ᓄᑕᖅᑲᓄᑦ.  

 

ᑕᕝᕙ ᑭᒃᑯᑦ ᑐᑦᓯᕋᕈᓐᓇᖅᑐᑦ ᐃᓇᑉᐸᕗᓪᓗ 

ᑐᑦᓯᕋᖃᑦᑕᖁᓪᓗᒋᑦ ᑮᓇᐅᔭᓂᒃ. ᐅᖃᕋᑖᕋᒪ 

ᑐᑦᓯᕋᖅᑐᑦ ᓄᓇᓕᒻᒥ ᓂᕆᐅᒋᑦᓯᐊᕋᑦᑎᒍᑦ 

ᓄᓇᓕᑦᑎᓐᓂ ᐸᐃᕆᕕᓐᓂᒃ 

ᐊᑐᐃᓐᓇᐅᑎᑦᓯᐊᕈᒫᓛᕋᑦᑎᒍᑦ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ. ᒥᔅᑕ ᐊᓇᕕᓗᒃ. 

ᖃᖓᑕᓲᒃᑯᕕᖓᑕ ᐅᑕᖅᑭᕕᖓ (ᐊᓇᕕᓗᒃ) 

 

ᐊᓇᕕᓗᒃ: ᑖᑦᑯᐊ ᐊᐱᖅᑯᑎᒋᔪᒪᔭᒃᑲ ᖁᕐᓗᖅᑐᖅ 

ᒥᕝᕕᐊ ᐃᒡᓗᖅᐸᐃᑦ, ᐃᒡᓗᒃᐸᒃᓴᖅ ᖁᕐᓗᖅᑐᒥ 

ᒥᓪᕕᖕᒥ. ᐊᐱᖅᑯᑎᒋᓂᐊᖅᓯᒪᔭᕋ ᒥᓃᑕᖅ ᑖᒻᓇ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂ. 

ᒥᓃᑕ ᐃᓕᒪᔪᖅ ᑯᕐᓗᖅᑐᖅ ᐃᒡᓗᒃᐸᒃ ᓄᑖᕐᒥᒃ 

ᐃᒡᓗᒃᐸᖕᒥᒃ ᒥᓪᕕᖕᒥ.  

 

ᑖᒻᓇᑦᑕᐅᖅ ᒪᓕᒐᓕᐅᕐᕕᒃ ᑖᒻᓇ ᐊᖏᖅᐸᒃᑐᖅ 

ᑭᐅᓂᕐᓂᒃ ᐊᒥᒐᐃᑦᑐᓂᒃ ᑖᑉᑯᓂᖓ ᕼᐊᕙᒃᑐᒃᓴᓂᒃ. 

ᒐᕙᒪᑎᒃᑯᑦ ᑕᐃᒫᖅᐸᒃᑕᐃᑦ ᑖᑉᑯᐊ ᒥᓪᕕᖕᓄᑦ 

ᐊᑐᖅᑐᒃᓴᑦ ᑖᑉᑯᐊ ᕼᐊᕙᒃᑐᒃᓴᐃᑦ 

ᖁᓪᕙᐃᒃᐸᓪᓛᖕᒪᑕ ᐊᑐᖅᑐᒃᓴᑦ. 

 

ᑖᒻᓇ ᐊᑐᓕᓵᖅᓯᒪᔪᖅ ᕼᐊᕙᒃᑐᒃᓴᓂᒃ 

ᑕᑦᑕᐃᖅᓯᐅᕐᒥᒃ ᖃᒪᓂ ᑖᑉᑯᐊ ᒐᕙᒪᑎᒃᐳᑦ 

ᓇᓗᓇᐃᖅᑕᐅᓯᓴᔭᐃᑦ ᑖᑉᑯᐊ ᐊᑕᐅᓯᖅ 

ᐊᑕᐅᓰᓐᓇᖅ ᐊᖏᖅᑕᐅᕙᒃᑐᖅ ᐊᑐᖅᑕᐅᕙᒃᑐᖅ.  

 

ᒥᓃᑕᖅ ᑕᔾᔭ ᓇᓗᓇᐃᖅᑕᖅᑲ ᑖᑉᑯᓂᖓ 

ᑕᐅᑐᓂᖓ ᕼᐊᕙᒃᑐᒃᓴᒥ ᖁᕐᓗᖅᑐᒥ ᐃᒡᓗᒃᐸᒃ 

ᒥᓪᕕᐊᓂᒃ? ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒥᒃ 

ᐃᖏᕐᕋᔪᓕᕆᓂᕐᒥᒃ ᒥᓂᔅᑕ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᒫᓐᓇᐃᓛᒃ ᑕᐃᒃᑯᐊ 

ᒪᑐᕋᑖᑦᑎᐊᓚᐅᕐᒪᑕ. ᑖᒃᑯᐊ ᐊᑭᑦᑐᕋᐅᑎᑎᓪᓗᑎᒍᑦ 

ᑖᓐᓇ ᖁᕐᓗᖅᑑᑉ ᒥᑦᑕᕐᕕᖓᑕ ᐃᒡᓗᖓᓄᑦ, ᓱᓕ 

ᒪᑐᕋᑖᖅᓯᒪᓪᓗᓂ ᐊᒻᒪᓗ ᑕᒫᓂ ᐃᒡᓗᕐᔪᐊᕐᒥ 

ᑐᒃᓯᕋᕐᓂᐊᖅᓱᑕ ᐃᑲᔪᖅᑕᐅᒃᑲᓐᓂᕈᒪᓪᓗᑕ ᑕᕝᕗᖓ 

ᓴᖅᑭᑕᐅᓂᐊᖅᑑᒐᓗᐊᖅ ᑕᒫᓂ 

ᐱᓇᓱᐊᕈᓯᕆᔭᑦᑎᓐᓂ. ᒫᓐᓇ ᑕᐃᒪᓐᓇᐃᓕᖓᓪᓗᓂ 

ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᐳᑎᑦ ᐅᖃᖅᑎ. ᑖᑉᑯᐊ 

ᕼᐊᕙᒡᕕᐊᓂ ᑖᑉᑯᐊ ᕼᐊᕙᒃᑐᒃᓴᑦ ᑕᓪᕙᓂ ᐃᓄᐃᑦ 

ᕼᐊᕙᒃᑐᒃᓴᑦ ᐃᓗᐊᖅᓴᖅᓯᒪᔪᖅ 

40%ᒥᒃ. ᒥᓂᑕᕐᓇᐅᓂᐊᖅᐸᑦ ᑖᓐᓇ 

ᐊᑐᖅᓯᒪᓐᓇᓱᐊᖅ. ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒥᒃ 

ᐃᖏᕐᕋᔪᓕᕆᓂᕐᒥᒃ ᒥᓂᔅᑕ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑖᓐᓇ 40% ᑖᓐᓇ 

ᐋᖅᑭᒃᑕᐅᓯᒪᔪᖅ ᑕᐃᒪᓐᓇ ᓂᕆᐅᒃᓱᑕ ᑕᐃᒪᓐᓇ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕈᓐᓇᕐᓂᐊᕋᓱᒋᖅᑰᔨᓪᓗᑕ 

ᑖᒃᑯᓄᖓ ᐊᑭᑦᑐᕋᐅᑎᔪᓄᑦ. ᒫᓐᓇ ᑕᐃᒃᑯᐊ 

ᐃᓗᓕᑯᓗᖏᑦ ᓱᓕ ᖃᓄᐃᓕᖓᓂᐊᕐᒪᒃᑭᐊᖅ 

ᑖᒃᑯᐊ ᐱᔭᕇᖅᓯᒪᓐᖏᐊᕐᔪᒃᑲᒃᑭᑦ ᑭᓯᐊᓂ ᑖᓐᓇ 

ᐊᑭᑦᑐᕋᐅᑎᑎᓪᓗᒍ ᓂᕆᐅᓚᐅᖅᑐᒍᑦ ᑕᒫᓂ 

40%ᐸᓗᖕᒥᒃ ᖁᕐᓗᖅᑑᕐᒥᐅᑕᓄᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕈᓐᓇᕋᓱᒋᓪᓗᑎᒍᑦ ᑖᓐᓇ 

ᐃᒡᓗᕐᔪᐊᖅ ᓴᓇᔭᐅᓕᖅᐸᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. ᖁᐊᓇ ᑭᐅᔪᖅ. 

ᒥᓃᑕᖅ ᓇᓗᓇᐃᖅᑖᖅᑲ ᑕᔾᔭ ᑕᓪᕙᓂ ᖁᕐᓗᖅᑐᒥ 

ᒥᓪᕕᐊᓂ ᐃᒡᓗᒃᐸᒃ ᓇᑉᐸᖅᑐᒃᓴᖅ ᖃᑯᒍ 

ᐊᖑᕐᓂᐊᓕᖅᐸ? ᖁᐊᓇᖅᑯᑎᑦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᖃᕋᑖᕋᒪᐃᓛᒃ 

ᑕᒫᓂ ᐱᓇᓱᐊᕈᓯᑦᑎᓐᓂ ᑕᒫᓂ ᐃᔅᓯᕚᕐᓂᑦᑎᓐᓂ 

ᑖᓐᓇ ᑮᓇᐅᔭᓂᒃ ᑐᔅᓯᕋᐅᑎᓄᑦ ᓴᖅᑭᒍᒫᕐᒪᑦ 

ᑖᒃᑯᓄᖓ ᒥᑦᑕᕐᕕᓕᐊᕆᓇᓱᒃᑕᑦᑎᓐᓄᑦ ᑕᓪᓕᒪᓄᑦ 

ᓄᓇᓕᖕᓄᑦ. ᑕᐃᓐᓇ ᓂᕆᐅᒋᑦᑎᐊᖅᑕᕋ ᐊᒻᒪᓗ 

ᐃᓕᔅᓯᓐᓄᑦ 

ᐃᑲᔪᖅᑐᖅᑕᐅᔪᒪᓂᐊᖅᓱᖓ ᑕᐃᒪᓐᓇᐃᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᕿᐊᖅ. 

 

ᐊᐱᖅᑯᑦ 270 - 6(2): ᑰᒑᕐᔫᑉ 

ᐃᑯᒻᒪᖅᑯᑎᖃᕐᕕᖓ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᓯᔨ, ᐊᐱᖅᑯᑎᒐ ᒥᓂᔅᑕᒧᑦ ᖁᓪᓕᒃᑯᓐᓄᑦ, 

ᐃᑯᒻᒪᖅᑯᑎᓕᕆᔨᒃᑯᓐᓄᑦ.  

 

ᐅᖃᖅᑎᑦᓯᔨ, ᒥᓂᔅᑕ ᖃᐅᔨᒪᒻᒪᑦ ᑰᒑᕐᔪᒃ 

ᐃᑯᒻᒪᖅᑯᑎᖃᕐᕕᖓ 50ᓂᒃ ᐊᕐᕌᒍᖃᑲᓴᓕᕐᒪᑦ 

ᑭᖑᕝᕕᕆᐊᖃᓛᓕᖅᖢᓂ. ᐅᕙᓐᓂᒃ ᐊᒡᓛᑦ 

ᒥᓂᔅᑕᒥᓪᓗ ᐊᖓᔪᒃᑎᐅᔪᖅ. ᔫᓐ 2022ᒥ ᑕᒪᒃᑯᐊ 

ᐃᑯᒻᒪᖅᑯᑎᓯ ᐊᑭᖏᓐᓄᑦ ᑲᑎᒪᔨᖏᑦ ᒥᓂᔅᑕᒧᑦ 

ᐅᓂᒃᑳᓕᐅᓚᐅᖅᐳᑦ ᖁᓪᓕᒃᑯᑦ ᐊᑐᓕᖁᔮᓂᑦ 

ᓄᑖᒥᑦ ᐃᑯᒻᒪᖅᑯᑎᓕᐅᕐᕕᑦᓴᒧᑦ. ᐅᖃᖅᑎᑦᓯᔨ, 

ᑖᒃᑯᐊ ᐊᑭᒋᕙᑦᑕᖏᑦ ᐃᑯᒻᒪᖅᑯᓯᐅᑏᑦ 

ᐊᖏᖁᔨᓚᐅᖅᐳᑦ ᐱᓕᕆᐊᒃᓴᒧᑦ.  

 

ᐅᖃᖅᑎᑦᑎᓯᔨ, ᒥᓂᔅᑕ ᑐᓴᖅᑎᑦᓯᒍᓐᓇᖅᐸ ᐅᓪᓗᒥ 

ᖁᓪᓕᒃᑯᑦ ᑭᒡᓕᓕᐅᖅᓯᒪᔭᖏᑦ ᖃᖓ 

ᓴᓇᒪᓂᑦᓴᖓᑕ ᓴᓇᔭᐅᓂᑦᓴᖓᑕ ᖁᕐᓗᖅᑐᒥ 

ᐃᑯᒻᒪᖅᑯᑎᖃᕐᕕᑦᓴᖅ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᓕᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᑖᒻᓇ ᑰᒑᕐᔪᒻᒥ 

ᐃᑯᒻᒪᖅᑯᑎᖃᕐᕕᒃ ᑭᖑᕝᕕᖅᑕᐅᓂᒃᓴᖓ ᓱᓕ 

ᑎᑎᕋᖅᓯᒪᔪᓃᑦᑐᖅ ᑭᓯᐊᓂ 

ᐅᓪᓗᓕᐅᖅᓯᒪᓐᖏᑕᕗᑦ. ᑖᒃᑯᐊ 

ᒪᓂᒪᑎᑕᐅᓛᓕᕐᒥᒻᒪᑕ ᐊᑭᑦᑐᕋᐅᑕᐅᒍᓐᓇᕐᓗᓂ 

ᓴᓇᒥᓂᒃᓴᖓᑕ ᑕᒪᒃᑯᐊ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑐᖃᐅᓂᖅᓴᐃᑦ ᐊᒡᓛᑦ ᖁᕐᓗᖅᑑᑉ 

ᐃᑯᒻᒪᖅᑯᑎᖃᕐᕕᖓᑕ ᓴᓂᐊᓂ, ᐄ, ᖁᕐᓗᖅᑐᖅ 

ᐊᓯᔾᔨᖅᑕᐅᒍᒫᕐᓂᐊᖅᑑᒐᓗᐊᖅ 

ᐃᑯᒻᒪᖅᑯᑎᖃᕐᕕᑦᓴᖅ ᑭᓯᐊᓂ 

ᐅᓪᓗᓕᐅᖅᓯᒪᓐᖏᓚᒍᑦ ᓱᓕ ᓴᓇᒪᓂᑦᓴᖓᓄᑦ, 

ᓴᓇᔭᐅᓂᑦᓴᖓᑕᓗ ᖁᕐᓗᖅᑑᕐᒥ 

ᐃᑯᒻᒪᖅᑯᑎᖃᕐᕕᐅᑉ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ, ᐃᓚᒋᐊᕈᑎ, ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᐃᑯᒻᒪᖅᑯᑎᓯᐅᑎᓄᑦ ᐊᑭᒋᕙᒃᑕᖏᑦ 

ᑲᑎᒪᔨᖏᑦ ᐅᖃᓚᐅᖅᐳᖅ ᖁᕐᓗᖅᑐᒥ 

ᐃᑯᒻᒪᖅᑯᑎᖃᕐᕕᒃ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕈᓐᓇᕋᔭᕐᒪᑦ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᔨᐅᑉ ᐊᑖᒍᑦ. ᒥᓂᔅᑕ ᐅᖃᕈᓐᓇᖅᐸ 

ᖁᓪᓕᒃᑯᑦ ᑐᒃᓯᕋᖅᓯᒪᔭᖏᓐᓂᒃ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᓯᓂᕆᕙᒃᑕᖏᑕ ᐃᓗᐊᓂ? 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᓕᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ. ᑖᒃᑯᐊ ᒐᕙᒪᑐᖃᒃᑯᓐᓂᑦ 

ᑮᓇᐅᔭᐃᑦ ᐱᓪᓗᒋᑦ ᖁᕐᓗᖅᑐᒧᑦ ᑖᒃᑯᐊ 

ᐊᔪᖅᑎᑕᐅᓐᖏᑉᐸᑕ ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᔨᓂᑦ ᑮᓇᐅᔭᓂᒃ ᒪᓕᒃᑲᔭᖅᑐᑎᑐᑦ 

ᐱᓕᕆᐊᖑᖅᑳᕋᔭᕐᒪᖔᑕ ᖁᕐᓗᖅᑑᑉ ᓴᓂᐊᓂ. 

ᖃᖓᒃᑯᑦ ᑕᐃᒪᐃᒐᔭᕐᒪᖔᑦ, ᐊᑖᓃᒐᔭᕐᒪᖔᓪᓘᓐᓃᑦ 

ᓱᖅᑯᐃᓕᑕᐃᓐᓇᕋᔭᖅᐳᒍᑦ. ᐅᑭᐅᖅᑕᖅᑐᒥ 

ᐃᑯᒻᒪᖅᑯᑎᓕᕆᔨᒃᑯᑦ ᑮᓇᐅᔭᖁᑎᖏᓐᓂᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᖂᑭᐊᖅ, 

ᑭᖑᓪᓕᖅᐹᒧᑦ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᑐᓴᕋᒃᓴᑦ ᐅᓂᒃᑳᓕᐊᖑᓯᒪᔪᓂ 

ᐃᑯᒻᒪᖅᑯᑎᓯᐅᑎ ᐊᑭᖏᑕ ᑲᑎᒪᔨᖏᓐᓄᑦ 

ᐅᖃᖅᓯᒪᕗᑦ ᖁᕐᓗᖅᑐᒥ ᕼᐋᒪᓚᒃᑯᑦ 

ᑐᒃᓯᕋᕆᐊᓐᖓᓚᐅᖅᓯᒪᕗᑦ. ᑐᑦᓯᕋᐅᑎᒥᓂᒃ 

ᕼᐋᒪᓚᒃᑯᑦ ᐅᖃᓚᐅᖅᐳᑦ ᐅᖃᖅᖢᒋᑦ, ᑖᒃᑯᐊ 

ᐊᑐᓗᐊᓐᖏᔾᔫᒥᖁᓪᓗᑕ ᐅᖅᓱᐊᓗᒥᒃ 

ᐊᑭᑐᓗᐊᓐᖏᔾᔫᒥᔪᒥᒡᓗ 

ᐃᖏᕐᕋᑦᓯᐊᕈᑕᐅᑦᓴᐃᓐᓇᕈᓐᓇᖅᑐᒥᓪᓗ ᐱᓂᐊᕈᑦᑕ 

ᑖᕙᒃᑯᐊ ᐃᑯᒻᒪᓕᐅᕈᓐᓇᕐᓃᑦ ᐅᖅᓱᐊᓗᒃᑐᓐᖏᑦᑐᒥᒃ 

ᐃᓚᒋᖃᓯᐅᑎᒋᐊᖃᕐᓂᐊᖅᑕᖏᑦ ᖁᕐᓗᖅᑑᑉ 

ᐃᑯᒻᒪᖅᑯᑎᖃᕐᕕᑦᓴᖓᑕ. 

 

ᐅᖃᖅᑎᑦᓯᔨ, ᒥᓂᔅᑕ ᐅᖃᕈᓐᓇᖅᐸ ᓴᓇᒪᓂᑦᓴᖓᑕ 

ᖁᕐᓗᖅᑐᒥ ᐃᑯᒻᒪᖅᑯᑎᖃᕐᕕᐊ ᐃᑯᒻᒪᖅᑯᑎᖃᕐᕕᐅᑉ 

ᑕᒪᒃᑯᓇᓐᖓᑦ ᑭᓐᖑᖅᑕᐅᔪᓂ 

ᐊᖑᒪᓂᐊᕋᓗᐊᕐᒪᖔᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ. ᖁᕐᓗᖅᑑᑉ ᐊᒻᒪ 

ᐃᑯᒻᒪᓕᕆᔨᒃᑯᑦ ᓴᓇᓂᐊᕐᓂᕆᔮᓄᑦ ᑕᒪᕐᒥᑦᑎᐊᖅ 

ᐃᓱᒪᒃᓴᖅᓯᐅᕈᑕᐅᑦᓯᐊᕆᐊᖃᓚᖓᒻᒪᑦ 

ᐃᖅᑯᓪᓕᖃᓯᐅᑎᒍᓐᓇᑦᓯᐊᕐᓂᐊᕋᓗᐊᕐᒪᖔᑦ 

ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖅᑯᒻᒥᐅᓄᑦ 

ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 271 - 6(2): ᖃᓄᐃᓕᖓᓂᖓ 

ᕿᑭᖅᑕᕐᔪᐊᑉ ᐋᓐᓂᐊᕕᖓ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓇᖏᖅᓯᔾᔪᑎᖃᖅᑐᖓ ᐊᐱᖅᑯᑎᖃᕈᒪᓪᓗᖓ. 

ᐅᖃᖅᑎᑦᑎᔨ, ᐊᐱᖅᑯᑎᒐ ᑐᕌᖅᑎᒍᒪᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑐᓴᕈᒪᔪᐊᓘᒐᑦᑕ ᑭᒡᒐᖅᑐᖅᑕᒃᑲ ᕿᑭᖅᑕᕐᔪᐊᒥᐅᑦ 

ᑐᓴᕐᓂᐊᕋᑦᑕ ᑲᑎᒪᕙᓪᓕᐊᖃᑦᑕᕐᓂᐊᖅᑎᓪᓗᑕ 

ᓯᕗᓪᓕᖅᐹᒥ ᑖᓐᓇ ᐱᒋᐊᕈᑎᒋᔪᒪᓯᒪᒐᒃᑯ. 

 

ᐅᖃᖅᑎᑦᑎᔨ, ᕿᑭᖅᑕᕐᔪᐊᑉ ᐋᓐᓂᐊᕕᖓ 

ᐱᑐᖃᐅᓂᖅᐹᖑᓕᕐᖓᑦ ᓄᓇᕗᒻᒥ. 

ᐋᓐᓂᐊᕕᓕᐅᔪᓂᑦ. ᐊᓐᖑᑎᒥᒪᓐᖏᓪᓚᕆᓕᖅᑐᓂᓗ 

ᑕᕝᕗᖓ ᓄᓇᓕᐅᔪᑦ ᐊᑐᕆᐊᖃᖅᑕᖓᓐᓂᒃ 

ᐋᓐᓂᐊᕕᒃ ᑕᐃᓐᓇ ᕿᑭᖅᑕᕐᔪᐊᒥ. 

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᓴᖅᑎᑦᑎᔪᓐᓇᖁᓪᓗᒍ ᐅᓪᓗᒥᐅᔪᖅ 

ᖃᓄᐃᓕᖓᓕᕐᒪᖔᑦ ᐱᓕᕆᕕᖓᑕ ᐸᕐᓇᐅᑎᖓ 

ᑖᓐᓇ ᑭᖑᕝᕖᒍᒫᕐᓂᐊᖅᓯᒪᔪᖅ ᓄᑖᖅ 

ᐋᓐᓂᐊᕕᔅᓴᖅ ᕿᑭᖅᑕᕐᔪᐊᒧᑦ ᐃᓕᔪᔅᓴᒪᐅᑕᐅᔪᖅ 

ᖃᓄᐃᓕᖓᓕᕐᒪᖔᑦ ᑐᓴᖅᑎᓚᐅᖅᑎᒍᑦ 

ᐅᖅᑯᒻᒥᐅᑕᐃᑦ ᕿᑭᖅᑕᕐᔪᐊᒥ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᑕᒪᑦᑐᒥᖓ 

ᐊᐱᖅᓱᖅᑑᓪᓗᐊᕐᒪᑦ. ᑕᒪᓐᓇ 

ᖃᐅᔨᒪᓕᖅᑲᒻᒥᓐᖏᓐᓇᑉᑎᒍᑦ ᑖᓐᓇ 

ᐋᓐᓂᐊᕐᕕᒋᔭᐅᔪᖅ ᕿᑭᖅᑕᕐᔪᐊᕐᒥ 

ᐱᑐᖃᐅᓗᐊᕐᓂᖓ, 

ᐃᓕᑕᕆᔭᐅᓚᐅᖅᓯᒪᖅᑲᒻᒥᓐᖏᑦᑑᒐᓗᐊᖅ ᑭᓯᐊᓂ 

ᑮᓇᐅᔭᓂᒃᑕᐅᒋᐊᖃᕐᓂᖓ ᑭᖑᕙᖅᓯᒪᔾᔪᑕᐅᖕᒪᑦ 

ᒫᓐᓇᐅᔪᖅ. ᑲᑉᓰᖅᖢᑕᑭᐊᖅ 

ᑐᒃᓯᕌᕈᑎᒋᓯᒪᒃᑲᓗᐊᒃᑲᕗᑦ 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᑭᓯᐊᓂ 

ᑮᓇᐅᔭᓂᒃᑕᐅᔫᓪᓗᐊᓐᖏᓐᓂᖓ ᒫᓐᓇ ᐱᔾᔪᑕᐅᖕᒪᑦ 

ᓇᓗᓇᐃᔭᕈᐊᖅᖢᒍ. ᒫᓪᓇ ᐸᕐᓇᐃᖅᓯᒪᔭᕗᑦ 

ᒪᓕᒃᖢᒍ 2025-26 ᑮᓇᐅᔭᖅᑐᕐᓂᕆᔭᖓ ᒪᓕᒡᓗᒍ 

ᑕᐃᑲᓂ ᑮᓇᐅᔭᓂᒃᑕᐅᕙᓪᓕᐊᓕᕋᔭᖅᑐᖅ 

$2,200,000ᓂᒃ ᐊᒻᒪᓗ ᑎᑎᕋᖅᑕᐅᕙᓪᓕᐊᓂᖓ 

ᐱᒋᐊᕋᔭᖅᖢᓂ ᐃᓗᓕᑯᓘᔭᖏᑦ ᓴᓇ.ᐅᓂᖓ, 

ᑭᖑᓂᐊᒍᑦ ᓴᓇᔭᐅᒋᐊᕋᔭᖅᖢᓂ ᐅᑭᐅᓂᒃ 

ᐊᒡᒋᖅᑐᓂ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐃᑦᑖᖑᒐᓗᐊᖅ ᑭᓯᐊᓂ ᐊᔪᕐᓇᖅᑎᓪᓗᒍ 

ᐱᔾᔪᑎᖃᑦᑎᐊᖅᑐᓂ ᐊᒻᒪ ᑮᓇᐅᔭᐃᑦ 

ᐊᑐᐃᓐᓇᐅᓐᖏᓐᓂᖏᓐᓄᑦ ᐊᒥᒐᖃᑦᑕᕐᓂᖏᓐᓄᓪᓗ 

ᑕᐃᒪᐃᓕᖓᔫᒐᓗᐊᖅ ᑭᓯᐊᓂ, ᐄ, ᐊᑏ, 

ᐊᔅᓱᕈᐊᕆᔭᐅᒃᑲᓐᓂᕐᓕ ᑕᒪᓐᓇ 

ᑕᐃᒪᐃᒃᑲᓗᐊᖅᑎᓪᓗᒍ.  

ᐅᖃᖅᑎᑦᑎᔨ, (ᑐᓵᔨᑎᒍᑦ) ᑖᓐᓇ ᓄᕙᓐᓇᕐᔪᐊᕌᓗᒃ 

ᐊᑦᑐᖅᓯᓯᒪᓚᐅᕐᖓᑦ ᐊᒥᓱᐊᓗᓐᓂᒃ ᐱᖃᑕᐅᓪᓗᑎᒃ 

ᐃᓪᓗᓕᐅᖅᑏᑦ.  

 

ᒥᓂᔅᑕ ᐅᓂᒃᑳᖃᕈᓐᓇᖅᑲ ᖃᓄᖅ ᐱᓕᕆᕕᖓ 

ᐸᕐᓇᓯᒪᒻᒪᖔᑦ, ᐊᓯᓃᒐᓱᓐᓂᕐᒥᒃ ᕿᑭᖅᑕᕐᔪᐊᖅ 

ᐋᓐᓂᐊᕕᑐᖃᕐᔪᐊᕌᓘᓂᖓᓂᒃ ᓄᑖᒥᒃ 

ᓴᖅᑭᖅᑎᖅᓯᒍᓐᓇᓛᕐᒪᖔᑕ 

ᑭᖓᕙᖅᑎᑕᐅᓯᒪᒐᓗᐊᖅᑎᓪᓗᒋᑦ ᐃᓛᒃ 

ᐃᓪᓗᓕᐅᖅᑏᑦ, ᓇᓗᓇᐃᖅᓯᒍᓐᓇᖅᑲ ᖃᖓ 

ᐱᔭᕇᖅᑕᐅᒍᓐᓇᕋᔭᕐᒪᖔᑦ ᑖᓐᓇ ᐊᓯᖏᓐᓄᑦ 

ᐊᑦᑐᖅᑕᐅᕈᓘᔭᖃᑦᑕᕋᓗᐊᖅᑎᓪᓗᒍ? 

 

(ᑐᓵᔨᑎᒎᕈᓐᓃᖅᑐᖅ) ᑐᓴᕋᑖᕋᓗᐊᖅᑎᓪᓗᖓ ᑖᓐᓇ 

ᓇᓗᓇᐃᒃᑲᓐᓂᐊᕐᔪᑦᑕᐅᖁᓪᓗᒍ 

ᐊᐱᖅᑯᑎᒋᒃᑲᓐᓂᑲᐃᓐᓇᖅᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐊᐱᖅᑯᓪᓕ ᑖᓐᓇ ᐱᓪᓗᒍ, 

ᑭᖑᕙᖅᓯᒪᓗᐊᓐᖏᑦᑐᑦ ᐅᑯᐊ ᓄᕙᖕᓇᕐᔪᐊᓪᓚᕆᒃ 

ᐱᔾᔪᑕᐅᓪᓗᓂ. ᑖᓐᓇ ᑮᓇᐅᔭᓂᒃ 

ᐅᑕᖅᑭᐅᔭᖅᓯᒪᒻᒪᑦ. ᑖᓐᓇ ᑕᕝᕙ ᐊᑯᓂᐊᓗᒃ 

ᓴᓇᔭᐅᓐᖏᔾᔪᑎᒋᓯᒪᔭᖓ ᐋᓐᓂᐊᕕᔅᓴᐅᑉ. 

 

ᐅᖃᖅᑲᐅᒻᒥᒐᒪᑦᑕᐅᖅ ᑭᐅᔾᔪᑎᒋᔭᓐᓂᒃ 

ᑎᑎᕋᐅᔭᖅᑕᐅᓪᓚᕆᓐᓂᖓ ᐱᒋᐊᕋᔭᖅᑐᖅ 2025-

2026-ᖑᓕᖅᑲᑦ. ᐊᒻᒪᓗ 2026-2027-ᒥ 

ᓴᓇᒋᐊᖅᑕᐅᓗᓂ. 2028-ᖑᓕᖅᑲᑦ 

ᐱᔭᕇᖅᑕᐅᕕᔅᓴᖃᕐᓗᓂ. ᑕᕝᕙ ᒫᓐᓇ ᐸᕐᓇᓯᒪᔭᕗᑦ 

ᒫᓐᓇᒧᑦ. ᑖᓐᓇ $40 ᒥᓕᐊᓐᕌᕋᔭᖅᐸᓚᐃᒻᒪᑦ 

ᑮᓇᐅᔭᓂᒃ. ᓴᓂᑦᑎᐊᖓᓃᑦᑐᓂᓗ ᐊᑭᖏᑦ 

ᐊᓯᔾᔨᑐᐃᓐᓇᕆᐊᖃᕋᔭᕐᖓᑦ 

ᓄᕙᓐᓇᕐᔪᐊᑕᖃᓚᐅᖅᑎᓐᓇᒍ ᐊᑭᖏᑦ ᐊᑭᔅᓴᖏᑦ 

ᒥᔅᓴᐅᓯᔭᐅᓯᒪᒻᒪᑕ ᐊᕐᕌᒎᓐᓂᓪᓗ ᐊᓂᒍᖅᑑᓐᓂᒃ 

ᒪᕐᕉᓐᓂᒃ ᐊᑭᑦᑐᖅᓯᒪᔪᐊᓘᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᑖᔅᓱᒥᖓ ᓇᓗᓇᐃᖅᓯᑦᑎᐊᒃᑲᓐᓂᖅᑐᑎᑦ 

ᑐᑭᓯᓇᖅᑐᓂᓗ. ᑐᑭᓯᔪᒍᑦ.  

 

ᑖᓐᓇ ᑭᖑᕙᓯᒃ ᑭᖑᕙᓯᔅᓯᒪᒻᒪᑕᐃᓛᒃ ᐊᒥᓱᑦ 

ᓴᓈᔅᓵᒍᒫᕐᓂᐊᓚᐅᖅᑑᒐᓗᐊᑦ ᓄᕙᕐᔪᐊᕐᓇᒧᑦ 

ᓄᐊᓯᒪᓪᓚᕆᒻᒪᑕ ᐱᔭᔅᓴᐃᑦ ᓇᓗᓇᓐᖏᒻᒪᑦ; 

ᐸᕐᓇᑕᐅᖃᑦᑕᖅᓯᒪᔪᓪᓗ 

ᓄᖅᑲᖅᑎᑕᐅᖃᑦᑕᖅᓯᒪᓪᓗᑎᑦ. ᑭᓯᐊᓂᓕ, ᒥᓂᔅᑕ 

ᑖᔅᓱᒥᖓ ᑲᔪᓯᐊᑎᑦᑎᒃᑲᓐᓂᖁᓪᓗᒍ ᐃᓛᒃ, 

ᐸᕐᓇᒌᖅᓯᒪᔪᒥᒃ ᐋᖅᑭᓱᖅᓯᒪᔪᒥᒃ. ᑖᓐᓇ 

ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖁᓪᓗᒍ 

ᐃᓇᖏᖅᑕᐅᔭᕆᐊᖃᓕᕐᓂᖓ ᐋᓐᓂᐊᕕᑐᖄᓗᒃ, 

ᐋᓐᓂᐊᕕᒋᔭᕗᓂᓛᒃ ᕿᑭᖅᑕᕐᔪᐊᕐᒥ 

ᐱᑐᖃᒻᒪᕆᐊᓘᖕᒪᑦ, ᓄᑖᒥᓪᓗ 

ᐋᓐᓂᐊᕕᑦᑖᕆᐊᖃᖅᓯᒪᒪᓂᖓ 

ᐅᑕᖅᑭᔭᐅᓯᒪᑦᑎᐊᕐᒪᑦ.  

 

ᐱᒋᐊᖅ, ᓲᕐᓗ ᐱᒋᐊᖅᓵᓕᖁᔭᐅᓯᒪᓪᓚᕆᑦᑐᓂᓗ 

ᐃᓱᒫᓘᓵᕈᑎᒋᒃᑲᓐᓂᖅᑐᐃᓐᓇᖅᑲᕋ ᑕᒪᓐᓇ 

ᐸᕐᓇᑕᐅᖃᑦᑕᖅᓯᒪᔪᖅ. ᐊᑏ, 

ᓯᕗᓪᓕᐸᐅᔾᔭᐅᔪᑕᐅᓗᓂ ᐊᖏᔪᒻᒪᕆᒻᒥᒃ 

ᐃᖅᑲᓇᐃᔭᖅᑏᑦ ᐃᓄᓐᓂᓪᓗ ᐱᐅᓕᔅᓯᓇᓱᐊᖅᑐᑦ 

ᖃᓄᐃᑦᑐᖅᑕᖃᓕᖅᑐᒍ 

ᑕᐃᒪᓐᓇᐃᑦᑑᖃᑦᑕᕐᓂᑯᖏᓐᓄᑦ ᑖᓐᓇ 

ᐅᖓᕙᕆᐊᖅᑕᐅᒃᑲᓐᓂᓐᖏᓪᓗᓂ, 

ᐅᖓᕙᕆᐊᖅᑕᐅᓐᖏᓪᓗᓂ 

ᑲᑦᑐᖓᐃᕈᑕᐅᓯᒪᒃᑲᓐᓂᖁᓪᓗᒍ ᑖᔅᓱᒥᖓ 

ᐊᖏᕈᑎᖃᖅᓯᒪᑦᑎᐊᕈᓐᓇᕐᓂᐊᕐᒪᖔᖅᐱᑦ 

ᐊᐱᖅᑯᑎᒋᓕᖅᑲᕋ ᑭᖑᓪᓕᖅᐹᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕᖓ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᑕᒪᓐᓇ ᑲᔪᓯᑦᓯᐊᕈᓐᓇᓪᓚᕆᒃᑑᒐᓗᐊᖅ ᑖᒃᑯᐊ 

ᐋᖅᑭᒃᓯᒪᔭᕗᑦ ᓴᓇᔭᐅᕝᕕᒃᓴᐃᑦ ᒪᓕᒡᓗᒋᑦ. 

ᐊᒡᓛᓪᓘᓐᓃᑦ 

ᑮᓇᐅᔭᒥᒃ ᐊᑐᐃᓐᓇᐅᕈᖅᑐᖃᕋᔭᕐᓂᖅᐸᑦ 

ᓯᕗ’ᒧᐊᒋᐊᖅᑑ’ᓗᐊᕋᔭᓐᖏ’ᒪᖔᑦᑎᒍᑦ 

ᕿᓂᕋᔭᖅᑐᒍᑦ.  

 

(ᑐᓵᔨᑎᒎᓕᖅᑐᖅ) ᕿᓂᕐᓂᐊᖅᑐᒍᑦ 

ᐱᒋᐊᖅᓴᕋᐃᒍᑎᔅᓴᖓᓂᒃ ᑮᓇᐅᔭᓂᒃ 

ᓴᖅᑭᑦᑐᖃᑲᓪᓚᓐᓂᖅᑲᑦ. ᒐᕙᒪᑐᖃᒃᑯᓐᓂᒃ 

ᑲᑐᔾᔨᖃᑎᒌᒋᓲᑦᑎᓂᓪᓘᓐᓃᑦ 

ᓴᖅᑭᖅᑐᖃᑲᓪᓚᓂᖅᑲᑦ. ᑖᓐᓇ 

ᐱᒋᐊᖅᑕᐅᓴᕋᐃᒍᓐᓇᖅᓯᑲᓪᓚᓂᖅᑲᑦ 

ᑕᐃᒪᐃᑦᑎᒐᓱᐊᕈᒪᔭᕋᓗᐊᕗᑦ ᕿᑭᖅᑕᕐᔪᐊᕐᒥ 

ᐋᓐᓂᐊᕕᖓ ᐊᓯᓂᑦᑕᐅᖁᓪᓚᕆᒃᑲᑦᑎᒍᑦ.  

 

ᐊᓯᖏᓐᓂᑦᑕᐅᖅ ᓄᓇᓕᓐᓂ ᐅᑕᖅᑭᒻᒪᑕ 

ᖁᕐᓗᖅᑑᕐᒥ, ᖃᒪᓂ’ᑐᐊᕐᒥ, ᐊᕐᕕᐊᓂ 

ᐊᖏᓪᓕᒋᐊᖅᑕᐅᖁᔨᓯᒪᑦᑕᕆᕗᑦ. ᐊᒥᓱᐊᓘᖕᒪᑕ 

ᐅᑕᖅᑭᔪᐃᑦ ᑕᐃᒪᐃᑦᑐᓂᒃ ᐃᓪᓗᑖᕈᒪᔪᐃᑦ. 

ᐊᔅᓱᕈᐊᕆᔭᕋᓗᐊᕗᑦ ᐋᓐᓂᐊᖅᑕᐃᓕᓕᕆᔨᒃᑰᓪᓗᑕ. 

ᐊᔭᐅᕆᑐᐃᓐᓇᕋᑦᑕ ᑲᑐᔾᔨᖃᑎᔅᓴᖅᓯᐅᕈᓘᔭᖅᑐᑕᓗ 

ᓴᓇᔭᐅᒋᐊᖃᕋᔭᖅᑐᓄᑦ.  

 

ᖁᔭᓕᓪᓚᕆᑦᑕᕋᑦᑕᐅᖅ ᒪᓕᒐᓕᐅᖅᑎ ᑕᒪᒃᑯᓂᖓ 

ᐊᐱᖅᑯᑎᔅᓴᖃᕋᑖᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ!1697 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑲᖏᖅᓯᓂᐅᑉ-ᐅᐊᓐᓇᖓᓄᑦ 

ᐃᓪᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 272 - 6(2): ᐃᒡᓗᓕᒑᕐᔫᑉ 

ᖃᖓᑕᓲᒃᑯᕕᖓᑕ ᐅᑕᖅᑭᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐊᒃᓵᒃᑯᑦ ᐃᔅᓯᕙᓂᖃᖅᑎᓪᓗᑕ ᒪᓕᒐᓕᐅᕐᕕᒻᒥ, 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒐᒪ ᐊᔾᔨᓐᖑᐊᓂᒃ 

ᑕᑯᔅᓴᐅᑎᑦᑎᑎᐊᓪᓚᕆᑦᑐᓂᒃ ᐃᓪᓗᓕᒑᕐᔪᖕᒥ 

ᐊᐅᓪᓚᕆᐊᖅᑐᕐᕕᖓᑕ ᐱᐅᓐᖏᓐᓂᕆᓕᖅᑕᖓᓂᒃ.  

 

ᒪᓕᒐᓕᐅᕐᕕᖑᓇ ᐊᖅᓯᓯᒪᓚᐅᖅᓯᒪᔫᒐᓗᐊᖅ 

ᒥᓕᐊᒐᓛᓗᓐᓂᒃ ᑮᓇᐅᔭᓂᒃ ᑖᔅᓱᒧᖓ. ᑭᓯᐊᓂᓕ, 

ᒐᕙᒪᒃᑯᑦ ᖁᔭᓈᖅᓯᖃᑦᑕᖅᓯᒪᒻᒪᑕ ᑳᓐᑐᕌᒃᑦ-ᓂᒃ 

ᐱᒐᓱᐊᕋᔅᓴᐅᔪᓂᒃ ᐊᑭᑐᑎᑕᐅᓗᐊᕋᐃᒻᒪᑕ. 

 

ᒫᓐᓇᓕᓴᐅᓛᖑᔪᖅ ᑕᐃᒪ ᑳᓐᑐᕌᒃᑦ ᐱᒐᓱᐊᕋᔅᓴᖅ 

ᒪᑐᕋᑖᓚᐅᕐᒥᒻᒪᑦ ᑕᕝᕙᓂ ᐊᕐᕌᒍᑦᑎᓐᓂ ᐊᒻᒪ 

ᑐᑭᓯᒃᑲᓐᓂᕈᑎᔅᓴᐃᑦ ᒐᕙᒪᒃᑯᓐᓂᑦ ᓴᖅᑭᖅᑕᐅᓯᒪᔪᑦ 

ᓇᓗᓇᐃᖅᓯᓯᒪᒻᒪᑕ ᒪᕐᕉᓐᓄᒃ 

ᐱᒐᓱᐊᖅᑐᖃᕐᓂᕐᖓᒡᒎᖅ ᒪᕐᕉᓐᓂᒃ 

ᐱᒐᓱᐊᖅᑐᖃᕐᓂᕐᖓᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ 

ᑖᓐᓇ ᑳᓐᑐᕌᒃᑦ ᑐᓂᔭᐅᒐᓱᓐᓂᖓᑦ ᐃᓪᓗᓕᒑᕐᔪᖕᒥ 

ᐊᐅᓪᓚᕆᐊᖅᑐᕐᕕᐅᒐᔭᖅᑐᒥᒃ ᖃᖓᑕᓲᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᑉᐱᓇᖅᑐᖅ 

ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑕᓪᓕᒪᑦ 

ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕖᑦ ᑳᓐᑐᕌᒃᑦ-ᓂᒃ 

ᐱᒐᓱᐊᕋᔅᓴᐅᑎᔪᔭᕗᑦ ᒪᑐᓯᒪᓕᖅᑐᑦ. ᐊᒻᒪ 60-ᓂᒃ 

ᐅᓪᓗᓂᒃ ᐱᕕᖃᓲᖑᒐᑦᑕ ᐊᑐᕋᓱᒃᑲᑦᑎᒍᓗ. 

ᐃᓱᒪᑖᓛᕋᑦᑕ ᐅᓪᓗᐃᑦ 60 ᐃᓗᐊᓂ. ᒫᓐᓇ 

ᑕᕝᕙᓃᓕᕋᑦᑕ. ᑳᓐᑐᕌᒃ ᐱᒐᓱᐊᕋᔅᓴᐃᑦ 

ᒪᑐᓯᒪᓕᖅᑑᒐᓗᐊᑦ. ᓱᓕ ᐃᓱᒪᑖᓚᐅᓐᖏᑦᑐᒍᑦ 

ᐋᖅᑭᔅᓯᓚᐅᓐᖏᑦᑐᒍᑦ ᑭᒃᑯᓐᓄᑦ ᑳᓐᑐᕌᒃᑦ 

ᐱᔭᐅᓂᐊᕐᒪᖔᑦ. ᑖᓐᓇ, ᒫᓐᓇ ᐃᔅᓯᕙᓐᓇᐅᔪᒥ 

ᑐᔅᓯᕋᕐᓂᐊᖅᑐᒍᑦ ᑮᓇᐅᔭᒃᑲᓂᕐᓂᒃ ᑖᔅᓱᒧᖓ 

ᑐᕌᖓᒐᔭᖅᑐᓂᒃ. ᐊᒻᒪ ᒪᓕᒐᓕᐅᖅᑎᓄᑦ 

ᐃᑲᔪᖅᓯᖅᑕᐅᒍᒪᓛᖅᑐᒍᑦ. ᐱᒻᒪᕆᐊᓘᒻᒪᓂᓛᒃ 

ᑖᓐᓇ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᑲᓐᑐᕌᒃᑦ ᐱᒐᓱᐊᕋᔅᓴᖁᑎᖏᑦ 

ᓇᓗᓇᐃᖅᓯᓯᒪᔪᒻᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ 35%-

ᖑᒋᐊᖃᔪᒻᒪᑕ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᑕᐃᒪᐃᓕᖓᓂᐊᕋᓗᐊᕐᒪᖔᑕ ᓱᓕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ 

ᐅᖃᕇᕋᑖᕐᖓᑦ ᒪᕐᕉᓐᓂᒃ ᐱᒐᓱᐊᖅᓯᒪᔪᖃᕐᖓᑦ. 

ᑐᓂᓯᓚᐅᓐᖏᓂᑦᑎᓐᓂ, ᑐᓂᓯᒍᑦᑕ ᖃᐅᔨᓛᖅᑐᒍᑦ 

ᖃᑦᑎᑦ ᐳᓴᓐᑎᓂᒃ ᐱᒐᓱᐊᖅᓯᒪᒻᒪᖔᑕ ᐃᓄᓐᓂᒃ 

ᐃᖅᑲᓇᐃᔭᖅᑎᑕᐅᖁᔨᓪᓗᑎᒃ. 

ᓇᓗᓇᐃᖅᓯᖃᑦᑕᖅᓯᒪᒐᑦᑕᐃᓛᒃ ᓯᕗᓂᖓᒍᑦ 35%-

ᖑᑎᑕᐅᒍᓐᓇᕐᖓᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ. 

ᑕᐃᒪᐃᓕᖓᑎᑦᑎᕙᓕᕋᑦᑕᐃᓛᒃ ᑳᓐᑐᕌᒃᑦ-ᒥᒃ 

ᓴᖅᑭᖅᑎᒐᐃᒐᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ, 

ᐊᒻᒪᓗ ᑭᖑᓪᓕᖅᐹᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᖓ 

ᒪᑐᐃᕐᕕᔅᓴᖃᖅᑎᑕᐅᒐᔭᕐᒪᖔᖅ ᓄᑖᖅ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕕᔅᓴᖅ ᐃᓪᓗᓕᒑᕐᔪᖕᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᓪᓚᕆᖓ 

ᐱᓯᒪᓐᖏᓐᓇᒃᑯ ᒫᓐᓇ. ᑳᓐᑐᕌᒃᑦ-ᒥ ᐱᒐᓱᐊᕋᔅᓴᐅᑉ 

ᐃᓗᐊᓃᖃᑕᐅᒐᔭᖅᑐᑦ. ᑕᐃᒃᑯᐊ ᐱᒐᓱᐊᓕᖅᑲᑕ 

ᑕᐃᒪ ᐅᓪᓗᖓᓂᒃ ᑕᐃᓯᓯᒪᒐᔭᕐᖓᑕ ᖃᖓ 

ᐱᔭᕇᕐᕕᔅᓴᖃᕐᒪᖔᑕ. ᑕᐃᑰᓇ ᑳᑐᓐᕌᒃᑦ-ᒃᑯᑦ 

ᖃᐅᔨᒐᔭᖅᑕᕗᑦ ᐱᔭᐅᑉᐸᑕ. ᖃᐅᔨᓪᓚᕆᓕᕋᔭᖅᑐᒍᑦ 

ᖃᖓ ᐱᔭᕇᕐᕕᔅᓴᖃᕐᓂᐊᖅᑐᒍᒻᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

 

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 273 - 6(2): ᓄᓇᓖᑦ 

ᖃᓄᐃᓐᖏᑦᑎᐊᖁᓪᓗᒋᑦ ᑮᓇᐅᔭᐃᑦ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᒋᒍᒪᔭᕋ.  

 

ᐊᔾᔨᖓᓂᒃ ᑎᑎᖅᑲᒥᒃ ᐱᓚᐅᕋᒪ ᒥᓂᔅᑕᒧᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᑎᑎᕋᖅᑕᒥᓂᐅᔪᒥᒃ 

ᕖᕝᕗᐊᕆ 15-ᖑᑎᓪᓗᒍ ᐊᕐᕕᐊᑉ ᒪᐃᔭᖓᓂᒃ. 

ᓄᓇᓕᓐᓂ ᖃᓄᐃᓐᖏᑦᑎᐊᕋᓱᓐᓂᕐᒧᑦ ᑮᓇᐅᔭᓂᒃ 

ᐱᔾᔪᑎᖃᖅᑐᒥᒃ. ᑕᒪᓐᓇ ᓴᖅᑭᓚᕿᔪᒥᓂᐅᒻᒪᒡᒎᖅ 

ᕼᐊᒻᓚᒃᑯᑦ ᑎᑎᖅᑲᐅᓯᐊᖅᑐᒥᓂᐅᒻᒪᑕ ᖃᕋᓴᐅᔭᒃᑯᑦ 

ᕖᕝᕗᐊᕆ 14-ᖑᑎᓪᓗᒍ. ᐅᖃᓕᒫᕐᓂᐊᕋᒃᑯ 

ᐃᓚᖓ. ᐱᔾᔪᑎᖃᖅᑐᖅ ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐱᓕᕆᓂᕆᕙᑦᑕᖏᓐᓂᒃ. 

 

“ᐃᓱᒪᑖᖅᓯᒪᓕᕋᑦᑕ ᐊᓯᖏᓐᓂᒃ ᑮᓇᐅᔭᓂᒃ 

ᐊᑐᐃᓐᓇᖃᖃᑦᑕᖁᔨᓪᓗᑕ ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑮᓇᐅᔭᐅᕙᑦᑐᓂᒃ. 

2023 ᐱᒋᐊᕐᓗᒍ ᕼᐊᒻᓚᒃᑯᑦ ᐱᖃᑦᑕᔾᔮᒍᓐᓃᕐᖓᑕ 

ᑮᓇᐅᔭᓂᒃ ᖃᓄᐃᓐᖏᑦᑎᐊᖅᑐᓕᕆᔾᔪᑎᔅᓴᓂᒃ.” 

 

ᐅᖃᖅᑏ, ᕼᐊᒻᓚᒃᑯᑦ 

ᐱᓕᕆᑦᑎᐊᖅᑐᕕᔾᔪᐊᕌᓘᖃᑦᑕᕐᖓᑕ ᒪᒃᑯᑦᑐᓄᑦ, 

1,100-ᖑᓕᕐᖓᑕ ᐊᕐᕕᐊᕐᒥ. ᑕᕝᕙ 

ᐊᖅᓵᖅᑕᐅᓂᐅᓴᓕᖅᑐᐃᑦ ᕼᐊᒻᓚᒃᑯᖏᑦ ᒪᕐᕉᓐᓂᒃ 

ᐱᓕᕆᔾᔪᑎᖃᖃᑦᑕᑎᓪᓗᒋᑦ. ᐊᐃᑉᐹ ᐊᐅᔭᒃᑯᑦ 

ᐊᐅᓪᓚᖅᓯᒪᑎᑦᑎᓂᖅ, 180-ᓄᑦ 

ᐱᖃᑕᐅᕕᐅᖃᑦᑕᖅᓯᒪᔪᖅ. 7-ᓄᑦ ᐱᓇᓱᐊᕈᓯᕐᓄᑦ 

ᐊᐅᓪᓚᐅᔾᔨᖃᑦᑕᖅᑐᑎᒃ 

ᐊᑦᑕᓇᓐᖏᑦᑐᒦᑎᑕᐅᓪᓗᑎᒃ 

ᐃᓕᓴᕕᒻᒦᓐᖏᑲᐃᓐᓇᖅᑎᓪᓗᒋᑦ 

ᐱᓕᕆᒍᓐᓇᖅᑎᑕᐅᓲᖑᖕᒪᑕ ᐊᒻᒪᑦᑕᐅᖅ 

ᒪᒃᑯᑐᒃᑯᕕᒃ 5-ᓄᑦ ᐅᓪᓗᓄᑦ ᐅᓪᓗᓄᑦ 

ᒪᑐᐃᖓᖃᑦᑕᖅᑐᖅ 60-ᓄᑦ 100-ᓄᑦ ᒪᒃᑯᑦᑐᓄᑦ 

ᐃᓯᖅᑕᐅᖃᑦᑕᖅᑐᖅ ᖃᐅᑕᒫᓪᓚᕆᑯᓗᒃ. 

ᑮᓇᐅᔭᖏᓐᓂᒃ ᐊᖅᓵᖅᑕᐅᓂᐅᓴᓕᕐᖓᑕ 

ᑕᒫᓐᖓᑐᐃᓐᓈᓘᔮᖅᑐᖅ. ᒥᓂᔅᑕᐅᓪᓗ 

ᐅᖃᐅᓯᖓᓂᒃ ᐅᖃᖅᑲᐅᓪᓗᓂ, 

ᐃᓱᒪᓕᕆᓂᕐᒧᑦᑕᐅᖅ. ᑕᒪᒃᑯᐊ ᓇᑭᑦ 

ᐱᒋᐊᕐᓂᖃᓲᖑᖕᒪᖔᑕ ᐃᓱᒪᒃᑯᑦ 

ᐊᔅᓱᕉᑎᖃᖃᑦᑕᖅᑐᐃᑦ ᐃᒻᒥᓃᖃᑦᑕᖅᑐᐃᓪᓗ 

ᖃᐅᔨᒐᓱᒋᐊᖃᕋᑦᑎᒍᑦ ᓲᖑᓵᕐᓂᑯᓪᓗ, 

ᖁᓄᔪᕐᓂᐊᕐᓂᒃᑯᓪᓗ ᐋᓐᓂᖅᑕᐅᖃᑦᑕᖅᑐᐃᑦ.  

 

ᑖᒃᑯᐊ ᒪᕐᕉᒃ ᐅᖃᐅᓯᕆᖅᑲᐅᔮᒃᑲᒃ 

ᐊᑦᑕᓇᓐᖏᑦᑐᑯᓘᓪᓗᑎᒃ ᐅᐊᑦᑎᔭᐅᓗᑎᒃ 

ᓇᔪᕋᔅᓴᐅᖃᑦᑕᕐᖓᑕ ᒪᒃᑯᒃᑐᓄᑦ. ᒥᓂᔅᑕᓕ 

ᐊᐱᕆᒍᒪᔭᕋ ᓱᒻᒪᑦ ᐅᑯᐊ ᑮᓇᐅᔭᖏᑦ 

ᐊᖅᓵᖅᑕᐅᓂᐅᓴᓕᖅᑲᑦ ᐊᕐᕕᐊᑦ ᕼᐊᒻᓚᒃᑯᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖅᑕᐃᓕᒪᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᐅᓯᕆᖅᑳᕐᓂᐊᖅᑕᒃᑲ 

ᓇᐃᓇᖅᓯᒪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖁᓕᓂᒃ ᐊᕐᕌᒍᓄᑦ ᐸᕐᓇᐅᑎᖃᕐᒪᑕ ᓄᓇᕗᒻᒥ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᑕᐅᓗᑎᒃ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᑖᒃᑯᓂᖓ ᐊᑕᐅᓯᕐᒥᒃ 

ᐊᖏᖃᑎᒌᒍᑎᖃᖅᓯᒪᓪᓗᑎᒃ ᓄᓇᓕᖕᓂᓗ 

ᐱᓕᕆᔾᔪᑕᐅᓂᐊᖅᑐᑦ 

ᐋᓐᓂᐊᖃᖅᑕᐃᓕᒪᔾᔪᑕᐅᓗᑎᒃ. ᑖᒃᑯᓂᖓ ᐄᐳᕈᓪ 

1, 2017 ᒫᑦᓯ 21-ᒧᑦ ᑎᑭᖦᖢᒍ 2027-ᒧᑦ. 

ᒫᓐᓇᐅᔪᖅ ᑖᒃᑯᐊ ᐊᕐᕌᒍᓄᑦ ᖁᓕᓄᑦ 

ᑮᓇᐅᔭᖅᑖᖅᑎᑕᐅᓂᖓᑦ ᓄᓇᕗᒻᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐱᓕᕆᔾᔪᑎᒃᓴᖅ ᑖᒃᑯᐊ 

ᐊᖏᖃᑎᒌᒍᑎᖏᑦ ᒐᕙᒪᑦᑕ ᐱᓕᕆᕕᑦᑕ $272.6 

ᒥᓕᐊᓐ ᑮᓇᐅᔭᐅᔪᑦ. ᐊᑯᓐᓂᖓ $27.2 ᒥᓕᐊᓐ 

ᑮᓇᐅᔭᑦ ᐊᕐᕌᒍᑕᒫᑦ ᑐᓂᔭᐅᖃᑦᑕᖅᑐᑦ.  

 

ᐅᖃᖅᑎᑦᑎᔩ, ᑖᒃᑯᐊ $27 ᒥᓕᐊᓐ ᑮᓇᐅᔭᓂᒃ 

ᑐᓂᖃᑦᑕᕐᓂᖓᑦ ᐊᕐᕌᒍᑕᒫᑦ 

ᐱᓕᕆᕕᑦᑎᓐᓄᐊᖅᑕᐅᖃᑦᑕᖅᑐᖅ 

ᑐᓂᐅᖅᑲᖅᑕᐅᖃᑦᑕᕐᒪᑕ ᕼᐊᒻᓚᒃᑯᓐᓄᑦ. 

ᐊᑐᖅᑕᐅᓂᐊᕐᒪᑕ ᓄᓇᓕᖕᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐱᓕᕆᔾᔪᑕᐅᓂᐊᕐᓗᑎᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓂᖓ 

ᐊᐅᓚᑦᑎᖃᑦᑕᖅᑑᒐᓗᐊᑦ ᑮᓇᐅᔭᓂᒃ 

ᐊᖅᑯᑎᒋᔭᐅᓪᓗᑎᒃ, ᐅᖃᖃᑦᑕᓐᖏᑦᑐᑦ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᑮᓇᐅᔭᖅ ᐊᑐᖅᑕᐅᔭᕆᐊᖃᕐᒪᖔᑕ. 

ᑖᒃᑯᐊᓕ ᑲᒪᒋᔭᐅᖕᒪᑕ ᑎᒥᖁᑎᒋᔭᐅᔪᑦ 

ᑮᓇᐅᔭᖅᑖᖅᑐᑦ. ᒪᓕᒋᐊᖃᖅᑐᑦ ᒪᓕᒐᖏᑦ 

ᐊᖏᖃᑎᒌᒍᑎᖏᑕ. ᒪᓕᒋᐊᖃᕐᒪᒋᑦ.  

 

ᐄ, ᐊᕐᕕᐊ ᐃᖅᑲᓇᐃᔭᖃᑎᖃᕐᓂᖏᓪᓗ 

ᐃᖅᑲᓇᐃᔭᖅᑎᑦᑎᓐᓂ ᐃᓗᓕᑯᓘᔮᓗᖃᕐᒪᑕ 

ᐅᓄᖅᑐᓂᒃ. ᐅᖃᐅᓯᕆᓐᖏᒃᑲᓗᐊᕈᑦᑎᒍᑦ 

ᒪᓕᒐᓕᐅᕐᕕᖕᒥ ᐊᑲᐅᓂᖅᓴᐅᔪᖅ ᐅᖃᐅᓯᕆᔭᐅᔪᑦ 

ᑖᒃᑯᐊ ᑲᔪᓰᓐᓇᖅᑐᑦ ᐃᖅᑲᓇᐃᔭᖅᑎᕗᓪᓗ 

ᕼᐊᒻᓚᒃᑯᓪᓗ ᐊᓯᔾᔩᓂᐊᕐᒪᖔᑕ ᑖᔅᓱᒧᖓ 

ᑮᓇᐅᔭᐃᑦ ᐊᖅᑯᑎᒋᕙᑦᑕᖏᖕᓄᑦ 

ᑐᓂᔭᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒫᓐᓇ ᐅᖃᖃᑎᒌᑦᑐᑦ ᐅᖃᐅᓯᕆᓪᓗᒋᑦ 

ᑕᐃᒃᑯᐊ ᐃᓚᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᖅ 

ᖃᕋᓴᐅᔭᒃᑯᑦ ᑮᓇᐅᔭᖃᔾᔮᕈᓐᓃᖅᑐᑦ ᐄᐳᕈᓪ 1, 

2023 ᑮᓇᐅᔭᖅᑖᔾᔮᒍᓐᓃᖅᑐᑦ 

ᓇᓗᓇᓐᖏᑦᑎᐊᖅᑐᖅ ᐅᖃᐅᓯᕆᔭᑦ ᖃᕋᓴᐅᔭᒃᑯᑦ 

ᑎᑎᖅᑲᑎᒍᑦ. 

 

ᐅᖃᖅᑏ, ᑖᓐᓇᑑᓐᖏᑦᑐᖅ. ᐊᒻᒪ ᐅᖃᓕᕐᒥᔪᑦ 

ᐊᓯᖏᓐᓂᑦᑕᐅᖅ ᑮᓇᐅᔭᓂᒃ ᕿᓂᖅᑐᑦ 

ᑮᓇᐅᔭᖅᑖᕐᕕᐅᖃᑦᑕᕐᓂᐊᖅᑐᓂᒃ ᑖᒃᑯᐊ ᓄᓇᓕᖕᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᐊᑐᕐᓂᐊᖅᑕᖏᖕᓄᑦ. 

ᐊᕐᕕᐊᒃᑯᑦ ᕼᐊᒻᓚᒃᑯᖏᖕᓂ ᐃᒡᓗᖁᑎᖃᖅᑐᑦ, ᐊᒻᒪ 

ᒪᒃᑯᒃᑐᓄᑦ ᐅᐸᒐᖃᖅᑐᖅ ᐊᒻᒪ ᐱᓕᕆᔾᔪᑎᖃᖅᑐᑦ 

ᐊᐅᔭᒃᑯᓪᓗ ᑕᐃᒃᑯᐊ ᐃᓕᓐᓂᐊᖅᑏᑦ 

ᐊᐅᓪᓛᑎᑕᐅᖃᑦᑕᖅᑐᑦ ᐃᒡᓗᖁᑎᖃᖅᑐᖅ ᑕᐃᒪᓐᓇ 

ᐅᐸᒃᑕᐅᓯᒪᓪᓗᑎᒃ ᓇᐅᑦᑎᖅᓱᐊᕆᔭᐅᓪᓗᑎᒃ 

ᐱᓕᕆᖃᑕᐅᖃᑦᑕᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑮᓇᐅᔭᐃᑦ ᑖᒃᑯᐊ 

ᑐᓂᔭᐅᓂᐊᕐᒪᖔᑕ ᓱᓕ? ᒥᓂᔅᑕ ᐅᖃᕐᒪᑦ. ᐊᒻᒪ 

ᖃᕋᓴᐅᔭᒃᑯᑦ ᑎᑎᕋᐅᓰᑦ ᐊᔾᔨᒌᓐᖏᒻᒪᑎᒃ ᒪᕐᕉᒃ. 

ᑖᒃᑯᐊ ᐄᐳᕈᓪ 1-ᒥ 2023-ᒥ 

ᓄᖅᑲᖅᑎᑕᐅᓂᐊᖅᐹᑦ 

ᐊᕐᕕᐊᕐᓅᓐᖓᐅᔭᕆᐊᖃᖅᑐᑦ ᐅᕝᕙᓘᓐᓃᑦ 

ᑲᔪᓯᓂᐊᖅᐸᑦ ᑮᓇᐅᔭᖃᖅᑎᑕᐅᓂᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᐅᓯᕆᔭᐃᑦ ᑖᓐᓇ 

ᐱᐅᒋᑦᑎᐊᖅᑕᕋ ᐊᒻᒪᓗᑦᑕᐅᖅ ᐅᖃᐅᓯᕆᔭᕗᑦ 

ᑕᒪᒃᑯᐊ ᑲᔪᓯᔭᐅᖏᓐᓇᖅᑐᑦ.  

 

ᑖᒃᑯᐊ ᒥᓂᔅᑕᐃᑦ ᐃᓱᒪᓕᐅᖃᑦᑕᓐᖏᒻᒪᑕ 

ᐃᓱᒪᓕᐅᖅᑐᖅᑕᐅᖃᑦᑕᕐᒪᑕ ᑮᓇᐅᔭᐃᑦ 

ᑐᓂᔭᐅᓂᐊᖅᑐᑦ ᓄᓇᕗᓕᒫᒥ 

ᓄᓇᓕᖕᓅᓐᖓᐅᓂᐊᖅᑐᑦ ᐋᖅᑭᒃᓱᖅᑕᐅᓯᒪᖕᒪᑕ 

ᑖᒃᑯᐊ ᕼᐊᒻᓚᒃᑯᓐᓄᑦ ᑐᓂᔭᐅᖃᑦᑕᖅᑐᑦ ᑮᓇᐅᔭᐃᑦ 

ᐊᓯᖏᑦᑕᐅᖅ ᑮᓇᐅᔭᖃᖅᑎᑦᑎᖃᑦᑕᖅᑐᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᒥᔪᑦᑕᐅᖅ.  

 

ᑭᐅᔾᔪᑏᑦ ᑖᒃᑯᐊ ᐅᖃᐅᓯᕆᔭᐅᔪᑦ ᑲᔪᓯᖕᒪᑕ ᒫᓐᓇ 

ᐅᖃᕈᓐᓇᖏᑦᑐᖓ ᑖᓐᓇ ᑮᓇᔭᖅᑐᕈᑎ 

ᓄᖅᑲᖅᑎᑕᐅᓂᐊᕐᒪᖔᑦ. ᑕᐃᒃᑯᐊ ᑮᓇᐅᔭᐃᑦ 

ᑐᓂᔭᐅᓯᒪᔪᑦ ᐊᕐᕕᐊᓄᑦ ᑐᓂᔭᐅᖏᓐᓇᕐᓂᐊᖅᑐᑦ 

ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ 

ᑭᖑᓪᓕᖅᐹᖑᓪᓗᓂᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᑲᐅᖏᓐᓂᖅᐹᖑᔪᖅ ᑕᕝᕙᓂ 

ᐃᓱᒪᓕᐅᓚᐅᕋᑦᑕ ᐊᓯᖏᓐᓂᒃ ᑮᓇᐅᔭᖅᑖᕐᕕᒃᓴᓂᒃ 

ᕿᓂᕈᒪᓪᓗ ᓄᓇᓕᓐᓂ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

ᐱᓕᕆᔾᔪᑕᐅᓂᐊᖅᑐᓂᒃ. ᑖᓐᓇ ᓯᕗᕐᖓᒍᑦ 

ᖃᐅᔨᒪᔪᖓ ᓄᓇᓕᓐᓂ ᑐᓴᕋᓱᐊᕆᐊᖃᕐᒪᑦ.  

 

ᑖᒃᑯᐊ ᐊᕐᕕᐊᕐᒥᐅᑦ ᑎᓯᐱᕆ 12-ᖑᑎᓪᓗᒍ 

ᖃᕋᓴᐅᔭᒃᑯᑦ ᑎᑎᕋᕐᕕᒋᓪᓗᑎᒍᑦ, ᓇᓚᐅᑎᒃᑯᑦ 

ᑐᓴᐅᑎᒃᑯᑦ ᓄᓇᓕᖕᓂ. ᑕᐃᒪᓐᓇ ᓄᓇᓕᑦᑎᒍᑦ 

ᐅᖃᖃᑎᒌᖕᓂᖅ ᐅᖄᓚᐅᑎᒃᑯᑦ ᐊᒻᒪ ᓈᓚᐅᑎᒃᑯᑦ 

ᐊᕐᕕᐊᕐᒥᐅᑦ ᐅᖄᓚᑎᑕᐅᖃᑦᑕᓚᐅᕐᒪᑕ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᒪᔭᖏᓐᓂᒃ ᑭᓲᖕᒪᖔᑕ. ᕼᐋᒻᒪᓚᒃᑯᓪᓘᓐᓃᑦ 

ᑭᐅᔭᐅᓚᐅᕐᖓᑕ ᕖᕗᐊᕆ 14, 

ᖃᐅᔨᑎᑕᐅᓂᐊᓕᓵᖅᖢᑎᒃ ᑖᒃᑯᐊ ᑮᓇᐅᔭᐃᒡᒎᖅ 

ᓇᑲᑕᐅᓂᐊᓕᕐᒪᑕ. 

 

ᐊᕐᕕᐊᓄᖓᐅᓂᐊᖅᑐᑦ ᑲᔪᓯᓂᐊᕐᓂᕋᖅᖢᓂᒋᓪᓗᑦ. 

ᖃᓄᖅ ᑐᑭᖃᖅᐸ? ᑲᔪᓯᓂᐊᖅᐸᑦ ᐄᐳᓘ 1, 2023 

ᑮᓇᐅᔭᖃᖅᑎᑕᐅᓂᕆᕙᒃᑕᖓᓐ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓᑦ 

ᐋᓐᓂᐊᖃᕐᓂᓇᖏᑦᑐᓕᕆᔨᒃᑯᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᐃᓈᕐᓗᒍ ᑕᐃᒃᑯᐊ ᓄᓇᕗᒻᒥ 

ᖃᓄᐃᖏᑦᑎᐊᕋᓱᓐᓂᕐᒧᑦ ᐊᖏᕈᑏᑦ ᑖᒃᑯᓂᖓ 

ᑐᓂᔭᐅᖃᑦᑕᕐᒪᑕ ᓄᓇᓕᖕᓄᑦ, ᐱᓕᕆᐊᖃᖅᑐᓄᑦ 

ᑖᒃᑯᐊ ᐱᔮᖅᑯᕐᒥᒃ ᐊᓯᔾᔨᖅᓯᔪᒪᖏᑦᑐᑦ 

ᖃᐅᔨᒪᖏᑦᑐᖓᐃᓛᒃ ᐊᓯᔾᔩᓂᐊᕐᒪᖔᑕ ᑮᓇᐅᔭᓂᒃ 

ᐊᕐᕕᐊᓄᖓᐅᓂᐊᖅᑐᑦ ᑖᒃᑯᓄᖓ 

ᑕᐃᑯᓐᖓᐃᓐᓇᕐᓂᐊᖅᑐᑦ ᓄᓇᓕᖕᓄᑦ 

ᐊᑐᖅᑕᐅᓂᐊᕐᓗᓂ. 

 

ᐃᓚᖏᓪᓗᒋᑦ ᐊᕐᕌᒍᓄᑦ ᖁᓕᓂᒃ ᐊᖏᕈᑏᑦ 

ᓄᓇᕗᒻᒥ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

ᐊᖏᕈᑎᓕᐅᖅᓯᒪᖕᒪᑕ, ᕿᒥᕐᕈᓇᐃᓐᓇᖅᖢᑎᒃ 

ᑭᖑᓪᓕᖅᐹᖅᓯᐅᑎᓂᒃ ᐊᐅᓚᔾᔭᐃᔾᔪᑎᒃᓴᓄᑦ 

ᐸᕐᓇᐅᑎᓕᐅᕐᓂᐊᖅᑐᑦ 

ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᒐᕙᒪᑐᖃᒃᑯᓐᓄᑦ 

ᓯᑏᕝᕙ 2022-ᒥ. ᑖᒃᑯᐊ ᕿᒥᕐᕈᓇᒃᑕᐅᓚᐅᖅᓯᒪᔪᑦ 

ᐊᒻᒪᓗᑦᑕᐅᖅ ᓱᖅᑯᐃᖅᓯᓯᒪᔪᖓ ᕿᒥᕐᕈᓇᒃᑐᑕ 

ᖃᐅᔨᓴᐃᔪᑦ, ᕿᒥᕈᐃᓇᐃᓚᐅᖅᑐᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ 

ᐊᑑᑎᖃᑦᑎᐊᕋᓗᐊᕐᒪᖔᑕ. ᒐᕙᒪᒃᑯᑦ ᐃᓄᐃᓪᓗ 

ᑕᐃᒃᑯᐊ ᑮᓇᐅᔭᓂᒃ ᐱᑦᑎᐊᕋᓗᐊᕐᒪᖔᑕ 

ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐊᑐᖅᑕᐅᑦᑎᐊᖁᓪᓗᒋᑦ 

ᓄᓇᕗᓕᒫᒥ. ᑖᒃᑯᐊ ᒪᓕᒃᑕᐅᑦᑎᐊᕆᐊᖃᖅᑐᑦ 

ᒪᓕᒐᕆᔭᖏᑦ ᐊᖏᖃᑎᒌᒍᑏᑦ. ᐅᕙᒍᑦ 

ᑲᒪᑦᑎᐊᕆᐊᖃᕋᑦᑕ ᑕᒪᒃᑯᐊ ᒪᓕᒐᖏᑦ 

ᐊᖏᖃᑎᒌᒍᑏᑦ ᐊᑐᖅᑕᐅᑦᑎᐊᖁᓪᓗᒋᑦ 

ᒪᓕᒃᑕᐅᑦᑎᐊᖁᓪᓗᒋᑦ. 

ᑕᕝᕙ ᑖᓐᓇ ᐃᖅᑲᓇᐃᔭᖅᑎᒋᔭᑦᑎᓐᓂᒃ 

ᑲᒪᒋᔭᐅᕙᓪᓕᐊᔪᑦ ᑎᒥᐅᔪᓪᓗ ᑎᒥᐅᔪᓄᓪᓗ 

ᓄᓇᓕᓐᓂ ᕼᐋᒻᒪᓚᒃᑯᑦ ᐱᓕᕆᖃᓯᐅᑎᔭᐅᓪᓗᑎᒃ 

ᓄᓇᕗᒻᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓂᕋᔭᒃ-ᐃᖃᓗᓐᓄᑦ ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 274 - 6(2): ᓯᕿᓐᖑᔭᐅᑉ ᐃᑲᕐᕋᖏᑦ 

ᐊᓯᔾᔨᖃᑦᑕᕐᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᒪᓕᒐᓕᕆᔨᒃᑯᓐᓄᑦ.  

 

ᓯᕿᓐᖑᔭᖅ ᐊᓯᔾᔨᖅᑕᐅᓂᖓᖃᑦᑕᕐᒪᑦ ᐅᐱᕐᖔᒃᑯᑦ 

ᐅᑭᐊᒃᓵᒃᑯᑦ ᓄᓇᕗᒻᒥᐅᓕᒫᑦᑎᐊᑦ, ᑲᓇᑕᒥᐅᓪᓗ, 

ᑲᓇᑕ ᒥᐊᓕᒐᕐᒥᓗ ᓂᒋᖓᓗ ᐊᑲᖅᓴᖃᑦᑕᖏᒻᒪᑦ 

ᓯᕿᓐᖑᔭᐅᑉ ᐊᓯᔾᔨᖅᑕᐅᖃᑦᑕᕐᓂᖓ ᐊᑲᐅᓐᖏᒻᒪᑦ. 

ᑕᐃᒃᑯᐊ ᓄᓇᕗᒻᒥᐅᑕᐅᖃᑎᒃᑲ ᐃᑉᐱᒋᑦᑎᐊᖅᑕᒃᑲ, 

ᑕᒪᒃᑯᐊ ᐱᔾᔪᑎᔪᖃᑦᑕᖅᑐᑦ ᐅᐱᕐᖔᒃᑯᑦ ᓲᕐᓗ 

ᐃᑲᕐᕋᖅ ᓯᕗᒧᒋᐊᖅᑕᐅᖃᑦᑕᕐᒪᑦ ᐊᒻᒪ 

ᑭᖑᕙᕆᐊᖅᑕᐅᓪᓗᓂ. ᑕᒪᒃᑯᐊ ᐱᑐᖄᓘᓕᕐᒪᑕ, 

ᑮᓇᐅᔭᓕᐅᕋᓱᓐᓂᕐᒧᓪᓗ ᐊᒃᑐᐃᓂᖃᕐᒪᑕ 

ᐊᓯᔾᔨᖅᑕᐅᓯᒪᖕᒪᑕ ᑕᒪᒃᑯᐊ, ᐃᓛᒃ ᐃᑲᕐᕋᐃᑦ 

ᐊᔾᔨᒌᖏᓐᓂᒃ. 

 

ᒥᓂᔅᑕ ᖃᐅᔨᒪᕚ ᑲᓇᑕᒥᐅᑕᐃᑦ ᐊᔾᔨᒌᖏᑦᑐᑦ 

ᒐᕙᒪᖃᕐᕕᐅᔪᑦ ᐊᖏᖃᑎᖃᖅᑐᑦ ᑕᒪᒃᑯᐊ 

ᐅᐱᕐᖔᒃᑯᑦ ᐅᑭᐅᒃᓵᒃᑯᓪᓗ ᓯᕿᓐᖑᔭᖅ 

ᐊᓯᔾᔨᖅᑕᐅᖃᑦᑕᕐᓂᖓ ᓄᖅᑲᖅᑎᑕᐅᖁᓪᓗᒍ?  

 

ᐅᖃᖅᑎᑦᑎᔩ, ᐃᓚᖓ ᑕᐃᒪᓐᓇ ᐅᐱᕐᖔᒃᑯᑦ 

ᑕᐃᒪᖓᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ 

ᐅᖃᓚᐅᖅᓯᒪᖕᒪᑦ ᐃᓱᒪᒋᔭᖃᓐᖏᓐᓂᖃᖅᖢᓂ 

ᑖᔅᓱᒥᖓ. ᒥᓂᔅᑕ ᑖᔅᓱᒥᖓ ᐱᕕᖃᓚᐅᕐᒪᑦ 

ᐃᓱᒪᒃᓴᖅᓯᐅᕐᕕᖃᓚᐅᕐᒪᑦ ᑕᒪᓐᓇ 

ᐱᕚᓪᓕᖅᑕᐅᓯᒪᖕᒪᖔᖅ. ᐃᑉᐱᕈᓱᒃᑐᖓ 

ᒪᓕᒐᓕᐅᖅᑎᐅᖃᑎᒃᑲ ᑕᐃᒪᓐᓇ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᖕᓂᐊᖅᑐᒃᓴᐅᔪᑦ ᐅᖃᐅᓯᕆᔭᐅᑉᐸᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᒐᕙᒪᒃᑯᑦ 

ᖃᓄᐃᓕᖓᓕᕐᒪᖔᑕ ᐅᓪᓗᒥᒪᖔᑕ ᐃᑲᕐᕋᖅ 

ᓯᕗᕙᕆᐊᖅᑕᐅᖃᑦᑕᕐᓂᖓ 

ᑭᖑᕙᕆᐊᖅᑕᐅᖃᑦᑕᕐᓂᖓᓗ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᖓ ᒪᓕᒐᓕᕆᔨᒃᑯᑦ, 

ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑏ ᐊᐱᕆᒐᕕᑦ ᒐᕙᒪᒃᑯᑦ ᒫᓐᓇᐅᔪᖅ 

ᑖᔅᓱᒥᖓ ᐃᓱᒪᒋᔭᖏᓐᓂᒃ ᐋᖅᑭᒃᓯᓯᒪᖏᑦᑐᓐ 

ᐅᖃᐅᓯᕆᔭᕗᑦ ᑕᒪᒃᑯᐊ ᐊᓯᔾᔨᖅᑕᐅᔪᓐᓇᕐᒪᖔᑦ 

ᓯᕿᓐᖑᔭ ᐃᑲᕐᕋᖓ ᓄᓇᕗᒻᒥᐅᑦ ᑭᓯᐊᓂᓕ ᒫᓐᓇ 

ᓇᐅᑦᑎᖅᓱᐊᖃᖅᑐᒍᑦ ᐊᓯᖏᑦ ᒐᕙᒪᖃᕐᕕᐅᔪᑦ 

ᑲᓇᑕᒥ ᑕᒪᑐᒥᖓ ᑕᐃᒪᓐᓇ 

ᐃᓱᒪᒃᓴᐅᕈᑎᖃᕐᒪᖔᑕ ᐅᕝᕙᓘᓐᓃᑦ 

ᐊᓯᔾᔩᓯᒪᓕᕐᒪᖔᑕ ᐃᑲᕐᕋᖏᓐᓂᒃ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᐊᐱᖅᑯᑎᖕᓄᑦ 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᑐᒡᓕᐊᓄᒃ 

ᐊᐱᖅᑯᑎᓐᓄᐊᕐᓗᖓ, ᒫᓐᓇᕋᑖᖑᓚᐅᖅᑐᖅ 

ᓄᓇᑦᑎᐊᕐᒥᐅᑦ ᒪᓕᒐᓕᐅᓚᐅᕐᒪᑕ ᑕᐃᒪᓐᓇ 

ᐃᑲᕐᕋᒥᒃ ᓯᕗᕙᕆᐊᖃᑦᑕᕈᒪᔪᓐᓃᖅᖢᑎᒃ 

ᑭᖑᕙᕆᐊᖃᑦᑕᕈᒪᔪᓐᓃᖅᖢᑎᒡᓗ ᓄᓇᑦᓯᐊᕐᒥᐅᑦ 

ᒐᕙᒪᒃᑯᖏᑦ ᑕᐃᔅᓱᒥᖓ ᒪᓕᒐᒃᓴᒥᒃ 

ᐊᓂᒍᖅᑎᑦᑎᓚᐅᕐᒪᑕ. ᐊᓯᖏᑦ ᒐᕙᒪᖃᕐᕕᐅᔪᑦ 

ᑕᐃᒪᓐᓇᐃᓕᐅᓚᐅᖅᑎᓪᓗᒋᑦ 

ᓄᖅᑲᖅᑎᑦᑎᓕᕐᒥᖕᒪᑕ ᓯᕗᕙᕆᐊᖃᑦᑕᕐᓂᕐᒥᒃ 

ᑭᖓᕙᕆᐊᖃᑦᑕᕐᓂᕐᒥᒡᓗ ᐅᐱᕐᖔᒃᑯᑦ 

ᐅᑭᐊᒃᓵᒃᑯᓪᓗ.  

 

ᓄᓇᑦᓯᐊᕐᓯᐅᑦ ᔫᓐᑳᓐᒥᐅᓂᒃ ᐃᓚᐅᓕᖅᑐᑦ ᐳᕆᑎᔅ 

ᑲᓚᒻᐱᐊᒥᐅᓪᓗ ᐋᓐᑎᐅᕆᔪᒥᐅᓪᓗ 

ᓴᔅᑳᑦᓱᐊᓐᒥᐅᓪᓗ ᑕᒪᐅᖓ ᓅᑉᐸᓪᓕᐊᓕᕐᒥᖕᒪᑕ  

ᐅᖃᖅᑏ, ᓄᓇᑦᑎᐊᕐᒥᐅᑦ 

ᐊᑯᓂᑲᓪᓚᕈᓗᒃ ᐱᓕᕆᓚᐅᕐᒪᑕ ᑕᒪᑐᒥᖓ 

ᐋᖅᑭᒃᓱᐃᓇᓱᒃᖢᑎᒃ ᖃᓄᖅ ᑖᓐᓇ ᑮᓇᐅᔭᓕᐅᕈᑎ 

ᑕᒪᓐᓇ ᐊᒃᑐᐃᓯᒪᖕᒪᖔᑦ ᐃᑲᕐᕋᖏᓐᓂᒃ 

ᐊᔾᔨᒌᓐᖐᑎᓪᓗᒋᑦ. ᓄᓇᑦᑎᐊᕐᒥᐅᑦ 

ᐃᓱᒪᓕᐅᕐᓂᖏᑉᐸᑕ ᐱᔭᕐᓂᔾᖏᑦᑐᖅ 

ᐊᑯᓂᐅᓪᓗᑎᒡᓗ ᐱᓕᕆᔭᖃᕐᓂᐊᖅᑐᖅ 

ᓯᕗᓂᒃᓴᖓᓐᓄᑦ ᐊᐅᓚᔾᔪᑏᑦ ᓄᓇᑦᑎᐊᕐᒥᑦ 

ᒐᕙᒪᒃᑯᑦ ᐃᓗᐊᓂ. ᑕᐃᒃᑯᐊ ᑕᑎᖃᖃᑦᑕᕐᒪᑕ 

ᐃᑲᕐᕋᓂᒃ ᐃᖅᑲᓇᐃᔭᕐᕕᖃᖅᑎᓪᓗᒋᑦ. 

 

ᐅᖃᖅᑎᑦᑎᔩ, ᓄᖅᑲᖅᑎᑦᑎᓂᖅ 

ᓯᕗᕙᕆᐊᖃᑦᑕᕐᓂᕐᒥᒃ ᐃᑲᕐᕋᓂᒃ 

ᑭᖑᕙᕆᐊᖃᑦᑕᕐᓂᕐᓗ ᐱᔭᕐᓂᖏᑦᑐᕈᓘᖕᒪᑦ. ᓲᕐᓗ 

ᒪᓕᒐᓕᐅᕐᓂᕐᒧᑦ ᓲᕐᓗ ᑕᐃᒪᓐᓇ 

ᐱᔭᕐᓂᖅᐸᓕᑦᑎᔫᒐᓗᐊᖅ. ᑖᓐᓇᓗ 

ᓯᕗᓪᓕᖅᐹᖑᖕᒪᑦ, ᐊᓯᖏᓪᓗ ᐱᓕᕆᔭᕆᐊᖃᕐᒥᖕᒪᑕ 

ᑕᐃᒪᓐᓇ ᐊᑕᐅᓯᕐᒥᒃ ᐃᑲᕐᕋᖃᓕᖁᓪᓗᒋᑦ 

ᓯᕗᕙᕆᐊᖃᑦᑕᕈᓐᓃᕐᓗᑎᑦ.  

 

ᐅᓄᖅᑐᑦ ᒐᕙᒪᖃᕐᕕᐅᔪᑦ ᑲᓇᑕᒥ 

ᐊᒡᒍᖅᑐᖅᓯᒪᓂᖏᓐᓂᒃ ᒪᓕᒐᓕᐅᖅᓯᒪᖕᒪᑕ, 

ᐋᖅᑭᒋᐊᖅᖢᓂᒡᔪᒡᓗ ᒪᓕᒐᕋᓛᖓᖏᑦ, ᑕᐃᒪᓐᓇ 

ᐋᖅᑭᒃᓯᓂᐊᕐᒪᑕ ᐊᔾᔨᒌᒃᑐᒥᒃ ᐃᑲᕐᕋᖃᖁᓪᓗᒋᑦ 

ᓯᕗᕙᕆᐊᖃᑦᑕᖏᓪᓗᑎᒃ 

ᑭᖑᕙᕆᐊᖃᑦᑕᖏᓪᓗᑎᒡᓗ. 

 

ᒫᓐᓇᐅᔪᖅ ᐅᖃᖅᑎᑦᑎᔩ, ᑲᓇᑕᒥ ᐊᒃᑐᐃᓂᖃᕐᒪᑦ 

ᐃᑲᕐᕋᖓᓂᒃ ᐊᒥᐊᓕᒃᑲᒥᐅᑦ ᓄᓇᖓᓐᓂᒃ. ᑖᒃᑯᐊ 

ᐅᖃᐅᓯᕆᔭᐅᓚᐅᕐᒪᑕ ᑲᑎᒪᔪᓂᒃ ᐊᒥᐊᓕᒃᑲᑦ 

ᒪᓕᒐᓕᐅᖅᑎᖏᑦ ᒪᓕᒐᒃᓴᒥᒃ ᐊᓂᒍᖅᑎᑦᑎᓚᐅᕐᒪᑕ 

ᐊᒥᐊᓕᒃᑲᑦ ᓄᓇᖓᓐᓂᒃ ᓯᕗᕙᕆᐊᖃᑦᑕᖏᓪᓗᑎᒃ 

ᑭᖑᕙᕆᐊᖃᑦᑕᕈᓪᓃᕐᓗᑎᒡᓗ ᑕᐃᒪᓐᓇ. 

 

ᐅᖃᖅᑎᑦᑎᔩ, ᐊᒥᐊᓕᒃᑲᒥᐅᑦ 

ᐊᑐᓕᖅᑎᑦᑎᓂᐊᖅᐸᓪᓚᐃᔪᖅ ᑕᒪᒃᑯᓂᖓ 

ᓯᕗᕙᕆᐊᖃᑦᑕᕐᓂᕐᒥᒃ ᐃᑲᕐᕋᕐᒥᒃ, ᒪᓕᒐᕐᔪᐊᖅ 

ᑕᐃᖕᓇ ᐊᓂᒍᖅᑎᑕᐅᒃᐸᑦ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᒪᐃᓕᒃᐸᓐ, 2023-ᒥ ᐊᓯᖏᓐᓂᓗ 

ᒐᕙᒪᖃᕐᕕᐅᔪᓂᒃ ᑲᓇᑕᒥ ᐋᓐᑎᐅᕆᔪᒥᒃ, 

ᓄᓇᑦᑎᐊᕐᒥ, ᒫᓂᑑᐸᒥᓗ ᐊᒻᒪᓗ ᑕᐃᒪᓐᓇ 

ᓄᖅᑲᕐᓗᑎᒃ, ᓯᕗᕙᕆᐊᕐᓂᖅ, ᑭᖑᕙᕆᐊᕐᓂᕐᓗ. 

ᒐᕙᒪᒃᑯᑦ ᑕᐃᒪᓐᓇ, ᖃᓄᖅ ᒪᓕᒃᓴᕐᓂᐊᖅᐸᑦ 

ᑖᒃᑯᓂᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ 

ᒥᔅᑐ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᐊᐱᕆᔪᖅ. ᑭᖑᓂᑦᑎᐊᖓᒍᑦ ᓄᓇᕗᑦ 

ᒪᓕᒃᓴᕐᓂᐊᖅᐸᑦ ᒐᕙᒪᖃᕐᕖᑦ ᑕᒪᒃᑯᐊ 

ᐱᔾᔪᑎᒋᓪᓗᒋᑦ, ᐄ, ᐱᕕᑐᓂᐊᖅᑐᖅ 

ᓯᕗᓪᓕᐅᔾᔭᐅᓂᐊᖅᐸᑦ ᒪᓕᒐᓕᐅᖅᑎᓕᒫᑦ 

ᐃᓚᒋᔭᐅᖃᑕᐅᓇᔭᖅᑐᖅ ᓇᓗᓇᐃᖅᓯᖁᓪᓗᒋᑦ 

ᐅᖃᓪᓚᖃᑎᒋᔭᐅᖅᑳᕆᐊᖃᕐᓂᐊᖅᑐᑦ 

ᓄᓇᕘᒻᒥᐅᑕᐃᑦ ᖃᓄᖅ ᐃᓱᒪᒋᔭᖃᕐᒪᖔᑦ 

ᐊᓯᔾᔨᕐᓂᖅ.  

 

ᒪᑯᐊᓗ ᖃᖓᑕᓲᖅᑏᑦ 

ᐅᖃᓪᓚᖃᑎᒋᔭᕆᐊᖃᕐᓂᐊᕐᒥᔭᕗᑦ ᑕᒪᒃᑯᐊᓗ 

ᓯᕿᓐᖑᔭᐃᑦ ᐊᔾᔨᒌᒃᑐᐃᓐᓇᐅᖁᓪᓗᒋᑦ. ᐄ, 

ᒪᕐᕈᐃᓕᖓᔪᑦ ᒪᓕᒐᕐᔪᐊᕐᒥᒃ ᑲᔪᓯᑎᑦᑎᓐᓂᕈᑦᑕ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕᕆᔭᐅᔪᖅ ᑭᐅᖕᒪᑦ.  

ᐅᖃᖅᑏ, ᐃᓱᒫᓗᒃᑲᒪ ᓄᓇᕗᒻᒥᐅᑦ 

ᕿᒪᒃᑕᐅᑐᐃᓐᓇᕆᐊᖃᕐᒪᑕ ᑕᒪᒃᑯᐊ 

ᐱᓕᕆᐊᕆᓐᖏᑯᑖᒃᑯᑦᑎᒃᑯᑦ. 

ᑕᐃᒪᐃᑉᐸᓪᓕᐊᔪᐃᓐᓇᕐᒪᑦ, ᐊᓯᔾᔨᖅᐸᓪᓕᐊᔪᓐᓃᕐᒪᑕ 

ᐃᓛᒃ, ᐊᓯᔾᔨᖃᑦᑕᕈᒪᔪᓐᓂᖅᐸᓪᓕᐊᔪᑦ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ. ᑕᐃᒪᐃᑦᑑᑎᓪᓗᒍ 

ᐅᐸᓗᖓᐃᔭᖅᓯᒪᕙᒌᕆᐊᖃᕐᓂᐊᖅᑐᒍᑦ. 

ᒥᐊᓕᒐᕐᒥᐅᑕᐃᓪᓗ ᑕᐃᒃᑯᐊ 

ᐊᓯᔾᔨᖃᑦᑕᕈᒪᔪᓐᓂᖅᐸᓪᓕᐊᓕᕐᒥᖕᒪᑕ 

ᒪᓕᒐᕐᔪᐊᖅᑎᒍᑦ ᑕᒪᓐᓇ ᐋᖅᑭᒃᑕᐅᕙᒌᖅᐸᑦ 

ᐅᐸᓗᖓᐃᖅᐸᓪᓕᐊᓕᕋᔭᖅᑐᒍᑦ. 

 

ᐅᖃᖅᑏ, ᓄᓇᕗᒻᒥᐅᑦ ᕿᒪᒃᑕᐅᖁᓐᖏᑕᒃᑲ 

ᓇᓗᓇᐃᖅᓯᕕᐅᔪᒪᔪᖓ ᐋᓐᑎᐅᕆᔪᒃᑯᑦ 

ᓄᓇᑦᓯᐊᕐᒥᐅᑦ ᐊᓯᖏᓪᓘᓐᓃᑦ 

ᐊᓯᔾᔨᖅᑕᕈᓐᓃᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ 

ᒪᓕᒐᕐᔪᐊᕐᓂᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ 

ᒐᕙᒪᒃᑯᑦ ᐃᓛᒃ, ᓄᓇᕗᑦ ᒐᕙᒪᒃᑯᖏᑦ ᑭᓱᒥᒃ 

ᐱᓐᖑᖅᑎᑦᑎᔭᕆᐊᓖᑦ ᒪᓕᒃᓴᕐᓂᐊᕋᒥᒃ?  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ 

ᒐᕙᒪᖃᕐᕖᑦ ᑕᐃᒃᑯᐊ ᐃᓱᒪᓯᐅᕐᓂᕐᒧᑦ 

ᓂᕈᐊᕐᓂᖃᖅᑎᑦᑎᖃᑦᑕᖅᓯᒪᖕᒪᑕ ᑕᒪᓐᓇ 

ᐱᔾᔪᑎᒋᓪᓗᒍ. ᒥᓂᔅᑕᖃᐃ ᐃᓱᓯᐅᕐᓗᓂ 

ᓂᕈᐊᖅᑎᑦᑎᔪᓐᓇᖅᐸ ᓄᓇᕗᒻᒥᐅᓂᒃ? ᓄᓇᕗᒻᒥᐅᑦ 

ᖃᔅᓯᑦ ᐊᓯᔾᔨᖅᑕᖃᑦᑕᕈᒪᔪᓐᓃᕐᒪᖔᑦ ᑐᑭᓯᓂᐊᕋᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᐊᐱᖅᑯᑎᒋᖕᒪᒍ. ᕿᒥᕐᕈᓇᒍᓐᓇᖅᑕᕗᑦ 

ᐅᖃᐅᓯᕆᕙᓪᓕᐊᓗᑎᒃᑯᓪᓗ 

ᐃᓱᒪᓕᐅᕈᓐᓇᕐᓂᐊᕋᑦᑕ ᖃᖓ 

ᕿᒥᕐᕈᓇᒍᓐᓇᖅᓯᕙᓪᓕᐊᓂᐊᕐᒪᖔᑦᑕ ᒪᓕᒐᕐᔪᐊᓂᒃ. 

ᑕᐃᒃᑯᐊᓗ ᒐᕙᒪᖃᕐᕖᑦ ᓱᑯᑦᑎᐊᓃᓕᕐᒪᖔᑦ 

ᖃᐅᔨᒋᐊᕐᓗᑎᒃᑯᑦ. ᑭᖑᕙᓗᐊᕌᓗᒍᒪᓐᖏᓐᓇᑦᑕ 

ᐅᖃᓪᓚᖃᑎᒋᓚᐅᕐᓗᒋᑦ ᑭᓯᐊᓂ ᑖᒃᑯᐊ 

ᐱᓕᕆᕝᕕᖏᑦ ᐱᒋᐊᕈᑎᒋᔪᓐᓇᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 275 - 6(2): ᓇᐅᔮᓂ ᐱᓐᖑᐊᕐᕕᒃ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᖃᕈᒪᔪᖓ ᑖᔅᓱᒪᑉ ᒐᕙᒪᒃᑯᑦ ᓄᓇᓕᖕᓄᑦ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ.  

 

ᒥᓂᔅᑕ ᑖᓐᓇ ᖃᐅᔨᒪᔪᖅ ᓇᐅᔮᓂ ᐱᓐᖑᐊᕐᕕᒃ 

ᑕᐃᓐᓇ ᐃᑯᐊᓪᓚᓚᐅᖅᑎᓪᓗᒍ ᐅᑭᐊᒃᓵᖑᓚᐅᖅᑐᖅ 

ᐃᑯᐊᓪᓚᓚᐅᕐᒪᑦ. 

 

ᐅᖃᖅᑎᑦᑎᔩ, ᐅᓇ ᖃᓪᓗᓈᑐᑦ ᐊᑐᐊᕐᓂᐊᕋᒃᑯ. 

(ᑐᓵᔨᑎᒎᓕᖅᑐᖅ) ᐱᕐᔪᐊᖑᔪᑦ ᑖᒃᑯᐊ 

ᐅᑭᐅᖅᑕᖅᑐᒥ ᐱᖁᑎᕐᔪᐊᑦ ᓲᕐᓗ ᐃᓕᓐᓂᐊᕐᕖᑦ, 

ᐋᓐᓂᐊᕖᑦ ᐊᒻᒪᓗ ᕼᐊᒻᓚᒃᑯᑦ ᐱᖁᑎᖏᑦ ᓲᕐᓗ 

ᐱᓐᖑᐊᕐᕖᑦ ᑎᑎᕋᕐᕕᖏᓪᓗ 

ᖃᐅᔨᓴᖅᑕᐅᖃᑦᑕᕆᐊᓖᑦ ᐊᑯᓚᐅᑦᑐᒃᑯᑦ 

ᐃᑯᐊᓪᓚᓐᓂᐊᓐᖏᒻᒪᑕ ᒪᑯᑎᒎᓇᖅ ᐅᐊᔭᖅᑎᒍᑦ 

ᐊᓯᑦᑎᒍᓪᓗ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ 

ᖃᐅᔨᓴᐃᓃᑦ ᐊᑐᖅᑕᐅᖃᑦᑕᕋᓗᐊᕐᒪᖔᑦ 

ᕼᐊᒻᓚᒃᑯᓐᓂ ᐃᒡᓗᖏᓪᓗ ᕿᒥᕐᕈᓇᒃᑕᐅᓗᑎᒃ 

ᐅᐊᔭᓅᖅᑐᖁᑎᖏᓪᓗᒍ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᓇᐅᔮᑦ ᒪᓕᒐᓕᐅᖅᑎᖓ 

ᑕᒪᑦᓱᒪᓐᖓᑦ ᐊᐱᖅᑯᑎᖃᖅᑎᓪᓗᒍ 

ᖃᐅᔨᓵᖑᔭᕆᐊᓖᑦ ᐃᓗᐊᓂ. ᐅᖃᖅᑏ, ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ ᖃᐅᔨᓴᐅᕋᑦᑕ 

ᐊᔾᔨᒌᓐᖏᑦᑐᓂᑦ, ᐃᓚᖏᑦ ᐅᐊᔭᓕᕆᓂᕐᒧᑦ 

ᐃᓚᖏᑦ ᐅᖅᑰᓴᐅᑎᓄᑦ ᐅᕝᕙᓘᓐᓃᑦ ᑖᓐᓇ ᐃᒡᓗ 

ᓴᓇᒪᑦᑎᐊᕋᓗᐊᕐᒪᖔᑕ ᐃᒡᓗᓂᒃ 

ᖃᐅᔨᓴᖅᑎᐅᓪᓗᑎᑦ. ᑖᒃᑯᐊ ᐊᔾᔨᒌᓐᖏᑦᑑᑎᓪᓗᒋᑦ 

ᕼᐊᒻᓚᒃᑯᓐᓂᑦ ᐱᓕᕆᖃᑎᖃᖃᑦᑕᖅᑐᒍᑦ ᐊᕐᕌᒍᑕᒫᑦ 

ᑖᒃᑯᐊ ᕿᒥᕐᕈᔭᐅᒐᓱᐊᖏᓐᓇᕆᐊᖃᕋᓗᐊᖅᑎᓪᓗᒋᑦ 

ᐊᒻᒪᓗ ᑖᒃᑯᐊ ᐱᖁᑏᑦ 

ᓴᓇᔭᐅᕙᓪᓕᐊᑎᓪᓗᒋᑦᑕᐅᖅ ᐅᓪᓗᒥᒨᖓᓂᖅᐹᓂᒃ 

ᐃᒡᓗᐃᑦ ᐊᑦᑕᓇᖅᑕᐃᓕᒪᒍᑏᑦ ᒪᓕᒐᖏᑦ 

ᐊᑐᖅᑕᐅᖏᓐᓇᖅᑎᓪᓗᒍ ᑖᒃᑯᐊ 

ᐱᓕᕆᖃᑎᖃᓲᖑᕗᒍᑦ ᕼᐊᒻᓚᒃᑯᓐᓂᑦ ᐊᒻᒪᓗ 

ᐃᓚᖏᖃᐃ ᑐᑦᓯᕋᑐᐊᕈᑎᑦ 

ᖃᐅᔨᓴᖅᑕᐅᒋᐊᖃᑐᐊᖅᐸᑦ 

ᖃᐅᔨᓴᖅᑕᐅᔭᕆᐊᖃᕐᓗᓂ, ᐊᑦᑕᓇᖅᑕᐃᓕᒪᓂᕐᒧᑦ 

ᐱᔨᑦᑎᖅᑎᕗᑦ ᕿᒥᕐᕈᒐᔭᖅᑯᑦ ᑐᑦᓯᕋᖅᑕᐅᔪᒥᒃ. 

ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ.  
 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕋᕕᑦ. ᐅᖃᖅᑎᑦᑎᔩ, 

ᐊᑎᓕᐅᕐᕕᔅᓴᓂ ᓴᖅᑭᑦᑎᑎᓚᐅᕐᒪᑦ ᑕᐃᑲᓂ 

ᓇᐅᔮᓂᒃᑲᔭᖅᑐᖅ. ᐊᑎᓕᐅᖅᑕᐅᕈᓘᔭᖅᓯᒪᓪᓗᑎᒃ 

ᑖᓐᓇ ᓈᒻᒪᓯᒃᐸᑦ ᑕᐃᑲᓂ ᑕᕝᕙᓂ ᐊᓪᓕᕋᐅᔭᕐᒧᑦ 

ᓴᖅᑭᑦᑐᒫᕋᒃᑯ ᕿᒥᕐᕈᔭᐅᑦᑎᐊᕈᓐᓇᓛᕐᒪᑦ.  
 

ᖃᓪᓗᓈᑎᑑᓕᕐᒥᒍᒪ. (ᑐᓵᔨᑎᒎᓕᖅᑐᖅ) ᑖᓐᓇᖃᐃ 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᖃᓄᖅ ᑖᒃᑯᐊ 

ᐱᓕᕆᕕᖏᑦ ᐊᑭᑐᔪᖅᑐᕈᑎᔅᓴᐃᑦ ᐸᕐᓇᐃᕖᑦ 

ᐱᔾᔪᑎᒋᓪᓗᒋᑦ ᖃᓄᐃᓕᖓᓕᕐᒪᖔᑦ ᑕᒪᒃᑯᐊ 

ᐃᑯᐊᓪᓚᒃᑐᕕᓃᑦ ᓱᒃᑯᑕᐅᔪᓪᓘᓐᓃᑦ ᐊᓄᕆᒧᑦ 

ᐊᓯᖏᓐᓄᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓄᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᒪᓕᒐᓕᐅᖅᑎᐅᖃᑎᒐ ᐃᒃᐱᒋᖃᑎᒋᑦᑎᐊᖅᐸᕋ 

ᑖᒃᑯᐊ ᕼᐋᒻᒪᓚᒃᑯᑦ ᐊᒻᒪᓗ ᓄᓇᓕᐅᑉ 

ᐱᖁᑎᕐᔪᐊᖏᑦ ᐃᒡᓗᕐᔪᐊᑦ 

ᐊᓐᓂᕆᔭᒻᒪᕆᐊᓘᖃᑦᑕᕐᒪᑕ ᐊᒻᒪᓗ ᐃᑭᑦᑐᖃᕌᖓᑦ 

ᐊᒻᒪ ᐊᑐᕋᔅᓴᐅᒍᓐᓃᓕᕌᖓᑦ ᐊᔅᓱᒻᒪᕆᐊᓗᒃ 

ᑭᖑᓂᖃᕈᑕᐅᓕᖃᑦᑕᕐᒪᑦ. ᑭᓯᐊᓂ, ᐅᖃᖅᑏ, 

ᑕᒪᒃᑯᐊ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᕼᐋᒻᒪᓚᒃᑯᑦ ᐱᖁᑎᖏᓐᓂᒃ 

ᓯᕗᒧᐊᑎᑦᑎᒐᓱᐊᖃᑦᑕᖅᑯᒍᑦ ᐊᑭᑐᔪᖅᑐᕈᑎᑦᑎᓐᓂ. 

ᐆᑦᑑᑎᒋᓗᒍ ᒫᓐᓇ ᓴᓂᑭᓗᐊᕐᒥ ᕼᐋᒻᒪᓚᒃᑯᑦ 

ᐊᓪᓚᕝᕕᖁᑎᖓᓂ ᓴᓇᒐᑦᑕ, ᑖᓐᓇ ᓴᓂᑭᓗᐊᖅ 

ᕼᐋᒻᒪᓚᒃᑯᖏᓐᓄᑦ ᑐᓐᓂᕈᑎᒋᒐᔭᖅᑲᕗᑦ ᐊᒻᒪᓗ 

ᑖᓐᓇ ᓴᓂᑭᓗᐊᖅ ᕼᐋᒻᒪᓚᒃᑯᖏᓐᓄᑦ 

ᐱᒋᔭᐅᓕᕐᓗᓂ.  
 

ᑖᓐᓇᑦᑕᐅᖅ ᓇᐅᔮᓂ ᐱᓐᖑᐊᕐᕕᖓ 

ᑕᐃᒪᓐᓇᔅᓴᐃᓐᓇᖅ ᐱᓕᕆᐊᕆᔭᐅᓚᐅᖅᓯᒪᒻᒪᑦ 

2010-ᖑᑎᓪᓗᒍ ᐱᐊᓂᑦᑕᐅᓚᐅᖅᓯᒪᔪᖅ ᑖᓐᓇ 

ᐊᑭᖃᖅᑎᒋᓚᐅᖅᓯᒪᓪᓗᓂ $5.9 ᒥᓕᐊᓐ 

ᑕᐃᔅᓱᒪᓂᐅᑎᓪᓗᒍᓕ. ᑭᓯᐊᓂ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᑎᖅᑏᑦ ᕼᐋᒻᒪᓚᒃᑯᓐᓄᑦ 

ᑐᓐᓂᖅᑯᑎᒋᖃᑦᑕᕐᒪᒍ ᕼᐋᒻᒪᓚᐅᑉ ᐱᒋᓕᕈᓂᓗ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐅᒃᑯᒫᖏᓐᓂ ᑖᒃᑯᐊ ᕼᐋᒻᒪᓚᒃᑯᑦ 

ᐱᓕᕆᒍᓐᓇᕋᔭᖅᑐᖅ. ᑖᓐᓇᑦᑕᐅᖅ ᓄᓇᓕᓐᓂ 

ᕼᐋᒻᒪᓚᐅᔪᑦ ᓇᓪᓕᐅᒃᑯᒫᓕᕆᓂᕐᒧᑦ 

ᐱᓕᕆᕝᕕᖃᐅᕋᓗᐊᕐᒪᑦ ᓈᒥᒃ-ᖑᓂᕋᖅᑕᐅᔪᒥᒃ 

ᑕᐃᒃᑯᑎᒎᓇᖃᐃ ᑖᒃᑯᐊ ᕼᐋᒻᒪᓚᒃᑯᑦ 

ᐱᖁᑎᒋᔭᖏᑦ 

ᓇᓪᓕᐅᒃᑯᒫᖃᑦᑎᐊᕈᓐᓇᖅᑎᑕᐅᖃᑦᑕᖅᑑᒐᓗᐊᑦ 

ᐊᒻᒪᓗ ᐊᑭᓕᖅᓱᕆᐊᖃᖃᑦᑕᕆᓪᓗᑎᑦᑕᐅᖅ 

ᑕᒪᔅᓱᒧᖓ. ᑐᑭᓯᓇᕐᓂᕈᒪ, ᑐᑭᓯᓇᕋᓱᐊᒡᒐᕋᓗᐊᕋᒪ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  
 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᕼᐋᒻᒪᓚᒃᑯᓐᓂ 

ᐅᖃᖃᑎᖃᖅᓯᒪᑎᓪᓗᖓ ᑖᒃᑯᐊ 

ᖃᑦᑎᕆᔨᕐᔪᐊᒃᑯᓐᓂ ᒥᑦᑕᕐᕕᐅᔪᑦ 

ᓴᖅᑭᓵᑦᑎᐊᓚᐅᕐᒪᑦ ᑕᒪᐅᓇ ᐱᓇᓱᐊᕈᓯᐅᓵᖅᑐᒥ 

ᐊᓂᒍᖅᑐᓂ.  
 

ᖃᓄᑭᐊᖅ ᓴᖅᑭᑎᑕᐅᑲᓂᑦᑎᐊᕈᓐᓇᖅᐸ 

ᐃᑲᔪᖅᓱᖅᑕᐅᑦᑎᐊᑲᓐᓂᕈᓐᓇᖅᐳᖃᐃ ᕼᐋᒻᒪᓚᖑᔪᑦ 

ᓇᐅᔮᓂ ᑖᔅᓱᒪ ᒥᔅᓴᓄᑦ? ᐊᑑᑎᖃᑦᑎᐊᕐᒪᑦ 

ᒪᒃᑯᑦᑐᓄᑦ, ᐃᓐᓇᕐᓄᓪᓗ ᐃᓛᒃ ᓄᓇᓕᓐᓂ ᑖᒃᑯᐊ 

ᑕᒪᕐᒥᒃ ᐊᑐᑦᑎᐊᖃᑦᑕᕐᒪᔾᔪᒃ ᑲᑎᑦᑕᕐᕕᐅᓪᓗᓂ. 

ᑕᐃᒪᓐᓇᑐᐃᓐᓇᖅ ᐱᓕᕆᐊᖑᓇᓱᖃᑦᑕᓐᖏᒻᒪᑕ 

ᐊᑑᑎᖃᖅᑎᑕᐅᑦᑎᐊᕋᓱᑦᑐᑦ ᓄᓇᓕᓐᓂ 

ᐱᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖃᑦᑎᕆᔨᕐᔪᐊᒃᑯᑦ ᓄᓇᕗᒻᒥ 

ᐊᓪᓚᕝᕕᖁᑎᖓ ᑐᑭᓯᐅᒪᔭᒃᑯᑦ ᑖᒃᑯᓇᓐᖓᑦ 

ᐅᓂᒃᑳᓕᐅᖃᑦᑕᑎᓪᓗᒋᑦ ᐃᑭᑦᑐᖃᕌᖓᑦ 

ᐃᒡᓗᕐᔪᐊᖁᑎᒋᔭᐅᔪᓂᒃ ᐊᒻᒪᓗ ᑖᒃᑯᐊ 

ᕼᐋᒻᒪᓚᒃᑯᓐᓄᑦ ᐊᑐᐃᓐᓇᐅᑎᑕᐅᒍᓐᓇᓲᖑᒋᓪᓗᑎᒃ. 

ᑖᒃᑯᐊ ᐱᓕᕆᖃᑎᒋᒍᓐᓇᓂᐊᖅᑕᕗᑦ ᐊᒻᒪᓗ 

ᐃᒻᒪᖄ ᑖᓐᓇ ᓇᓪᓕᐅᒃᑯᒫᓄᑦ ᑐᕌᖓᓂᐊᑐᐊᖅᐸᑦ 

ᑕᒪᒃᑯᓇᓐᖓᑦ ᐅᓂᒃᑳᓕᐊᕆᔭᐅᓯᒪᔪᓂᒃ 

ᕿᒥᕐᕈᓂᖃᖃᑦᑕᕆᐊᖃᖅᑎᓪᓗᒋᑦ. ᐅᖃᕈᓐᓇᖅᑐᖓ 

ᑕᒪᒃᑯᓇᓐᖓᑦ ᐅᓂᒃᑳᓕᐊᕆᔭᐅᓯᒪᔪᓂᒃ 

ᖃᑦᑎᕆᔨᕐᔪᐊᒃᑯᑦ ᐊᓪᓚᕝᕕᖓᓃᖔᖅᓯᒪᔪᓂᒃ 

ᐱᒋᔭᐅᓯᒪᓕᓐᖏᑉᐸᑦ ᕼᐋᒻᒪᓚᒃᑯᑦ 

ᑐᓂᕐᕈᑎᒋᔭᐅᒍᓐᓇᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐅᖃᖅᑎᑦᑎᔩ ᒪᒥᐊᓇᖅ.  
 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 276 - 6(2): ᖃᖓᑕᓲᑦ 

ᐃᖏᕐᕋᓂᖏᑦ ᓴᓂᑭᓗᐊᕐᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᖕᓄᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᐄᖅ. 

 

>>ᐃᒡᓚᖅᑐᑦ 

 

ᖃᕝᕕᒃ (ᑐᓵᔨᑎᒍᑦ): ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᐊᑕᐅᓯᐅᓐᖏᑦᑐᓂᑦ ᐊᐱᖅᑯᑎᖃᓚᐅᖅᓯᒪᒐᒪ 

ᐅᑭᐊᒃᓵᖑᑎᓪᓗᒍ ᐱᔾᔪᑎᖃᖅᖢᖓ ᓄᓇᕗᑦ 

ᒐᕙᒪᒃᑯᑦ ᓴᓂᑭᓗᐊᕐᒥ ᐃᖃᓗᓐᓂᓗ 

ᖃᖓᓲᖑᖃᑦᑕᖅᑐᑦ.  

 

25-ᖑᖕᒪᑕ ᓄᓇᕗᒻᒥ ᓄᓇᓖᑦ. 25-ᓕᒫᑦ ᑖᒃᑯᐊ 

ᓄᓇᓖᑦ ᑕᕝᕗᖓ ᑐᑦᑕᕐᕕᖕᒧᑦ ᑐᕌᑦᓴᐅᑎᒋᓗᑎᑦ 

ᐃᖏᕐᕋᔪᓐᓇᕆᐊᓖᑦ. ᑖᓐᓇ ᒥᓂᔅᑕ ᖃᐅᔨᒪᔪᖅ 

ᓴᓂᑭᓗᐊᖅ ᐊᔾᔨᐅᓐᖏᖕᒪᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐃᓱᒪᒃᓴᖅᓯᐅᕈᑎᖃᕈᓐᓇᕐᒪᖔᑦ ᓴᓂᑭᓗᐊᕐᒥᐅᑕᐃᑦ 

ᑐᕌᑦᓴᐅᑎᒋᓗᑎᒃ ᐃᖃᓗᖕᓄᑦ 

ᐃᖏᕐᕋᖃᑦᑕᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎᒧᑦ ᐅᓇ 

ᑐᕌᖅᑎᑉᐸᓪᓚᐃᒻᒪᒍ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑕᕝᕙᓂ ᑎᓕᔭᐅᒍᑎᒪ 

ᐃᓗᐊᓃᒻᒪᑦ ᑭᐅᒫᕈᓐᓇᕐᓂᖅᓴᕆᒐᒃᑯ. 

ᖁᔭᓐᓇᒦᕈᒪᕙᕋ ᑖᓐᓇ ᐊᐱᖅᑯᑎ ᓴᖅᑭᒻᒪᒍ. 

ᑖᓐᓇᐃᓛᒃ ᓴᓂᑭᓗᐊᕐᒧᑦ ᑕᕝᕗᖓ ᐃᖃᓗᓐᓄᑦ 

ᖃᖓᑦᑕᐅᑏᑦ ᐊᑭᑭᓪᓕᒋᐊᖅᑕᐅᓯᒪᕐᔪᐊᖅᖢᑎᑦ 

ᑕᕝᕗᖓ ᐃᖃᓗᓐᓄᑦ ᑐᕌᖅᑎᖃᑦᑕᓚᐅᖅᓯᒪᒐᑦᑎᒍᑦ 

ᐊᕐᕌᒎᓐᓄᒃ ᒪᕐᕉᓐᓄᒃ. ᑕᕝᕙᓃᓚᐅᕐᓇᓄᒃ ᓱᓕ 

ᐱᒋᐊᖅᑕᐅᓚᐅᖅᓯᒪᓪᓗᓂ. ᖁᕕᐊᓱᑦᑎᐊᖅᐳᖓ 

ᑕᕝᕙᓂ ᒐᕙᒪᐅᓕᖅᑎᓪᓗᑕ 

ᐃᓚᒋᐊᒃᑲᓐᓂᕈᓐᓇᓚᐅᕋᑦᑎᒍᑦ 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᒍᒪᑦᑎᐊᖅᖢᑕ ᖃᓄᖅ ᐊᑦᑐᖅᑕᐅᓯᒪᓂᖏᑦ. 

ᐃᓛᒃ ᖃᓄᖅ, ᐃᑲᔫᑎᑕᐅᒍᓐᓇᖅᑐᐃᑦ ᑖᒃᑯᐊ 

ᓴᓂᑭᓗᐊᕐᒥᐅᑕᐃᑦ ᑕᕝᕗᖓ.  
 

ᐅᑉᐱᕆᑦᑎᐊᖅᑕᕋ ᐊᖏᖃᑎᒋᑦᓯᐊᖅᖢᒍᓪᓗ 

ᒪᓕᒐᓕᐅᖅᑎᐅᖃᑎᕗᑦ ᓄᓇᕗᒻᒥᐅᑕᐅᒻᒪᑕ ᑕᕝᕘᓇ 

ᐃᓛᒃ ᐃᑲᔪᖅᑕᐅᒋᐊᖃᕐᓂᖓᓂᒃ. ᑭᓯᐊᓂ, ᑖᒃᑯᐊ 

ᕿᒥᕐᕈᓪᓗᑎᒍᑦ ᐊᒥᓲᓐᖏᓗᐊᖅᑐᑦ ᒫᓐᓇᒧᑦ ᑎᑭᖦᖢᒍ 

ᐊᑐᖅᑕᐅᖃᑦᑕᓐᖏᓐᓂᖓ ᐃᑉᐱᓐᓇᕐᓇᓚᐅᕐᒪᐃᓛᒃ. 

ᐅᑦᑑᑎᒍᓗᒍ, ᑕᖅᑭᑕᒫᑦ $70,000 ᐅᖓᑖᓂ 

ᑮᓇᐅᔭᓂᑦ ᓴᓂᕐᕙᐃᖃᑦᑕᓚᐅᕋᑦᑕ 

ᐊᑐᖅᑕᐅᑦᑎᐊᓐᖏᓐᓂᖓᓄᑦ ᐃᓄᐃᑦ ᐃᔅᓯᕙᐅᑕᐃᑦ 

ᓂᐅᕕᖅᑕᐅᓐᖏᑦᑐᐃᑦ ᐊᑭᓖᖃᑦᑕᓚᐅᕋᑦᑎᒍᑦ. 
 

ᑖᓐᓇ ᒫᓐᓇᒧᑦ ᑎᑭᖦᖢᒍ ᐊᕐᕌᒍᓄᑦ ᕿᒥᕐᕈᓯᒪᓪᓗᑕ, 

ᖁᕕᐊᓱᑦᑎᐊᖅᑐᖓᐃᓛᒃ ᓄᖅᑲᓚᐅᕋᑦᑕᓂᒃ ᑖᓐᓇ 

ᓇᒻᒥᓂᖃᖅᑐᖅ ᐅᑭᐅᖅᑕᖅᑐᒥ ᓄᑖᖅ 

ᑲᔪᓯᑎᑦᑎᒃᑲᓐᓂᕈᒪᓂᖓᓂᒃ ᓇᓗᓇᐃᓚᐅᖅᓯᒪᖕᒪᑦ 

ᑕᒪᓐᓇ ᐱᒋᐊᕈᑎᖃᓚᐅᖅᓯᒪᒻᒪᑦ 

ᐃᑲᔪᑲᐃᓐᓇᓚᐅᕐᓗᑎᒃ ᒐᕙᒪᒃᑯᑦ ᒪᑭᑉᐹᓪᓕᕈᑎ 

ᓇᖕᒥᓂᖅ ᐃᒻᒥᒎᖓᓕᕐᓗᓂ 

ᐊᐅᓚᐃᓐᓇᕈᓐᓇᓐᖏᒃᑲᓗᐊᕐᒪᖔᑦ ᑖᓐᓇ 

ᑭᒡᓕᖃᖅᑎᑕᐅᓕᕋᓗᐊᖅᖢᓂ ᐱᒋᐊᓚᐅᖅᖢᓂ. 

ᑭᓯᐊᓂ, ᕿᒥᕐᕈᓪᓗᑎᒍᑦ ᑖᒃᑯᐊ ᐊᑐᖅᑕᐅᓚᐅᖅᑐᑦ 

ᐊᒥᒐᖃᑦᑕᖅᓯᒪᓂᖏᑦ ᐃᑉᐱᓐᓇᕐᓇᓪᓚᕆᓚᐅᖅᓯᒪᒻᒪᑦ 

ᑮᓇᐅᔭᐃᓪᓗ ᑲᔪᓰᓐᓇᖅᑎᑉᐸᓪᓕᐊᒍᒪᓂᐊᖅᑎᓪᓗᑎᒍᑦ. 

ᓯᕗᓂᑦᑎᓐᓂ ᖃᐅᔨᒪᒐᑦᑕ ᐊᐳᕈᑎᖃᕐᔪᐊᓚᐅᕐᒪᑦ 

ᓴᓂᑭᓗᐊᕐᒥ ᐆᑦᑑᑎᒋᓪᓗᒍ 

ᑐᔪᕐᒥᕕᖃᓐᖏᑦᑎᐊᒻᒪᕆᓚᐅᕐᒪᑦ ᑖᓐᓇ ᑮᓇᐅᔭᐃᑦ 

ᓴᓂᕐᕙᐃᖃᑦᑕᖅᖢᑎᒍᑦ ᐊᐳᕈᑎᒋᔭᐅᓯᒪᓂᖓ 

ᖃᐅᔨᒪᔭᕘᒐᓗᐊᖅ. ᓯᕗᓂᑦᑎᓐᓂ ᑖᒃᑯᐊ 

ᕿᒥᕐᕈᒃᑲᓐᓂᕈᓐᓇᕐᓂᑦᑎᓐᓂ ᓇᓗᓇᐃᑦᑎᐊᕈᓐᓇᖅᐳᖓ 

ᐊᐳᕈᑏᑦ ᐃᓕᓴᕆᔭᐅᓚᐅᖅᑐᑦ ᑕᕝᕙᐅᒍᓐᓃᕈᑎᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᕝᕕᒃ. 
 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  
 

>>ᐃᒡᓚᖅᑐᑦ 
 

ᐅᖃᖅᑏ, ᑖᓐᓇ ᓯᕗᓕᖅᑎ ᐃᓚᖏᖕᓂᒃ 

ᐊᐱᖅᑯᑎᒋᓯᒪᔭᓐᓂᒃ, ᐃᓛᒃ ᐊᐱᖅᑯᑎᒋᔪᒪᔭᓐᓂᒃ 

ᑭᐅᒌᕐᒪᑦ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐅᓂᒃᑳᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᓐᓇᕐᓂᐊᕐᒪᖔᖅ 

ᐅᐱᕐᖔᑦ, ᓴᓂᑭᓗᐊᕐᒥ ᐃᖃᓗᖕᓄᑦ 

ᐃᖏᕐᕋᔭᖕᓂᕆᔭᐅᖃᑦᑕᓚᐅᖅᑐᑦ ᒥᒃᓵᓄᑦ 

ᐅᓂᒃᑳᓂᒃ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃᑲᓐᓂᕈᒪᓪᓗᒍ ᒪᓕᒐᓕᐅᖅᑎ. ᐄ, 

ᐊᖏᕈᓐᓇᖅᑐᖓ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓂᐊᕐᓂᕐᒥᒃ ᐅᓂᒃᑳᓂᒃ. ᖃᑦᓯᓂᓪᓗ 

ᒐᕙᒪᒃᑯᑦ ᐊᑭᓕᖅᓯᖃᑦᑕᓚᐅᕐᒪᖔᑦ ᑕᐃᓐᓇ 

ᐊᑐᖅᑎᓪᓗᒍ. ᑎᓯᐱᕆ 31-ᒦᓐᓇ 

ᐃᓱᓕᕝᕕᖃᓚᐅᕐᒪᑦ. ᐄ, ᐅᐱᕐᖔᓐᖑᖅᐸᑦ ᑕᐃᒃᑯᐊ 

ᐅᓂᒃᑳᑦ ᓴᖅᑭᓛᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ, ᑭᖑᓪᓕᖅᐹᕆᓗᒍ 

ᐊᐱᖅᑯᑎ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐊᓪᓚᓯᒪᓂᐊᕐᒪᑦ ᒥᓂᔅᑕ 

ᐅᓂᒃᑳᑦᓯᐊᕈᓐᓇᖅᐸ ᐱᔾᔪᑎᒋᔭᖏᓐᓂᒃ ᒐᕙᒪᒃᑯᑦ 

ᓄᖅᑲᐅᑎᓚᐅᕐᓂᖓᓂᒃ 

ᐃᑲᔪᖅᑐᐃᒍᑎᒋᓚᐅᖅᑖᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑐᓕᕆᔨᒃᑯᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎᐅᖃᑎᒐ. ᐊᑐᖅᑕᐅᓐᖏᓗᐊᖅᐸᓐᓂᖓ 

ᐃᓱᒪᓕᐅᕈᑕᐅᓗᐊᓚᐅᖅᑐᖅ ᖃᓄᑎᒋ 

ᐃᑲᔪᖅᑐᐃᒍᓐᓇᓚᐅᕐᓂᑦᑎᓐᓂᒃ. ᐃᒫᒃ, 

ᑮᓇᐅᔭᓕᐅᕈᑎᑦᓴᐅᒍᓐᓇᕐᓗᓂ ᑖᓐᓇ 

ᐆᑦᑐᕈᑎᐅᓚᐅᖅᑐᖅ ᑮᓇᐅᔭᓕᐅᕈᑕᐅᒍᓐᓇᕐᒪᖔᑦ 

ᖃᐅᔨᓴᕈᑎᒋᓇᓚᐅᕋᑦᑎᒍᑦ.  

 

ᓇᒻᒥᓂᕐᓗ ᐊᑐᖅᓯᒪᓪᓗᒍ ᑕᐅᓄᓐᖓᖅᖢᖓ 

ᐃᑲᔫᓂᖓᓪᓗ ᐊᑦᑐᐃᓂᒃᓯᒪᓂᖓᓗ ᑐᑭᓯᓪᓗᒍ 

ᐊᖅᑯᑕᐅᓂᖓᓂᒃ. ᖃᓪᓗᓈᖅᑎᒎᖃᑦᑕᖅᓯᒪᒻᒥᒐᒪ 

ᖃᐅᔨᒪᒻᒥᔭᕋ ᐅᖁᒪᐃᒻᒪᑦ, ᐊᑭᖓᓄᑦ, 

ᐊᑯᓂᐅᒋᐊᖃᖅᐸᓐᓂᑎᓐᓄᓪᓗ. ᑕᒪᓐᓇ 

ᓱᖅᑯᐃᕋᓱᓐᓂᕗᑦ ᐊᕗᖓᐅᔨᒃᑲᓐᓂᕐᓂᐊᕐᒪᖔᑦᑎᒍᑦ 

ᐋᑦᑑᑎᒋᓚᐅᖅᑕᕗᑦ ᑲᔪᓯᑦᓯᐊᕈᓐᓇᕐᓂᐊᕐᒪᖔᑦ. 

ᑐᑭᓯᒐᓱᑦᓱᑕ ᒫᓐᓇ.  

 

ᒪᑐᐃᖓᑦᓯᐊᕋᓗᐊᖅᑐᒍᑦ ᓇᐅᒃᑯᒃᑲᓐᓂᖅ 

ᐃᑲᔪᖅᑐᐃᒍᓐᓇᕐᓂᐊᕐᒪᖔᑉᑕ ᓯᕗᒧᒃᑲᓐᓂᖅ. 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᑐᓗᖅᓯᒪᐅᑏᑦ ᐱᓚᐅᕐᒪᑕ ᓄᓇᓕᓐᓄᑦ 

ᐅᐸᓐᖐᓐᓇᕈᑎᐅᕙᑦᑐᑦ ᓲᕐᓗ ᑐᔪᕐᒥᕕᒃ 

ᐊᑐᐃᓐᓇᖃᕈᓐᓃᓚᐅᕐᒪᑕ ᑎᑦᑕᐅᓚᐅᕐᒪᑦ.  

 

ᑖᒃᑯᐊ ᐱᔾᔪᑕᐅᔪᑦ ᐊᒥᓲᓚᐅᕐᒪᑕ. ᑭᓯᐊᓂ, 

ᓇᐃᓈᖅᓯᒪᔪᑦ ᐊᑐᖅᑕᐅᕙᑎᒋᓂᖏᑦ 

ᐊᑭᖃᖅᑎᒋᕙᓐᓂᖓᓗ ᐆᑦᑐᖅᑎᓪᓗᑕ ᓴᖅᑭᑯᒃᑭᑦ 

ᑖᒃᑯᐊ ᓴᖅᑭᑕᒃᑲ ᑭᐅᔪᓐᓇᕋᔭᑦᓴᐅᕗᑦ ᑭᓱᒥᒃ 

ᐱᔾᔪᑎᖃᖅᓱᑕ ᐊᒻᒪᓗ ᓱᒻᒪᑦ 

ᐅᐃᒍᒋᐊᖅᑕᐅᒃᑲᓐᓂᓚᐅᓐᖏᒻᒪᖔᑦ ᐆᑦᑐᕈᑕᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑑᓴᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 277 - 6(2): ᐃᓐᓇᐃᑦ 

ᐃᓕᓐᓂᐊᖅᑎᑕᐅᓂᑦ 

ᐱᓕᒻᒪᒃᓴᖅᑕᐅᓂᖏᓪᓗ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑐᖓ ᒥᓂᔅᑕ ᐃᓄᓕᕆᔨᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᕖᕝᕗᐊᕆ 16-ᖑᑎᓪᓗᒍ 

ᑐᓴᕋᑦᓴᖃᔪᒻᒪᑕ ᒐᕙᒪᒃᑯᑦ ᑐᓴᕈᑎᖏᑎᒍᑦ. ᑖᒃᑯᐊ 

ᐃᓐᓇᕐᓄᑦ ᐃᓕᓴᐅᑏᑦ ᐃᓕᓴᐅᑎᐅᕙᑦᑐᓄᓪᓗ 

ᐃᑲᔪᖅᑐᕈᑏᑦ. ᐄᐱᕆ 1 ᑎᑭᑦᑐᒍ 2023-ᒥ 

ᐃᓐᓇᕐᓄᑦ ᐃᓕᓴᐅᑏᑦ, ᐃᑲᔪᖅᑐᐃᒍᑏᑦ, ᑮᓇᐅᔭᓂᒃ 

ᐃᑲᔪᖅᑐᐃᕈᑕᐅᕙᑦᑐᓄᑦ ᐃᓕᓐᓂᐊᖅᑎᓄᑦ 

ᑭᒡᓕᖓᓄᑦ ᐊᖑᒻᒪᓇᓱᒃᓯᒪᒻᒪᑕ.  

 

ᐃᓐᓇᕐᓄᑦ ᐃᓕᓴᐅᑏᑦ ᐃᑲᔪᖅᑐᐃᕈᑏᓪᓗ ᑕᒪᒃᑯᐊ 

ᑮᓇᐅᔭᖃᕈᑕᐅᕙᒻᒪᑕ ᓄᓇᕗᒻᒥᐅᓄᑦ 

ᐃᖅᑲᓇᐃᔭᓕᒻᒪᑦᓴᕈᒪᕌᖓᑕ 

ᐃᓕᓐᓂᐊᒃᑲᓐᓂᕈᒪᕌᖓᑕ ᐊᒻᒪᓗ 

ᐅᓄᖅᓯᒋᐊᖅᑕᐅᖁᒃᑲᓐᓂᖁᑉᓗᒋᑦ ᑮᓇᐅᔭᐃᑦ-

ᖃᖅᑎᑦᓯᕙᓐᓃᑦ ᐃᖅᑲᓇᐃᔮᑦᓴᖃᕈᓐᓇᕐᓃᓪᓗ.  

 

ᐃᓐᓇᕐᓂᒃ ᐃᓕᓴᐅᑏᑦ 

ᐱᓕᕆᐊᒃᓴᐃᑦ ᐊᕐᕌᒍᓕᒫᒥ ᑐᖔᓄᑦ ᐊᐅᓚᔪᑦ, 

ᐃᖅᑲᓇᐃᔭᖅᑎᒍᑎᐅᓯᒍᓐᓇᖅᑐᑦ ᑮᓇᐅᔭᐃᑦ 

ᒪᕐᕈᐃᓕᖓᔫᓄᑦ ᐱᓕᒻᒪᑦᓴᐅᑏᑦ, ᐃᖅᑲᓇᐃᔮᓄᑦ 

ᑐᕌᖓᔪᑦ ᐃᖅᑲᓇᐃᔮᖅᑖᕈᑕᐅᓕᕈᓐᓇᖅᑐᑦ 

ᐃᓕᓐᓂᐊᓚᐅᕐᓗᑎᒃ. ᓄᑖᓐᖑᕆᐊᕆᓇᓱᒃᑯᑎᓪᓗ 

ᐃᓕᓐᓂᐊᖅᓯᒪᔭᒥᓂᒃ. 

 

ᒥᓂᔅᑕ ᐅᖃᕈᓐᓇᖅᐸ ᑭᑐᑦ ᐃᑲᔪᖅᑕᐅᕙᒻᒪᖔᑖ 

ᖃᓄᐃᑦᑐᑦ ᐱᓕᕆᒃᓴᖅ ᐊᑦᑐᖅᑕᐅᓚᖓᕙᑦ? 

ᖃᓄᖅ, ᑭᓱ ᐃᑲᔪᖅᓱᖅᑕᐅᕙᒻᒪᖔᑕ ᐃᓐᓇᕐᓄᑦ 

ᐱᓕᒻᒪᒃᓴᐅᑎᐅᕙᑦᑐᐃᑦ ᐃᓕᓴᐅᑎᐅᕙᑦᑐᐃᓪᓗ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᓱᓕᔪᑎᑦ. ᑕᐃᒃᑯᐊ 

ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ 

ᐃᓕᓐᓂᐊᖅᑎᓪᓗᒋᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂ. 

ᐊᕐᕌᒍ ᐊᑕᐅᓯᖅ ᐅᕝᕙᓗ ᐊᕐᕌᒍᓕᒫᓐᖏᓱᖓᖅᑐᒥᒃ 

ᐃᓕᓐᓂᐊᕋᐃᒻᒪᑕ ᐃᓄᓕᕆᔨᒃᑯᑎᒍᑦ, ᐃᓐᓇᐃᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ ᐱᓕᒻᒪᒃᓴᖅᑎᓪᓗᒋᑦ 

ᐃᑲᔪᖅᑐᐃᔨᒃᑯᑎᒍᑦ ᑐᔅᓯᕋᐅᑎᓂᒃ ᐱᔪᓐᓇᓲᖑᒻᒪᑕ. 

ᑖᒃᑯᐊ ᐃᓕᓐᓂᐊᖅᑕᐅᔪᐃᑦ 

ᐊᔾᔨᒌᓐᖏᑦᑑᑕᐅᖃᑦᑕᕐᒥᔪᐃᑦ ᑕᐃᒃᑯᐊ ABE-

ᖑᑦᑕᖅᑯᖅ ᐃᓐᓇᐃᑦ 

ᐃᓕᓐᓂᐊᕐᓂᖏᐅᓂᕋᖅᑕᐅᓲᖅ.  

 

ᐅᕝᕙᓘᓐᓃᑦ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᓄᓇᓖᑦ 

ᐃᓕᓐᓂᐊᑎᑦᑎᓂᐊᖅᑎᓪᓗᒋᑦ ᐊᔾᔨᒌᓐᖏᑦᑑᑕᓂᒃ 

ᐃᓚᖏᑦ ᐃᖅᑲᕇᕈᓐᓇᓐᖏᑕᕋᓗᐊᒃᑲ ᑭᓯᐊᓂ ᑖᓐᓇ 

ᐃᓚᒋᔭᐅᒐᔪᖃᑦᑕᕐᒥᔪᖅ ᐃᓐᓇᐃᑦ 

ᐃᓕᓐᓂᐊᖅᑎᑕᐅᓂᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᓄᑕᕋᖅ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐃᓕᓐᓂᐊᖅᑕᐅᖃᑦᑕᖅᑐᑦ ᐊᔾᔨᒌᓐᖏᑦᑐᓂᒃ 

ᐱᒋᐊᕈᑎᖃᖃᑦᑕᕐᒪᑕ, ᐅᖃᖅᑎᑦᑎᔩ, ᓲᕐᓗ 

ᐅᒥᐊᕐᔪᓕᕆᓂᕐᒥ ᐃᓕᓐᓂᐊᖃᑦᑕᖅᑐᑦ 

ᑖᒃᑯᓂᖓᑐᐊᖅ ᐊᑭᓕᖅᓱᖅᑕᐅᖃᑦᑕᕐᒪᑕ 

ᐱᒋᐊᕈᑎᖏᑦ ᐊᔾᔨᒌᖃᑦᑕᖏᒻᒪᑕ ᐅᓪᓗᖏᑦ 

ᐊᒃᑐᖅᑕᐅᓕᒑᖕᒪᑕ ᐊᒻᒪ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ 

ᐱᓕᕆᐊᒧᑦ ᐃᓕᓐᓂᐊᕋᓱᒃᑐᑦ 

ᐱᓇᓱᒃᑲᓗᐊᖅᑎᓪᓗᒋᑦ ᒪᐃ-ᖑᑎᓪᓗᒍ ᒪᑐᖕᒪᑦ 

ᖃᔅᓰᓐᓇᑯᓗᐃᑦ ᐱᒐᓱᖃᑦᑕᕐᒪᑕ.  

 

ᐋᒋᓯᒥ ᐅᑎᕐᒪᑕ ᐃᓐᓇᐃᑦ ᐃᓕᓴᐃᔩᑦ 

ᓴᖅᑭᑎᑦᑎᑲᓐᓂᕆᐊᖃᖃᑦᑕᕐᒪᑕ ᑖᔅᓱᒥᖓ 

ᐱᓇᓱᒃᑲᓐᓂᖁᔨᓪᓗᑎᒃ ᑭᓯᐊᓂ ᒪᓕᓕᖅᐸᑕ 

ᑮᓇᐅᔭᓂᒃ ᐃᑲᔫᑎᓂᒃ ᓄᓇᕗᒻᒥ ᒪᑐᔾᔪᑎᖏᓐᓂᒃ 

ᒪᓕᓕᖅᐸᑕ ᔪᓚᐃ 15, ᓅᕖᕝᕙ 15 ᐊᒻᒪ ᒫᑦᓯ 1, 

2024 ᐃᓗᐊᕈᓐᓃᕐᓂᐊᕐᒪᑦ ᑕᒪᓐᓇ. 

ᖃᓄᖅᑑᕈᑕᐅᓯᒪᕙ ᑖᓐᓇ ᑭᖑᕙᖅᑐᓂᒃ ᑮᓇᐅᔭᕐᓂᒃ 

ᐱᓇᓱᒃᑐᓂᒃ ᐱᑕᖃᖃᑦᑕᕐᓂᐊᕐᒪᑦ. ᑖᓐᓇ 

ᖃᓄᐃᓕᖓᔭᐅᓂᐊᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᓯᓚᑦᑐᖅᓴᕐᕕᒻᒥ 

ᑐᓐᖓᕕᐅᔪᑦ ᐃᖅᑲᐃᒍᓐᓇᖅᑲᐅᓐᖏᑕᕋ ᑖᓐᓇ 

ᐱᖃᓯᐅᔾᔭᐅᓲᖑᒻᒥᔪᖅ ᐊᒻᒪᓗ ᐊᓪᓚᕕᒻᒥ 

ᐃᖅᑲᓇᐃᔭᕆᐅᖅᓴᓂᕐᒧᑦ.  

 

ᑖᒃᑯᐊᑦᑕᐅᖅ ᒫᓐᓇᒧᑦ ᑮᓇᐅᔭᑎᒍᑦ ᑐᔅᓯᕋᖅᑎᓪᓗᒋᑦ 

ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ ᑐᔅᓯᕋᐅᑎᓂᒃ 

ᒪᑐᕕᖃᓲᖑᒻᒪᑕ ᑖᒃᑯᐊᑦᑕᐅᖅ ᒪᓕᔅᓯᒪᖃᑦᑕᖅᑐᐃᑦ 

ᐃᓄᓕᕆᔨᒃᑯᑎᒍᑦ ᑮᓇᐅᔭᖅᑖᕆᔭᐅᒐᓱᐊᖅᑐᑦ 

ᐃᓕᓐᓂᐊᓂᕐᒧᑦ ᑐᕌᖓᔪᑦ ᔪᓚᐃ ᐊᒻᒪ ᑏᓰᕝᕙᒥ. 

ᑕᐃᒫᔅᓴᐃᓐᓇᖅ ᒫᓐᓇᒧᑦ ᐋᖅᑭᓯᒪᔪᖅ 

ᒪᑐᕕᖃᖅᑐᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᖕᓄ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᒪᓕᓐᓂᐊᖅᐸᑕ ᒐᕙᒪᒃᑯᑦ ᑮᓇᐅᔭᓂᒃ ᐃᑲᔫᑎᐅᔪᓂᒃ 

ᐃᓕᓐᓂᐊᖅᑎᓄᑦ ᓴᖅᑭᑦᑎᓂᐊᖅᐱᓯ 

ᑮᓇᐅᔭᕐᒥ ᑕᒪᐅᓇᑐᐃᓐᓇᖅ 

ᐱᔭᐅᔪᓐᓇᕐᓂᐊᖅᑐᓂᒃ? ᐃᓕᓐᓂᐊᒐᒃᓴᐃᑦ ᐃᓚᖏᑦ 

ᑕᒪᐅᓇᑐᐃᓐᓇᖅ ᓴᖅᑭᖃᑦᑕᕐᒪᑦ.  

 

ᑮᓇᐅᔭᓂᒃ ᓴᖅᑭᑦᑎᔪᓐᓇᓂᐊᖅᐱᓰ 

ᑕᒪᐅᓇᑐᐃᓐᓇᖅ ᒪᑐᕝᕕᖃᓐᖏᑦᑐᒃᑯᑦ 

ᐱᓇᓱᒃᑕᐅᖃᑦᑕᕈᓐᓇᕐᓂᐊᖅᑐᒥᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓄᑕᕋᖅ.  

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ 

ᑕᑯᓂᐊᒃᑲᓐᓂᕈᓐᓇᖅᑕᕗᑦ ᕿᒥᕐᕈᒋᐊᕐᓗᒍ 

ᑮᓇᐅᔭᒧᑦ ᑐᔅᓯᕋᐅᑎᖏᑦ ᒪᑐᓯᒪᖃᑦᑕᕐᓂᖓ ᑖᓐᓇ 

ᐅᓪᓗᖏᑦ ᒪᓕᑦᑐᒋᑦ. ᑖᓐᓇ 

ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓇᖅ 

ᐃᓱᓕᒻᒪᑦ. ᐱᕕᖃᕈᓐᓃᕐᒪᑦ. 

 

ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᓂᒃ ᐊᐱᖅᑯᑏᑦ. 

ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. ᒥᔅᑕ ᐹᓪ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 

6(2): ᓯᕗᓕᖅᑎᐅᑉ ᐃᖅᑲᓇᐃᔭᕆᐊᕐᓗᓂ 

ᐊᐅᓪᓚᖃᑦᑕᕐᓂᖓ (ᐊᕿᐊᕈᖅ, ᐸ) 

 

ᑎᑎᕋᖅᑎ (ᑐᓵᔨᑎᒍᑦ): ᐅᖃᖅᑎᑦᑎᔩ, ᑕᕝᕗᖓ 

ᐃᓕᓯᕗᖓ ᑭᐅᔾᔪᑎᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 

1-6(2) ᐱᔾᔪᑎᖃᖅᑐᖅ ᓯᕗᓕᖅᑎᐅᑉ 

ᐊᐅᓪᓚᖃᑦᑕᕐᓂᖓᓄᑦ ᑮᓇᐅᔭᓂᒃ ᐊᑐᕐᓂᖓᓂᒃ 

ᑲᒪᒋᔭᐅᓂᐊᕐᓂᖓᓂᒃ ᐃᓱᓕᓚᐅᓐᖏᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ 

ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᖅ 10. 

ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ 

ᐊᑎᓕᐅᕈᑕᐅᓯᒪᔪᓄᑦ. ᐃᓕᑕᕆᕙᕋ ᐊᖓᔪᖅᑳᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᐊᕿᐊᕈᖅ.  



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 001 - 6(2): 

ᐃᒡᓗᓕᒑᕐᔪᒻᒥ ᖃᖓᑕᓲᒃᑯᕕᐅᑉ 

ᐅᑕᖅᑭᕕᖓ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔪᖓ 

ᐊᑎᓕᐅᖅᑕᐅᓚᐅᖅᑐᒧᑦ ᐋᓕᒃᔅ ᓴᒻᒧᖅᑐᕐᒧᑦ 

ᓅᕖᕝᕙ 7, 2022-ᒥ, ᐅᖃᐅᓯᖃᖅᓱᓂ ᓄᑖᒥᒃ 

ᐅᑕᖅᑭᕕᔅᓴᒥ ᒥᑦᑕᕐᕕᒻᒧᑦ ᐃᓪᓗᓕᒑᕐᔪᒻᒥ.  

 

ᐅᖃᐅᑎᒍᒪᕙᒃᑲ ᐃᒡᓗᓕᒑᕐᔪᒻᒥᐅᑦ ᑖᓐᓇ 

ᐊᓯᔾᔨᖅᑕᐅᕕᔅᓴᖓ ᓄᓇᓕᐅᑉ ᒥᑦᑕᕐᕕᖓᑕ 

ᐅᑕᖅᑭᕕᐅᑉ ᓯᕗᓪᓕᐅᔾᔭᐅᓴᐃᓐᓇᖅᐸᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᑖᓐᓇ ᐱᓕᕆᐊᔅᓴᖅ 

ᐱᖃᓯᐅᑎᔅᓱᒋᑦ ᓇᐅᔮᓂ, ᑎᑭᕋᕐᔪᐊᒥ, ᑖᒃᑯᐊ 

ᐱᓕᕆᔨᖁᑎᖏᓐᓄᑦ ᑲᒪᒋᔭᐅᓕᕐᒪᑕ ᑲᖏᖅᓯᓂᕐᒥ.  

 

ᑖᒃᑯᐊ ᐱᓕᕆᔨᐅᔪᑦ ᓴᓇᑎᑦᑎᓯᒪᕗᑦ 

ᓴᓇᔭᐅᒪᓂᔅᓴᖓᑕ ᐅᑕᖅᑭᕕᐅᑉ ᐊᒻᒪᓗ 

ᒪᑐᐃᖓᑎᑦᓯᓛᖅᓱᑎᒃ ᐊᑭᑦᑐᕋᐅᑕᐅᒍᓐᓇᓂᐊᖅᑐᒥ 

ᒪᕐᕈᐃᖅᓱᑎᒃ ᑕᐃᒪᐃᓯᒪᓕᖅᑐᑦ. ᑭᓯᐊᓂᓕ 

ᑭᖑᕙᕆᐊᖅᓯᒪᒻᒪᑦ ᑕᒪᒃᑯᐊ 

ᐊᑭᑦᑐᕆᐊᓪᓚᕆᓚᐅᕐᒪᑕ ᐊᑭᑦᑐᕋᐅᑎᒐᓱᑦᑐᓄᑦ 

ᑕᐃᒪᓐᓇᐃᓚᐅᕐᒪᑦ ᑲᓇᑕᒥ ᓄᓇᖅᔪᐊᓕᒫᒥᓪᓗ 

ᐅᐱᕐᖔᖑᑎᓪᓗᒍ 2021-ᒥ. ᐊᒃᓱᕈᕐᓇᖅᑐᑦ 

ᐱᒐᓗᐊᖅᑎᓪᓗᒋᑦ ᑖᓐᓇ ᐱᓕᕆᐊᔅᓴᖅ 

ᑲᔪᓯᓂᐊᖅᑐᖅ ᑮᓇᐅᔭᒃᑲᓂᕐᓂᒃ ᐱᓯᒪᔪᒍᑦ 2021-ᒥ.  

 

ᒐᕙᒪᑐᖃᒃᑯᓐᓂ ᐅᓄᖅᓯᒋᐊᖅᓯᒪᓪᓗᑎᒍ 

ᑮᓇᐅᔭᖅᑐᕈᑎᒋᓂᐊᖅᑕᕗᑦ ᓄᓇᕗᑦ ᒐᕙᒪᒃᑯᑦ 

ᐊᑭᑐᔫᑎᓄᑦ ᐸᕐᓇᐅᑎᖏᓐᓂ. 

ᒪᓂᒪᑎᒃᑲᓐᓂᓛᖅᑕᕗᑦ ᐊᑭᑦᑐᕋᐅᑕᐅᒍᓐᓇᕐᓂᖓ 

ᕿᓚᒥᒃᑯᑦ ᐊᒻᒪᓗ ᐊᑲᐅᓈᕋᓱᓛᖅᓱᓂ 

ᐊᑭᑦᑐᕋᐅᑎᓯᒪᔪᒧᑦ ᑲᒪᒋᔭᐅᒋᐊᕈᓐᓇᓕᕋᔭᕐᓗᓂ 

ᓄᓇᓕᒻᒥ 2023-ᒥ ᐅᑭᐅᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 12. 

ᐅᓂᒃᑳᖏᑦ ᑲᑎᒪᔨᕋᓛᓂ ᑲᑎᒪᔨᑐᐃᓐᓇᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᔅᓴᖅ 13. 

ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᒥᔅᑕ ᓯᒪᐃᓚᒃ, 

ᒪᓕᒐᓕᕆᓂᕐᒧᑦ ᒥᓂᔅᑕ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 093 - 6(2): 

ᒪᓕᒐᓕᕆᔨᒃᑯᑦ ᑭᐅᔾᔪᑎᖓ 

ᓇᐅᑦᑎᖅᓱᕐᓂᕐᒧᑦ ᒐᕙᒪᒃᑯᑦ ᐊᐅᓚᑕᖏᓐᓂᑦ 

ᑮᓇᐅᔭᖅᑐᕈᑎᒥᓂᕐᓂᓪᓗ ᑲᑎᒪᔨᕋᓛᑦ 

ᐅᓂᒃᑳᖓᓄᑦ ᕿᒥᕐᕈᓇᓚᐅᖅᑎᓪᓗᒋᑦ 2021 

ᖃᐅᔨᓴᖅᑎᕐᔪᐊᑉ ᑲᓇᑕᒥ ᐅᓂᒃᑳᖓᓂᒃ 

ᓄᓇᕗᑦ ᒪᓕᒐᓕᐅᕐᕕᖓᓄᑦ: 

ᖃᐅᔨᓴᕆᐊᒃᑲᓐᓂᕐᓂᖓ 

ᐊᓄᓪᓚᒃᓰᕕᓕᕆᓂᖅ ᓄᓇᕗᒥ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ 

ᒪᓕᒐᓕᕆᔨᒃᑯᑦ ᑭᐅᔾᔪᑎᒋᓚᐅᖅᑕᖏᑦ 

ᑲᑎᒪᔨᕋᓛᖏᑦ ᑖᒃᑯᐊ ᐊᐅᓚᓂᕆᕙᑦᑕᖏᓐᓄᑦ 

ᐊᒻᒪᓗ ᕿᒥᕐᕈᓂᕆᓚᐅᖅᑕᖏᓐᓂ 2021-ᒥ ᑖᔅᓱᒪ 

ᑲᓇᑕᐅᑉ ᑕᒻᒪᖅᓯᒪᔪᓐᓂᐊᖅᑎᖁᑎᖓᑕ 

ᑐᓂᓚᐅᖅᑕᖏᓐᓂ ᓄᓇᕗᑦ ᒪᓕᒐᓕᐅᖅᑎᖏᓐᓄᑦ 

ᑕᒪᒃᑯᐊ ᑭᐅᔾᔪᑎᐅᓯᒪᔪᑦ ᐃᑲᔪᖅᑕᐅᕖᑦ ᐱᓪᓗᒋᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ 

ᑎᑎᕋᖅᓯᒪᔪᑦ. ᐱᖃᖅᐳᖓ.  

 

ᓴᖅᑭᑕᐅᔪᖅ ᑎᑎᖅᑲᒃ 094 - 6(2): 2021-22 

ᓂᕈᐊᖅᑐᓕᕆᔨᒻᒪᕆᐅᑉ ᐊᕐᕌᒍᑕᒫᑦ 

ᐅᓂᒃᑳᖓ (ᐅᖃᖅᑎ) 

 

ᒪᓕᒐᓕᐅᖅᑏᑦ ᐃᓪᓗᒨᖅᓯᕗᖓ ᐅᓂᒃᑳᓂᒃ 2021-

2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑕᒪᒃᑯᐊ 

ᓂᕈᐊᖅᑐᓕᕆᔨᒻᒪᕇᑦ ᐱᓯᒪᔪᓂᒃ. ᖁᔭᓐᓇᒦᒃ.  

 

ᑲᑎᒪᔾᔪᑎᔅᓴᖅ 14. ᒪᓕᒐᓕᐅᖅᑎ ᐊᐃᕕᓕᒻᒧᑦ, 

ᒥᔅᑕ ᒪᓕᑭ.  



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 009 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᖅᓯᔪᒪᓪᓗᖓ ᕖᕗᐊᕆ 24 

ᓅᑦᑎᒋᐊᕈᒪᓪᓗᖓ: (ᑐᓵᔨᑎᒎᓕᖅᑐᖅ)  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, 

ᐅᖃᖅᑎᑦᑎᔨ ᐱᔪᓐᓇᖅᑎᑕᐅᖁᓪᓗᒍ 

ᐃᔅᓯᕙᓂᕆᕙᑦᑕᖏᓐᓂᒃ ᐅᓪᓗᖏᓐᓂᓪᓗ 

ᓈᒻᒪᒋᔭᐅᖁᓪᓗᒋᑦ ᐅᖃᖅᑎᐅᑉ 

ᐱᓕᕆᕕᒋᕙᑦᑕᖏᓐᓂᒃ ᐃᔅᓯᕙᓂᖏᓐᓂᒃ 

ᒪᓕᒐᓕᐅᕐᕕᐅᑉ ᐃᓪᓗᖓᓐᓂᒃ ᑕᒪᑐᒪᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 15. ᑐᓴᕈᑎ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. 

ᐃᓕᑕᕆᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2022-2023 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2023-2024 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑮᓇᐅᔾᔭᒃᓵᕆᔭᐅᔪᑦ ᑖᒃᓰᔭᖅᑕᐅᓂᖏᓐᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 21 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 3, 2022-2023 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕗᖓ ᓯᑕᒻᒥᒥ, 

ᕖᕗᐊᕆ 23, 2023-ᒥ ᐅᑯᐊ ᒪᓕᒐᒃᓴᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᕐᓂᖏᓐᓂᒃ:  

 

• ᒪᓕᒐᒃᓴᖅ 16, ᑮᓇᐅᔭᑦ ᐃᓚᒋᐊᕈᑎᔅᓴᑦ 

ᐋᖅᑭᐅᒪᓂᕐᒧᑦ ᒪᑭᒪᐅᑎᓄᓪᓗ ᒪᓕᒐᖅ 1, 

2022-2023;  

 

• ᒪᓕᒐᒃᓴᖅ 17, ᑮᓇᐅᔭᑦ ᐃᓚᒋᐊᕈᑎᔅᓴᑦ 

ᐊᑭᑐᔫᑎᓄᑦ ᒪᓕᒐᖅ 1, 2023-2024;  

 

• ᒪᓕᒐᒃᓴᖅ 18, ᑮᓇᐅᔭᑦ ᐃᓚᒋᐊᕈᑎᔅᓴᑦ 

ᐋᖅᑭᐅᒪᓂᕐᒧᑦ ᒪᑭᒪᐅᑎᓄᓪᓗ ᒪᓕᒐᖅ 2023-

2024;  

 

• ᒪᓕᒐᒃᓴᖅ 19, ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ 

ᐃᓐᑲᒻ ᑖᒃᓯᓄᑦ ᒪᓕᒐᖅ;  

 

• ᒪᓕᒐᒃᓴᖅ 21. ᑮᓇᐅᔭᑦ ᐃᓚᒋᐊᕈᑎᔅᓴᑦ 

ᐊᑭᑐᔫᑎᓄᑦ ᒪᓕᒐᖅ 3, 2022-2023.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 15. 

ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᐊᕐᓂᕐᒧᑦ 

ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒧᑦ ᒪᓕᒐᒃᓴᓂᒃ. 

ᐃᓕᑕᕆᓪᓗᒍ ᒥᓂᔅᑕ ᐃᖅᑲᓇᐃᖅᑐᓕᕆᓂᕐᒧᑦ, ᒥᔅᑕ 

ᓇᑲᓱᒃ.  

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑐᓴᖅᑎᑦᑎᕗᖓ 

ᓯᑕᕐᒥᐅᓕᖅᐸᑦ, ᕖᕗᐊᕆ 23, 2023, ᒪᓕᒐᒃᓴᖅ 

20, ᑖᓐᓇ ᒪᓕᒐᖅ ᐋᖅᑭᒋᐊᕈᑎᐅᔪᖅ 

ᐱᔨᑦᓯᖅᑐᓕᕆᔨᒃᑯᑦ ᒪᓕᒐᖓᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐱᖓᑦᓯᖅ, ᕕᕝᕗᐊᕆ 22, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 16. 

ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 19. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ. ᐱᑕᖃᓐᖏᒻᒪᑦ. 20. 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ. 

ᐅᓂᒃᑳᓕᐅᖅᓯᒪᓐᖏᓚᑦ. 21. ᐱᖓᔪᐊᓐᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᒃ. 22. ᑲᑎᒪᔾᔪᑎᔅᓴᑦ. ᒥᔅᑕ 

ᐹᓪ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᔭᒃᑲ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᐅᓪᓛᒃᑯᑦ ᑲᑎᒪᓛᕐᖓᑕ 9-ᒨᖅᑲᑦ ᓇᓄᖅ 

ᑲᑎᒪᕕᕋᓛᖓᓂ.  

 

ᑲᑎᒪᔾᔪᑎᔅᓴᐃᑦ ᕖᕗᐊᕆ 23, 2023:  

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

14. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒫᓐᓇ ᒪᓕᒐᓕᐅᕐᕕᒃ 

ᒪᑐᓯᒪᓂᐊᓕᕐᒥᔪᖅ ᕖᕗᐊᕆ 23-ᕈᕋᓱᐊᕐᓂᖓᓂ 

1:30-ᐸᑦ ᒪᑐᐃᒃᑲᓐᓂᓛᕐᒥᔪᖅ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:01ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᕕᕝᕗᐊᕆ 22, 2023



 

  


